
Sláinte do
ríomhaire
agus
glaochanna
ón Ind!
Diarmuid Ó Muirgheasa 

CÚPLA seachtain ó shin
fuaireas glaoch ó bhean
Indiach. Dúirt sí go raibh sí
“buartha mar gheall ar mo
ríomhaire”. Mar theicneo-
laí, agus mar dhuine
ciallmhar, ba léir dom go
raibh camscéim de shórt
éigin ar bun. 

Mar scríbhneoir, áfach,
tá bunús scéil de dhíth i
gcónaí, mar sin thug mé
cluas éisteachta di. Dúirt
sí go raibh sí ag obair le
Microsoft, agus go rab-
hadar i ndiaidh tabhairt
faoi ndeara go raibh mo
ríomhaire ag feidhmiú go
mall. 

Nuair a d’iarr mé sonraí
an ríomhaire úd, rinne sí
damhsa iontach deas
mórthimpeall ar an gceist
agus dhírigh ar ais ar an
script a bhí dírithe, cúig
nó deich nóiméad síos an
bóthar, ar shonraí cárta
creidmheasa a lorg.

Níl a leithéid de rud ar
siúl ag Microsoft, agus ní
raibh riamh.  Is féidir
bheith réasúnta cinnte
cibé acu atá do ríomhaire
ag feidhmiú tapa nó mall,
is cuma le Microsoft faoi
in aon chor. 

Níl ‘Fáilte’ roimh an Ghaeilge in Eamhain Mhacha 
“Only place the Irish language will take you is back to the bog”: Comhairleoir UUP
Seosamh Ó Riain 

“Only place the Irish language
will take you is back to the bog.”
Ba shin a dúirt an comhairleoir
Jim Speers (UUP)  a bhí ina
Ard-Mhéara faoi dhó cheana ar
Ard Mhacha (1996-97, 2010-11).
Rinne sé an ráiteas seicteach
seo le linn díospóireachta
teasaí géar i gComhairle
Cathrach agus Ceantair Ard
Mhacha cúpla seachtain siar. 

Tá an-chonspóid tarraingthe
ag an Uasal Speers air féin leis
an ráiteas diúltach neamhb-
halbh seo i leith na Gaeilge.

Bhain an díospóireacht le
comharthaí dátheangacha a
chur in airde i gceantar
Eamhain Mhacha agus go
háirithe in Ionad Eamhain
Mhacha. 

Tuigtear do Gaelscéal go
raibh sé ina raic sa
díospóireacht mar gheall ar
cheist na teanga. Tá
comharthaí sa Ghearmáinis
agus sa Fhraincis cheana féin
ag Ionad Eamhain Mhacha,
ach is fáilte fhuar fhorghruama
a cuireadh roimh an moladh
aon fhocal amháin — ‘Fáilte’ —
a chur suas ag an ionad. 

De réir fhoinsí eolais
Gaelscéal, bhí seisear comhair-
leoirí de chuid Shinn Féin ag
an gcruinniú ar son
comharthaí Gaeilge. Bhí scoilt
ann i measc lucht an SDLP
agus ní raibh aon chomhair-
leoir ar thaobh na nAontach-
taithe ar son comharthaí
Gaeilge.

Ba phríomhscéal an
nuachtáin ‘The Armagh
Observer’ an tseachtain seo an
chonspóid faoin teideal “Irish
language divides Council
Chamber”.

Bronnadh MBE ar an Uasal

Speers sa bhliain 2000 agus
bhí sé ar an Northern Ireland
Tourist Board tráth dá shaol.

“Níl an ráiteas feicthe agam
fós toisc go bhfuil mé ar saoire
agus nílim ag iarraidh aon rud
a rá faoi mar gheall air sin,” a
dúirt Jim Speers le Gaelscéal.
“Ní raibh aon iriseoir sa
chomhairle an oíche sin don
díospóireacht, mar sin is
dearcadh réamhchlaonta
(jaundiced view) den
díospóireacht atá ann.”

Is mór an clú agus cáil a bhí
ar Eamhain Mhacha i stair
réamh-Chríostaíochta na tíre.

Tá sé suite cúpla míle thiar ó
chathair Ard Mhacha agus ba í
príomhchathair thraidisiúnta
Uladh tráth í. Is ann a bhí
suíochán ársa ríthe agus ban-
ríonacha Uladh.

Tá corpas tábhachtach
luathfhinscéalaíochta na
hÉireann, ar a dtugtar an
Rúraíocht, bunaithe ar
Chonchubhar, rí a bhí i mbun a
ríochta ó Eamhain Mhacha.

Ní léir cén uair a tréigeadh é
mar phríomhchathair Uladh,
ach is é an dáta traidisiúnta ná
331 AD, ach tá an cúigiú céad
ina fhéidearthacht eile.

Máire an Chlocháin Léith

Debbie Rodgers, 21,ó Ailt a' Chorráin, Tír  Chonaill a bhain an 44ú chomórtas 'Máire Chlochán
Liath' an deireadh seachtain seo caite  

[PIC : EOIN MC GARVEY]

Éiríonn 
Norris as 
an rás
L. 10 

Gaillimh
Gnóthach
agus
Gaelach 
L. 16 

Achrann faoi
'cháin
turasóireachta'
Colm Ó Broin 

TÁ cáineadh láidir déanta an
Ryanair ar ráiteas ón Aire
Turasóireachta Leo Varadkar
nach gcuirfear deireadh leis an
gcáin turasóireachta €3 go
fóill.

Dúirt Varadkar nach bhfuil
pleananna daingne faighte
aige ó na haerlínte chun líon
na n-eitiltí go hÉirinn a ardú,
agus nach bhfuil sé sásta an
cháin a chur ar ceal go hiomlán
go dtí go bhfaighfidh.

Mhaígh sé chomh maith go
bhfuil 25% de na heitiltí nua
atá molta ag na haerlínte
dírithe ar Éireannaigh a thógáil
go dtí an Meánmhuir seachas
eachtrannaigh a mhealladh go
hÉirinn.

Deir Ryanair go bhfuil líon
na bpaisinéirí a iompaíonn
siad ag ardú timpeall na hEor-
pa, ach go bhfuil siad ag titim
in Éirinn.  Cuireann Ryanair an
milleán as an éagsúlacht seo ar
an gcáin.

“Tá fás tagtha in athuair ar
thrácht i Londain, i bPáras
agus i Maidrid ach níor tharla
sé sin in Éirinn,” arsa urlabhraí
Ryanair. “Tá na bealaí leis an
laghdú is mó an-íogair ó
thaobh praghais agus tá tion-
char ag an gcáin €3 air sin.”

Shéan Turasóireacht Éire-
ann go bhfuil fianaise ann go
bhfuil an cháin ag déanamh
dochar mór do líon na
dturasóirí a thagann go
hÉirinn.

Cruinniú an ECB in Frankfurt
de bharr géarchéime fiachais
Iarrachtaí gan ligean don fhadhb leathnú go dtí an Fhrainc agus an Spáinn
Seosamh Ó Riain 

Bhí a gcruinniú polasaithe míosúil ag an
mBanc Ceannais Eorpach (ECB) inné in
Frankfurt, agus ceann de na fadhbanna ba
mhó a bhí le plé ná an t-ardchostas ar
iasachtaí don Fhrainc agus don Spáinn, atá

fós níos airde ná aon am eile le 14 bliain anuas. Táthar
ag súil go géar go rachaidh an ECB i ngleic leis an
ngéarchéim fiachais le cur chuige níos ionsaithí.
D'fhág an ECB a bpríomh-ráta úis gan athrú ag 1.5%
inné tar éis dhá ardú air i limistéar an euro níos luaithe
i mbliana.

Is mór an faitíos atá á chothú sna margaí na
laethanta seo de bharr ard-rátaí dífhostaíochta, ard-
fhiachas, fás íseal agus bainc atá thar a bheith lag agus
sobhriste i roinnt de na tíortha trasna an AE. An cheist
is mó i mbéal rialtas éagsúil agus infheisteoirí ná cé as
a dtiocfaidh an fás amach anseo chun déileáil leis an
bhfiachas ar fad.

Laghdaíodh tuilleadh ar aon mhuinín a bhí ann
coicís ó shin, nuair a bhí ar an nGréig an dara tarrtháil
airgeadais laistigh de 14 mí a ghlacadh. Bhí sé bea-

gnach mar an gcéanna leis an gcéad tarrtháil de luach
€109 billiún, agus d’fhulaing na céadta infheisteoir
príobháideach caillteanais dá thoradh.

Dúirt José Manuel Barroso, Uachtarán an
Choimisiúin Eorpaigh, gur cúis imní doimhne é brú na
margaí. Bhí Príomh-Aire na Fionlainne, Jyrki
Katainen, ar aon dul le Barroso nuair a thug sé le fios
“gur rud scáfar scanrúil” a bhfuil ag tarlú san Eoraip.
“Is staid an-dainséarach é,” dar leis.

Tar éis tréimhse gan mórán a rá, labhair Príomh-Aire
na hIodáile, Silvio Berlusconi, faoi dheireadh os
comhair an dá theach de thithe an rialtais tráthnóna
Céadaoin. Tá na bainc daingean righin fós, dar leis, an
geilleagar láidir cumasach, agus caithfidh gach uile
dhuine seasamh le chéile chun an ghéarchéim seo a
shárú.  Mhol baill den pháirtí Lega Nord atá i gcomhri-
altas le Berlusconi gan dul os comhair na parlaiminte,
gur “féinmharú polaitíochta” a bheas i ndán dó. 

Tá na comhpháirtithe sóisialta sa tír – ó fhostóirí
agus bainc suas go dtí an chuid is mó de na ceardchu-
mainn – ag éileamh ar Berlusconi treo malartach rada-
cach a thógáil chun dul i ngleic leis an tromualach
fiachais agus an eagla atá ar an stocmhalartán.

Easpa cánach
á íoc ag tiarna
talún
Tá oifigigh chánach ag dul ó dhoras
go doras in eastáit timpeall na tíre
chun cinnte a dhéanamh de go
bhfuil tiarnaí talún ag íoc a gcuid
cánach ar fad. Tá na Coimisinéirí
Ioncaim buartha nach bhfuil an
méid ceart á íoc ag tiarnaí talún agus
go mbíonn siad ag glacadh le
hairgead tirim.  Labhróidh siad le
tiarnaí talún agus déanfaidh siad
fiosrú maidir leo siúd a cheannaíonn
réadmhaoin le ligint ar cíos le
daoine eile. 

Dana mar
Uachtarán?
Tá Rosemary “Dana” Scallon, iar-
Fheisire i bParlaimint na hEorpa
agus buaiteoir na hEoraifíse i 1970,
ag smaoineamh ar chur isteach ar
an rás d'uachtaránacht na tíre.

Tháinig an smaoineamh seo
chun cinn an tseachtain seo nuair a
d’éirigh David Norris as an rás. 

Chuaigh sí san iomaíocht cheana
don uachtaránacht i 1997. Tháinig sí
sa tríú háit an uair sin.  Fógróidh sí a
cinneadh i gceann coicíse.

Taifid Leighis
ag daoine
taobh
amuigh
d’Ospidéal
Thamhlachta
Tá sé fógraithe ag lucht bain-
istíochta in Ospidéal Thamhlachta
go bhfuil daoine taobh amuigh den

ospidéal i ndiaidh taifid leighis ar
roinnt othair a fháil. 

Deirtear gurb é an bealach a
dhéantar tras-scríobh ar na sonraí
seo is cúis leis. Seoltar na sonraí ón
ospidéal go dtí na hOileáin
Fhilipíneacha, áit a ndéantar iad a
thras-scríobh ionas go mbíonn
taifid chruinne ag an ospidéal. 

Tá an Coimisinéir Cosanta Son-
raí ag fiosrú an scéil.

Gaeilge Mary
Davis
Tháinig urlabhraí ar son Mary Davis
ar ais chugainn le freagra ar a
cumas Gaeilge. 

Dúirt sí, “Tá Gaeilge aici ach níl sí
chomh líofa agus atá sí ag iarraidh a
bheith.  Faoi láthair, ní bheadh sí in
ann díospóireacht lán-Ghaeilge a
dhéanamh ach ba mhaith léi í a
dhéanamh i mí Dheireadh
Fómhair.”

Gaelcholáistí
nua le
hoscailt
D’fhógair an Roinn Oideachais ar an
Máirt go mbeidh trí Ghaelcholáiste
nua ag teacht ar an bhfód. Beidh
siad lonnaithe i mBaile Brigín agus i
nDún Droma i mBaile Átha Cliath
agus i gCarraig Uí Leighin i gContae
Chiarraí.  Deir Gaelscoileanna Teo
go n-osclófar an scoil i nDún Droma
in 2014, i ndiaidh nár oscail sé in
2008/2009, mar a bhí fógartha acu
ar dtús. Osclóidh an scoil i mBaile
Brigín agus an scoil i gCarraig Uí
Leighin in 2012. 

BLÚIRÍNÍ
NÁISIÚNTA

Seoltar scéalta chuig:
nuacht@gaelsceal.ie

Katie McGreal

An tSeirbhís Chúirteanna.
Ráiteas Straitéise 

2012 - 2014 
Cuireadh chun Aighneachtaí 

a dhéanamh
Tá Plean Straitéiseach Trí Bhliana nua á ullmhú ag an Seirbhís

Chúirteanna le chur faoi bhráid an Aire Dlí agus Cirt agus

Comhionannais i mí na Samhna 2011. Ba mhian leis an Seirbhís

go mbeadh dearcaidh an phobail curtha in iúl dóibh don chúis

seo.  

Tá a thuilleadh eolais faoin Seirbhís Chúirteanna ar fáil ar ár

suíomh gréasáin www.courts.ie

Is féidir aighneachtaí a chur i bhfoirm ríomhphoist chuig

strategicplan@courts.ie nó a chur tríd an bpost go Sean

Quigley, Sráid an Fhionnuisce Thuaidh, Margadh na Feirme,

Baile Átha Cliath 7.

Seachtain
fhada do
David
Norris

Seachtain ó shin bhí David
Norris ar mhuin na muice.
Bhí iomaitheoir ar an eite
clé, Robert Ballagh,
éirithe as an rás agus an

chosúlacht ann go dtacódh an
Comhaontas Clé le hiarrachtaí an
tSeanadóra ainmniúchán a fháil do
thoghchán na hUachtaránachta.

Sháraigh Norris conspóidí eile,
ach chuir scannal nua an chaidhp
bháis ar a fheachtas. 

Cuireadh béim in athuair roinnt
seachtainí ó shin ar thuairimí con-
spóideacha atá aige faoi
chaidreamh collaí idir fir aeracha
agus déagóirí aeracha fir agus an
éiginnteacht atá ann an dtacaíonn
sé le haois toilithe nó nach dta-
caíonn. 

Mhaith a thacadóirí sa phobal
agus san Oireachtas na tuairimí seo
dó. Is cosúil nár ísligh an bá atá ag
daoine dó de bharr na dea-oibre a
rinne sé i rith a shaoil pholaitiúil ar
son ceart daonna, agus lean a
cheannasaíocht sna pobalbhre-
itheanna.

Nochtaíodh an deireadh seach-
taine seo caite áfach gur scríobh sé
chuig cúirt in Iosrael ag lorg tró-
caire dá iarpháirtí, Ezra Nawi, a
ciontaíodh in éigniú reachtúil ar
bhuachaill Pailistíneach 15 bliana
d'aois. Tá difríocht idir
díospóireacht theibí faoi chleach-
tais chollaí sa tSean-Ghréig agus
eachtra choiriúil a tharla le blianta
beaga anuas.

Chuir an scéal deireadh le
tacaíocht Norris san Oireachtas ach
ba cheart go mbeadh ainmniúchán
daingnithe aige cheana féin cibé ar
bith é. 

Tá sé i mbéal an phobail le os
cionn 20 bliain, bhí sé mar rogha na
coitiantachta don Uachtaránacht
ach níor éirigh leis ach tacaíocht a
fháil ó Chomhairle Contae amháin. 

Cuir é sin i gcomparáid le Seán
Gallagher, duine atá i mbéal an
phobail le cúpla bliain anuas de
bharr a róil mar mholtóir ar Drag-
ons Den. Is fíor go bhfuil cúlra Fhi-
anna Fáil ag Gallagher a chabhraigh
leis ainmniúchán a fháil don rás,
ach teip thubaisteach a bhí ann do
Norris agus a fhoireann gan iarracht
níos fearr a bheith déanta acu
tacaíocht a fháil ó na Comhairlí. 

Dá mbeadh bheadh an pobal in
ann breithiúnas a dhéanamh ar a
iompar seachas é a fhágáil faoi
bhaill an Oireachtais.

Ceardchu-
mainn
ciúin faoi
70 lá saoire
ag oibrithe
FÁS

Tuairiscíodh an tseachtain
seo go bhfaigheann oib-
rithe le FÁS 70 lá saoire
sa dá bhliain roimh scor
dóibh - ionas go mbeidh

sé níos éasca orthu 'déileáil' leis an
365 lá saoire a bheas acu.

Tháinig an scéal seo chun solais
tar éis do cheardchumainn an só a
chosaint ar iarrachtaí na mbainis-
teoirí deireadh a chur leis.

Bunaíodh ceardchumainn chun
cearta oibrithe a neartú ach shílfeá
go mbeadh leas an phobail uilig
mar sprioc acu chomh maith.

Is féidir leis na ceardchumainn
leas a mball a chur chun cinn, ach
céard a tharlaíonn má thagann an
leas sin salach ar leas an phobail i
gcoitinne? Sa chás seo ní féidir an
dá thrá a fhreastal agus tá na ceard-
chumainn ag tacú le só dochosanta
tráth a bhfuil na céadta mílte ag
fulaingt ar fud na tíre.

Ar cheart ról na gceardchumann
a chúngú mar sin? Níor cheart. Gan
iad bheadh oibrithe thíos leis go
mór. Chuirfeadh na heagraíochtaí
gnó brú ar an rialtas pá agus coin-
níollacha a laghdú, chuirfí leas an
lucht gnó chun cinn thar leas na n-
oibrithe, is é sin, formhór na
ndaoine sa tír.

An ról atá ag an rialtas ná leas na
ngrúpaí áirithe sa tír a mheas chun
polasaithe atá ar leas an phobail
uilig a aontú.

Caithfidh an rialtas a bheith
neamhspleách ar na páirtithe
leasmhara, ach ní hamhlaidh atá
siad toisc go bhfuil siad ag brath
orthu chun a bpáirtithe a mhaoiniú.

Ní féidir leis na páirtithe
polaitiúla feachtais a rith gan
airgead, mar sin caithfidh siad é a
fháil áit éigin. Faoi láthair
faigheann siad airgead ó lucht gnó,
cheardchumainn agus dhaoine
aonair. Saobhadh ar an daonlathas
atá anseo agus amach anseo féach-
faidh daoine ar sa tslí chéanna é is a
fhéachtar ar na 'buirg bhánaithe' a
bhíodh sa Bhreatain tráth dá raibh.
Ní gá go mbeadh caimiléireacht
ghlan ar bun - .i. tugann forbróir
airgead i gclúdadh litreach donn do
pháirtí agus déanann siad athzónáil
ar stráice talaimh - chun an córas
reatha a cháineadh. Fiú mura raibh
caimiléireacht ar bith ar bun, tá an

córas féin cam. Bíonn buntáiste ag
páirtithe a chuireann polasaithe atá
chun leasa daoine saibhre chun
cinn toisc gur féidir lena dtacadóirí
níos mó airgid a thabhairt dóibh ná
páirtithe a fhaigheann tacaíocht ó
dhaoine bochta. Ní mór cosc iom-
lán a chur ar thabhartais do pháir-
tithe polaitiúla agus iad a mhaoiniú
le hairgead an Stáit bunaithe ar líon
na mball cláraithe atá acu, nó slat
tomhais cothrom eile. An rogha atá
againn ná páirtithe polaitiúla a
fhágáil faoi chomaoin na bpáirtithe
leasmhara nó córas atá níos daon-
lathaí a chur ar bun.

Varadkar
ag tabhairt
dhúshlán
Ryanair

Tá dúshlán Ryanair tugtha
ag an Aire Iompair nua,
Leo Varadkar, maidir leis
an gcáin turasóireachta.
“Tá caint saor, cuir

airgead air” atá á rá ag an Aire leis
an aerlíne maidir lena maíomh go
bhfuil margadh turasóireachta na
hÉireann buailte go dona de bharr
na cánach.

Níor chruthaigh Ryanair go
bhfuil sé seo fíor ach tá fhios acu
nach bhfuil mórán daoine sásta iad
a cheistiú. Laghdaigh an t-iar-rial-
tas an cháin ó €10 go €3 i mí na Nol-
lag agus deir Varadkar go gcuirfear
é ar ceal go iomlán í má ardaíonn na
haerlínte líon na n-eitiltí go
hÉirinn. Níl sé seo déanta acu go
fóill dar leis an Teachta Dála do
Bhaile Átha Cliath Thiar ach dar
ndóigh ní ghlacann Ryanair leis an
gcáineadh seo.

Déanta na fírinne ní maith le
Ryanair cáineadh ar bith. Tá siad
thar a bheith goilliúnach faoi
ghearáin, mar a léirigh an preas-
ráiteas clúmhillteach a d'eisigh siad
faoi Rosanna Davison tar éis di
cáineadh bog a dhéanamh ar
fhéilire an chomhlachta toisc nach
raibh ainnir Éireannach ar bith ann.

Chuir Varadkar tús maith lena
phost nua nuair a thug sé dúshlán
Údarás Aerfort Bhaile Átha Cliath
níos luaithe i mbliana; chuir sé ial-
lach ar an bpríomhfheidhmean-
nach Declan Collier gan glacadh le
bónas €106,000 (thuill sé €612,500
ar aon nós in 2010).

Tá sé léirithe aige go bhfuil sé
sásta dúshlán fórsa níos láidre,
Ryanair, a thabhairt agus má
leanann sé leis beidh an aerlíne ag
iarraidh ceap magaidh a dhéanamh
as amach anseo, cé go mbeidh siad
cúramach faoin dlí is cosúil.

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Cosacaigh as an Úcráin ag Seó Capall Bhaile Átha Cliath 'Fáilte Ireland' ag an RDS
i mBaile Átha Cliath [PIC : SASKO LAZAROV/PHOTOCALL IRELAND/PHOTOCALL IRELAND]

Port Ritchie Seinnte
Fógraíonn Patsy McGlone go seasfaidh sé don cheannaireacht,
Alasdair McDonnell “ag glacadh comhairle”
Anton Mac Cába

TÁ port Margaret Ritchie seinnte mar chean-
naire ar an SDLP.  Dé Luain d’fhógair Patsy
McGlone, Comhalta den Tionól Reachtach do
Lár Uladh agus leas-cheannaire an pháirtí, go
raibh sé lena dúshlán a thabhairt.

Dúirt ball sinsearach eile den pháirtí, Alasdair
McDonnell, go bhfuil sé ‘ag glacadh comhairle’
faoi dhul san iomaíocht. Tá McDonnell ina
fheisire do Bhéal Feirste Theas. Anuraidh, ba
eisean an t-iarrthóir eile don cheannaireacht
nuair a bhí an bua le Ritchie. Fuair sise 222 vóta,
malairt 187 aigesean. 

Ceapadh McGlone ina leas-cheannaire. Thug
seisean tacaíocht do McDonnell. Tuigtear go
ndúradh leis gur in ainm is a bheith ina leas-
cheannaire amháin a bhí sí. 

Fágann an toradh sin go raibh sciar maith den
pháirtí nár thug tacaíocht di. Ní dhearna sí go
leor lena dtacaíocht siúd a mhealladh. Mí na
Bealtaine, roghnaigh an SDLP Aireacht an
Chomhshaoil san Fheidhmeannas nua. 

Measadh gur McGlone a cheapfaí. “Ba é an
rogha nádúrtha é,” arsa ionadaí tofa Aontach-
tach amháin le Gaelscéal. “Tá eolas aige ar na
cúrsaí sin ar fad.” Ainneoin go mbaineann
McGlone le heite ‘ghlas’ an SDLP – is Gaeilgeoir
é atá bainteach le Cumann Lúthchleas Gael – tá
Aontachtaithe den bharúil gur fear é go dtig leo
margadh a dhéanamh leis nuair is gá. 

Thosaigh McGlone mar oifigeach preasa le
John Hume, ansin mar Ard-Rúnaí ar an SDLP.
Rinne sé an t-aistriú deacair ó sin go bheith ina
chomhairleoir, agus ansin ina Chomhalta den
Tionól Reachtach. Aithnítear gur oibrí crua ar
an talamh é.  

Tá fadhbanna Ritchie ag méadú. Is comhalta
den Tionól Reachtach agus Feisire Westminster
í. Cuireann oibriú seo dhá jab olc ar chuid

mhaith de na vótóirí ó thuaidh – vótóirí an SDLP
ina measc. Bhí na toghcháin Tionóil agus
Comhairle i mbliana tubaisteach ag an SDLP.
Chaill an páirtí trí shuíochán Tionóil, agus 14
suíochán Comhairle. “Níor ghlac an ceannaire
freagracht,” arsa ionadaí tofa amháin. Ansin,
d’fhoilsigh Wikileaks teachtaireacht ó Chonsal
Mheiriceá i mBéal Feirste. Chuir seo síos uirthi
mar “wooden” agus go raibh “an unpleasant
public speaking voice” aici. 

Tá sé amuigh ar Ritchie gur duine deas ar
bhonn pearsanta í. Cinnte, lena suíochán West-
minster sa Dún Theas a bhuachaint, tá sí i
muinín vótóirí Aontachtacha. Níos tábhachtaí,
baineann sí leis an eite den SDLP nach bhfuil
náisiúnach, agus nach dtig leo teagmháil le
vótóirí náisiúnacha.

Luaitear McGlone leis an náisiúnachas, agus
le heite den SDLP atá báúil le Fianna Fáil. Cin-
nte, tá scoilt sa pháirtí idir náisiúnaithe – faoin
tuath den chuid is mó – agus daonlathaithe

sóisialta – fá Bhéal Feirste. Bheadh, cinnte,
Ritchie agus Attwood níos compordaí le Páirtí
an Lucht Oibre ná le Fianna Fáil. Mar sin féin,
labhair Gaelscéal le ball den pháirtí a thabhar-
fadh daonlathach sóisialta air féin, agus atá ar
imeall chathair Bhéal Feirste. Tugann an duine
seo tacaíocht do McGlone. 

Ní bhfuair Ritchie tacaíocht phoiblí ach ó
dhuine amháin eile den 14 Comhalta den
Tionól Reachtach, Alex Attwood. Nuair a
cuireadh Conal McDevitt faoi bhrú ar Raidió
Uladh, dhiúltaigh sé an cheist a fhreagairt go
díreach ag rá “nach bhfuil folúntas ann faoi
láthair.” 

Droch-chomhartha do Ritchie ná go bhfuil
daoine a thug tacaíocht di anuraidh ag tabhairt
tacaíochta do McGlone.

Beidh an toghchán ann ag Comhdháil
Bhliantúil an SDLP mí na Samhna. Ag an
phointe seo, dealraíonn sé gur ag McGlone a
bheidh an lá. Má tá lucht tacaíochta ag McDon-

nell san SDLP, tá dream suntasach ann nach
bhfuil oiread sin dúile acu ann. Dúradh gurb í
Ritchie an t-iarrthóir ‘ABA’ (‘Anybody but Alas-
dair’) anuraidh. Ní bhaineann an chonspóid
chéanna le McGlone.

Mar sin féin, ní fios an sin deireadh le fad-
hbanna an SDLP má thoghtar é. Is iar-chathaoir-
leach ar an pháirtí é Eddie Espie, a d’éirigh as.
Ainneoin gur cháin sé Ritchie go láidir, dar leis
gur coimhlint inmheánach an rud deireanach
atá de dhíth ar an SDLP faoi láthair. “Tá 14% de
vótóirí anois acu,” ar seisean. “Leanfaidh sin
leis ag laghdú.” Dar leis go mbrisfidh an SDLP
suas. Beidh páirtí náisiúnach agus páirtí daon-
lathach-sóisialta ann, chomh maith le dream a
rachaidh i dtreo Pháirtí na Comhghuaillíochta. 

Is iar-bhall eile é Gerry Murray i nDoire. Dar
leis go bhfuil fadhb eisceachtúil ag an SDLP.
“Ghoid Sinn Féin a gcuid éadaigh,” arsa Murray.
“Cad chuige go dtabharfadh duine ar bith
tacaíocht dóibh?”  

40 bliain ó cuireadh
an t-imtheorannú i
bhfeidhm 
Anton Mac Cába

BEIDH 40 bliain ann Dé
Máirt seo chugainn ó
cuireadh an t-imtheorannú i
bhfeidhm go deireanach ó
thuaidh. Gabhadh 342 fear
go luath ar maidin ar 9ú
Lúnasa 1971. Maraíodh 24
thar cheithre lá, 21 acu i
mBéal Feirste. Céasadh
dosaen fear faoi leith ar
feadh seachtaine. Bhris sé
seo sláinte cuid acu.

Níor cuireadh deireadh
leis an imtheorannú go dtí

mí na Nollag 1975. Le linn na
gceithre bliana sin, chaith
1,981 duine seal imtheoran-
naithe. Ba náisiúnaithe 1,874
acu agus dílseoirí 107 acu.

Ba chasadh cinniúnach sa
tuaisceart é. Ina dhiaidh,
dhiúltaigh tromlach an
phobail Chaitlicigh don stát.
Thug an t-imtheorannú an-
bhorradh don dá IRA a bhí
ann ag an am, go háirithe an
IRA Sealadach. 

Bhí Tommy McKearney
ina bhall sinsearach den IRA
Sealadach i dTír Eoghain sna

luath seachtóidí. “Bhí fás as
cuimse ar an IRA Sealadach,”
ar seisean. “Roimhe sin, bhí
an IRA Sealadach níos lú ná
an IRA Oifigiúil. Thiomáin an
t-imtheorannú glúin nua
isteach san IRA Sealadach.

“Faoi thús 1972, bhí an
RUC i nDún Geanainn ag rá le
daoine a ghabh siad go raibh
siad ar lorg gunnaí, ní
daoine. Bhí sé níos éasca
daoine nua a chur in ionad
daoine a gabhadh ná mar a
bhí sé gunnaí nua a chur in
ionad gunnaí a gabhadh.”

Cosc ar ‘Billy Boys’ ach
fáilte roimh an ‘Sash’
Anton Mac Cába

FAOI reachtaíocht nua ar an seicteachas
in Albain, ní bheidh sé in éadan an dlí
ag tacadóirí Rangers ‘The Sash’ a
chanadh le linn cluichí sacair. Dúirt na
péas go bhfuil ‘The Sash’ ceadaithe, mar
nach raibh tagairtí seicteacha ar bith
san amhrán. Tá cosc ar an amhrán ‘The
Billy Boys’ mar go bhfuil líne ann
“We're up to our knees in Fenian
blood.”

Mhínigh urlabhraí thar ceann phóilíní
Shrath Chluaidh, “Den chuid is mó, ní
ghabhfar thú as ‘The Sash’ a chanadh,
ach ba cheart do thacadóirí ceist a chur
orthu féin an bhfuil sé cuí na hamhráin
seo a cheol ag cluiche sacair?”

Leanann an t-iriseoir Phil Mac Giolla

Bháin scéal an tseicteachais sa sacar in
Albain. Tugann sé ‘cruthaitheacht
dhébhríoch’ ar an reachtaíocht. 

Dar leis gur chun leasa dlíodóirí
amháin a bheidh sé. “Léiríonn tacadóirí
Rangers biogóideachas frith-
Chaitliceach agus ciníochas frith-Éire-
annach sna hamhráin agus sna canta
acu,” ar seisean. 

“Téann tacadóirí na gCeilteach le
tacaíocht don IRA Sealadach. Tá seo
uilig mídhleathach cheana, ach is
annamh a ghabhtar daoine, cinnte ní
líon mór daoine.”

Dar le Mac Giolla Bháin, is ciníochas
frith-Éireannach atá i gceist le tacadóirí
Rangers. “Trí úsáid a bhaint as an téar-
ma ‘seicteachas’, cuirtear achan rud ar
bhonn cothrom,” ar seisean

Patsy McGlone Alasdair McDonnell Margaret Ritchie

Beirt Ceistithe maidir
le cás Uí Fhearraigh 

Danny Brown

THÁINIG casadh eile ar scéal
Mhíchíl Uí Fhearraigh, an fear a fuar-
thas ciontach as gasúir a éigniú in
Ardscoil Mhuire i nGaoth Dobhair,
nuair a ghabh na Gardaí beirt fhear
eile sa cheantar an tseachtain seo.
Gabhadh an bheirt i gCroichshlí agus
i nGaoth Dobhair agus tugadh go
stáisiún na nGleanntaí iad, áit ar
ceistíodh ar feadh 12 uair an chloig
iad. Cé gur scaoileadh saor iad i ndi-
aidh na tréimhse sin, tuigtear go
bhfuil fillteáin á n-ullmhú ag na Gar-
daí le cur ar aghaidh chuig Oifig an
Stiúrthóra Ionchúiseamh Poiblí
maidir leis an bheirt fhear. Dúirt na
Gardaí go raibh baint ag an cheistiú
le cás Uí Fhearraigh ach ní thiocfadh
leo deimhniú an mbeadh cásanna
cúirte ag éirí as. Tá scéalta á scai-
peadh sa cheantar go bhfuil i bhfad
níos mó le theacht amach maidir le
mí-úsáid páistí sa pharóiste, ag dul
siar thar thréimhse níos mó ná fiche
bliain agus nach bhfuil anseo ach tús
le fuascailt ar chásanna den chineál

seo, rud atá ag cur le ráflaí go raibh
baicle fear ag obair as láimh a chéile
le hionsaithe gnéasúla a dhéanamh
ar ógánaigh áitiúla a bhí leochail-
leach. Tuigtear dúinn go ndeachaigh
fear eile dá dheoin féin go stáisiún
Leitir Ceanainn Dé Máirt na seach-
taine seo maidir le scéalta a bhí ag
gabháil thart fá dtaobh de sa chean-
tar agus gur labhair sé le Gardaí
ansin. Meastar nach bhfuil na Gardaí
le dul níos faide leis an cheistiúchán
sin ach léiríonn sé an méid eagla atá
ar dhaoine áirithe sa cheantar.

Anton Mac Cába

TÁ athfhógairt déanta ag
Comhairle na Gaelscolaíochta ó
thuaidh ar phost an
Phríomhfheidhmeannaigh. 

Fógraíodh an post den chéad
uair i mí an Mheithimh. Rin-
neadh é a athfhógairt i mí Iúil.
Cuireadh an dáta deireanach
iontrála siar.

Dúirt urlabhraí thar ceann na
Comhairle go mbeadh sé
“seachtain nó dhó” sula
mbeadh a fhios acu faoi agal-
laimh agus mar sin. 

Nuair a cuireadh ceist air faoi
cathain a fhógrófar ceapachán,
dúirt sé: “Tá spriocdháta againn
de mhí Mheán Fómhair. Tá cru-
inniú boird le bheith ann sa dara
seachtain. Táimid ag déanamh
ár ndíchill ceapachán a
dhéanamh idir seo agus an cru-
inniú boird.”

Bhí Seán Ó Coinn ina
Phríomhfheidhmeannach ó
bunaíodh an Chomhairle in
2000. Níos luaithe i mbliana,
ceapadh mar Leas-
Phríomhfheidhmeannach ar
Fhoras na Gaeilge é. Tá sé chun
toiseacht sa phost sin an mhí
seo chugainn.

Tuigtear go raibh deacrachtaí
ag an Chomhairle teacht ar iar-

rthóirí go raibh idir líofacht
Gaeilge agus ardscileanna
riaracháin acu. Ní fios cérbh iad
na hiarrthóirí a chuir isteach an
dá uair.

Cinnte, tá an Ghaelscolaíocht
ag déanamh dul chun cinn le 11
bhliain anuas. Beidh 35 scoil
ann an mhí seo chugainn nuair
a osclófar Gaelscoil Aodha Rua i
nDún Geanainn ach druideadh
trí Ghaelscoil le trí bliana anuas,
fadhbanna acu le líon na ndal-
taí.

Mar sin féin, tá amhras ar
dhaoine in earnáil na Gaelsco-
laíochta faoin straitéis gur ceart
bheith ann. Ní raibh duine ar
bith acu sásta labhairt ar an
taifead. Ach dúirt cuid acu go
raibh fadhb le scoileanna bheith
róchóngarach dá chéile.
Luaíodh go bhfuil trí Ghaelscoil
i ndeisceart Chontae Dhoire,
agus trí cinn chomh maith i
gcathair Dhoire.

Ar an 34 Gaelscoil atá ann faoi
láthair, tá 23 acu ina scoileanna
iontu féin, 11 mar aonaid taobh
istigh de scoileanna Béarla agus
níl lucht an Ghaeloideachais ó
thuaidh ar aon intinn faoin
bhealach is fearr. Beidh le
feiceáil cén seasamh a ghlac-
faidh an Príomhfheidhmean-
nach nua.

Achrann faoi 'cháin turasóireachta'
Ar lean o leathanach a haon
“Bíonn tionchar ag go leor rudaí ar

na figiúirí turasóireachta.” arsa
urlabhraí. “Tá caiteachas tomhaltóirí
thíos leis go fóill de dheasca an

mheatha sa gheilleagar, tá praghsanna
breosla níos airde agus tá ísliú tagtha ar
acmhainn na n-eitiltí.”

Dúirt an t-urlabhraí gur ardaigh líon
na dturasóirí go dtí an Phoblacht 9% sa

chéad trí mhí i mbliana i gcomparáid
leis an tréimhse chéanna anuraidh.

Deir Ryanair áfach nach bhfuil na
figiúirí ón bPríomhoifig Staidrimh cru-
inn.

Deireadh curtha leis an Phuball
Gaeilge ag Electric Picnic
Katie McGreal

NÍ bheidh Puball Gaeilge ag
Electric Picnic, féile cheoil i
gContae Laoise ar 2 – 4
Meán Fómhair na bliana
seo. 

“Ní bheidh Puball Gaeilge
ag Electric Picnic i mbliana,”
a dúirt Naoise Nunn ó Mind
Field, an comhlacht a
reáchtálann ‘Electric Pic-
nic’, linn. 

Ba phuball é ina mbíodh
aon cheol bainteach leis an

nGaeilge. D’eagraigh Seach-
tain na Gaeilge imeachtaí an
Phubaill Ghaeilge in 2009 le
Raidió na Life agus Rossa Ó

Snodaigh ó
Kila. 

Dúirt Rossa
áfach, “Beimid
ábalta imeach-
taí Gaeilge a
chur ar siúl sna
pubaill sin atá
fós ag Mind
Field.” 

Dar leis tá an
locht ar tharraingt siar air-
gid ar an gcomhlacht a
reáchtálann ‘Electric Pic-
nic’, Mind Field.  

Beagnach leathmhilliún duine dífhostaithe anois

Seosamh Ó Riain

IS ag dul i méid atá líon na ndaoine
dífhostaithe de réir na bhfigiúirí is
déanaí ón bPríomh-Oifig Staidrimh. 

Cuireadh 1,500 duine leis an líon
daoine sna scuainí dóil an mhí seo
caite, rud a fhágann go bhfuil beagnach
leathmhilliún duine dífhostaithe sa stát
anois.

De réir an eolais seo, tá 14.3% den

líon lucht oibre gan phost, le 470,284
duine ag éileamh sochar dífhostaíochta
i mí Iúil. 13.6% ba ea an meánráta
dífhostaíochta anuraidh.

Thug an Phríomh-Oifig Staidrimh le
fios go ndeachaigh ceithre oiread ban
seachas fir ar an mbeochlár i rith na
míosa seo caite.

Le bliain anuas tháinig ardú 3.7% ar
líon na mban a chuaigh i mbun sochar
dífhostaíochta, agus bhí titim bheag i

líon na bhfear ina thaobh. Is dóichí fós,
áfach, go mbeadh fir dífhostaithe
seachas mná.

Ardaíodh ar líon na n-éilitheoirí
fadtéarmacha, ó 45,508 go 190,062 le
bliain anuas.

Ciallaíonn sé seo go bhfuil tuilleadh
agus 40% díobh siúd atá ar an dól ann
le breis agus bliain amháin – i gcom-
paráid le díreach thar 30% ag an mbab-
hta seo anuraidh.

Dúnmharú curtha i leith bean as an Spidéal 
Katie McGreal

BEIDH bean a bhfuil an
dúnmharú i mBóthar na
Trá i gCathair na Gail-
limhe curtha ina leith os
comhair na cúirte ar an
Máirt seo chugainn. 

Fuair Kevin Joyce (59),
ó Mhaigh Eo ó dhúchas,
bás i ndiaidh roinnt
créachtaí sáite a fháil.
Fuair sé bás ag an suíomh.

Maura Thornton (30) is
ainm don bhean agus is as

an Spidéal ó dhúchas í.
Bhí cónaí uirthi i mBaile
Ard na blianta ó shin ach
tá cónaí uirthi sa chathair
faoi láthair.

Ghabh na gardaí í ar an
31 Iúil agus chúisigh siad í
as an dúnmharú.

Tá cúnamh dlí saor in
aisce ar fáil aici agus níl a
dlíodóir, Adrian MacLynn
ag súil le bannaí a fháil. Tá
sé ag iarraidh go ndéanfar
measúnú síciatrach
uirthi.

Éamon Ó
Cuív ina leas-
cheannaire ar
Fhianna Fáil
Katie McGreal

D’FHÓGAIR ceannaire Fhian-
na Fáil, Micheál Martin,
Éamon Ó Cuív TD de Ghail-
limh Thiar mar leas-Chean-
naire Fhianna Fáil inné. 

D’fhógair an tUasal Martin
trí athrú ar struchtúr an pháirtí
ag an am céanna. 

D’fhógair sé Michael
McGrath mar urlabhraí
airgeadais agus tá Sean Flem-
ing ina urlabhraí le haghaidh
athchóiriú ar chaiteachas
poiblí agus ar an earnáil
phoiblí anois.

Dúirt an ceannaire go raibh
sé sásta leis an obair agus an
dul chun cinn atá déanta acu
ón uair a fuair an t-iarAire
Airgeadais, Brian Lenihan, bás. 

Dúshlán Mór roimh Aire Gaeilge na hAlban
Alasdair Allan, Aire na Gaeilge thall in Albain faoi agallamh ag Anton Mac Cába 

Tá obair chrua roimhe, a
admhaíonn Alasdair Allan,
an tAire i rialtas na hAlban
go bhfuil cúram Ghaeilge
na hAlban air. Tá Allan ina

bhall de Phàrlamaid na h-Alba ar son
na hEileanan Siar, é mar bhall de
Phàrtaidh Nàiseanta na h-Alba. Is
Gaeilgeoir é a d’fhoghlaim an teanga
mar dhuine fásta. 

Dúirt sé le Gaelscéal go bhfuil a aird
dírithe mar Aire ar dhóigheanna a
choinneodh líon na gcainteoirí
Gaeilge in Albain. “Thar na blianta,
bhí cuid mhór tionscnamh fiúntach
ann, ach níor cuireadh le chéile iad,”
ar seisean. “San am a chuaigh thart,
bhí an aird ar an oideachas agus ar na
healaíona. Muna bhfuilimid le
deiseanna a úsáid a oibreoidh, ní
mhairfidh an Ghaeilge. 

“Faoi 2021, tá sé mar aidhm againn
go mbeidh líon na gcainteoirí ar ais ag
an líon a bhí ann in 2001. Muna gcas-
faimid an rud thart, ní bheidh rud ar
bith ann le go gcuirfimis chun cinn é.”

Creideann sé gur féidir an rud a
thiontú thart. “Scór bliain ó shin, ba ar
éigean, má bhí ar chor ar bith, go raibh
cainteoir dúchais Gaeilge ann a
bheadh ábalta an Ghaeilge a scríobh,”
ar seisean. “Anois, tá méadú ar an líon
daoine go dtig leo Gaeilge a scríobh.
Tá an tseanghlúin cainteoirí, go raibh
Gaeilge ón gcliabhán acu, ag fáil
bháis. Ach tá léamh agus scríobh níos
forleithne. Tá stáisiún teilifíse agus
stáisiún raidió ann agus tá níos mó á
fhoilsiú.

“An fhadhb atá anois againn ná go
bhfuil orainn áit a chruthú mar a dtig
le daoine go bhfuil Gaeilge acu í a lab-

hairt sa phobal. Tá súil agam nach
mbeidh teanga againn go mbaintear
úsáid aisti ar scoil amháin, cosúil leis
an Laidin. Ba mhaith liomsa go
mbeadh pobail ann mar a dtiocfadh
leat dul isteach sa tsiopa, agus
paicéad crisps a cheannach i
nGaeilge.”

Is é an cuidiú is mó do Ghaeilge na
hAlban ná na scoileanna Gaeilge. Ní
dhéanfaidh siad an Ghaeilge a sháb-
háil astu féin. “Cuireann (scoil
Ghaeilge) croí sa phobal. Tá daoine ag
baint úsáide as an teanga, tá glúin nua
ann atá compordach ag baint úsáide

as an Ghaeilge,” ar seisean.
Mar Aire, tá sé ag foghlaim ó

thíortha eile. Dar leis go bhfuil sampla
na hÉireann tábhachtach, mar go
bhfuil stádas ag an teanga. Ach tá sé
tábhachtach daoine bheith ag teacht
amach as an chóras oideachais atá
ábalta an teanga a labhairt. Dar leis
gurb í an Bhreatain Bheag an tír is mó
gur éirigh léi: “Tá siad tríocha nó daic-
head bliain chun tosaigh le cur chun
cinn na teanga. An rud is mó gur
éirigh leo a dhéanamh sa Bhreatain
Bheag, rinne siad an teanga a nor-
malú. Ní bhíonn daoine cúthaileach

faoi bheith ag labhairt na teanga -
bíonn ar fad sa Ghaeltacht (in Albain).
Tá ceist mhór ann: cad é mar a
phléimid le cásanna sa Ghaeltacht ina
dtiontaíonn grúpaí ó bheith ag lab-
hairt Gaeilge mar go bhfuil, b’fhéidir,
duine amháin as scór nach labhraíonn
í?”

Tuigeann sé nach bhfuil sé éasca
Gaeilge na hAlban a fhoghlaim. Nuair
a thosaigh sé féin ag foghlaim, ní
raibh ach dornán scoileanna ag tea-
gasc Gaeilge na hAlban. Ba bheag áit
inarbh fhéidir an Ghaeilge a fhogh-
laim. Bhí, agus tá, fadhb ann ó thaobh
na nósanna atá ag daoine, nó “ní
mheastar go bhfuil sé múinte Gaeilge
a labhairt i seomra mar a bhfuil
daoine nach labhraíonn an teanga.
Fágann sin an foghlaimeoir san
fhaopach ar fad.”

Is as Ashkirk sna Crìochan do
Allan, scór éigin míle ón teorainn le
Sasana. Má bhí Gaeilge riamh sa
cheantar, tá sé thart ar 1,000 bliain ar
shiúl. Ní heol dó Gaeilge bheith riamh
sa teaghlach. Chuir a athair suim in
oileáin agus i nGàidhealtachd na hAl-
ban. Ba chuig na ceantair sin a théadh
Allan ar saoire agus é óg.  Thosaigh sé
ag foghlaim Gaeilge nuair a thosaigh
sé ar chúrsa in Ollscoil Ghlaschú ar
theanga agus litríocht na hAlban.
Agus é ina mhac léinn, bhí sé mór le
daoine as Uidhist agus na Hearadh. Tá
rian na gcanúintí sin ar a chuid
Gaeilge ar fad.

Tá cónaí anois air ar Am Bac ar
Leòdhas. D’aistrigh sé isteach ann
nuair a toghadh mar Bhall Phàrlamaid
é. Canann sé sa chór Gaeilge ar an
sráidbhaile. 

“Bíonn iontas ar dhaoine sna
hEileanan an Iar,” ar seisean. “Cuire-
ann siad ceist orm – an bhfuil Gaeilge
sa teaghlach? Is rud neamhghnách é
duine bheith ag aistriú isteach go
ceantar Gaeltachta, ag labhairt go
measartha líofa.” Sular aistrigh sé
isteach go Leòdhas bhí sé níos cleach-
taithe lena bheith ag léamh agus ag
scríobh na teanga. Ó d’aistrigh sé, tá
sé á labhairt níos mó. 

Aithníonn sé go bhfuil dhá theanga
in Albain a fhógraíonn an t-aon
fhéiniúlacht amháin. Níl polaitíocht
fite fuaite i gcúrsaí teanga, mar atá ó
thuaidh in Éirinn. 

“Buailimse le Caitlicigh a
labhraíonn Gaeilge na hAlban, agus
gur aontachtaithe iad, agus le
Preispitéirigh atá ina náisiúnaithe
agus nach bhfuil Gaeilge acu,” ar
seisean.

Aithníonn sé go bhfuil dhá
theanga in Albain a fhó-
graíonn an t-aon fhéiniúlacht
amháin. Níl polaitíocht fite
fuaite i gcúrsaí teanga, mar
atá ó thuaidh in Éirinn.
“Buailimse le Caitlicigh a
labhraíonn Gaeilge na hAl-
ban, agus gur aontachtaithe
iad, agus le Preispitéirigh atá
ina náisiúnaithe agus nach
bhfuil Gaeilge acu,” ar
seisean.

Alasdair Allan, Ball Pharlaimint na hAlba agus Gaeilgeoir

Tugann McGinley cuairt
ar Ghaeltacht na hAlban
BHÍ an tAire Stáit Dinny
McGinley ar cuairt ar
Ghaeltacht na hAlban an
tseachtain seo chun bualadh le
heagraíochtaí Gaeilge 

Thug sé cuairt ar an
Choláiste Lan-Ghaeilge, Sab-
hal Mór Ostaig i Sléite, Oileán
Sgitheanach Dé Mairt chun
bualadh le hionadaithe as
eagraíochtaí Gaeilge thall.

Bunaíodh Sabhal Mór Ostaig
sa bhliain 1973 agus is é an t-
aon choláiste in Albain dá lei-
théid ina gcuirtear cláir ar fáil
trí mheán Ghaeilge na hAlban
amháin. Thug an tAire McGin-
ley cuairt ar an dá
phríomhchampas atá ag an
gcoláiste ar Oileán
Sgitheanach, Arainn Chaluim
Chille agus Arainn Ostaig. 

Bíonn príomhról ag an
gcoláiste i saincheisteanna for-
bartha náisiúnta a bhaineann
le hathbheochan na Gaeilge

thall, saincheisteanna eacna-
maíocha agus forbartha a
bhaineann le pobail a choin-
neáil ag labhairt Gaeilge agus
chun í a chaomhnú.

“Is cúis mhór áthais dom a
bheith anseo sa chuid an-
Ghaelach seo d'Albain,” a dúirt
an tAire McGinley. “Airímid sa
bhaile anseo ar a lán bealaí
toisc an oidhreacht theangeo-
laíoch agus chultúir atá i
gcoitinn againn. Is coláiste
suaithinseach é coláiste Shab-
hal Mór Ostaig agus tá éacht
déanta sa choláiste ó thaobh
Gaeilge na hAlban, an cultúr
agus an oidhreacht a chur
chun cinn.”

Thug an tAire McGinley
cuairt ar oifigí Canan chomh
maith, ar cuideachta é atá suite
ar Oileán Sgitheanach agus a
d'fhorbraíonn uirlisí Gaeilge ar
líne chun cabhrú le baill foirne
in oifigí, in anaclanna dúlra

agus i gceantair foraoiseachta
ar fud na hAlban, Gaeilge na
hAlban a fhoghlaim. Ba ghrú-
pa d'eagraíochtaí san earnáil
phoiblí in Albain a thionscain
an clár mar chuid de thioman-
tas an rialtais tacú leis an
nGaeilge.

“Is clár spreagúil nuálach é
an clár seo trína léirítear na
buntáistí a shaothraítear as
cuideachtaí san earnáil phoiblí
a bheith ag obair le chéile chun
fís chomhroinnte a bhaint
amach. Molaim go cranna na
spéire na daoine a raibh baint
acu leis an tionscadal seo a
fhorbairt agus creidim go láidir
gur féidir le muintir na hÉire-
ann ceachtanna luachmhara a
fhoghlaim ón tionscadal agus
muid ag iarraidh aird níos mó a
tharraingt ar ár dteanga
dhúchais agus an úsáid a
bhaintear aisti a mhéadú,” arsa
an tAire McGinley.

Ceiliúradh ar bhunú Chlub Árus na nGael
25 bliain ó shin - an mbeidh tú sa Chlub?
Seosamh Ó Riain

TÁ comóradh mór beartaithe
ag Club Árus na nGael an
Satharn 10 Meán Fómhair
chun ceiliúradh a dhéanamh
ar bhunú an Chlub 25 bliain ó
shin. 

Is i bhfolach ar chúl Árus na
nGael, Conradh na Gaeilge, 45
Sráid Doiminic, Gaillimh atá
an Club cairdiúil breá Gaelach
seo lonnaithe. 

Is iomaí duine mór le rá i
ndomhan na Gaeilge a
chuaigh trí dhoirse an Chlub
agus is ann  a cheannaigh
Harry McGee, comhfhreagraí
polaitíochta an Irish Times, a
chéad cheaig Guinness. 

Chuir Hector barr feabhais
ar a chuid scileanna beáir ann
agus is san áit chéanna a chío-
raigh lucht scannánaíochta
TG4 a gcuid smaointe thar
chúpla pionta ag tús ré an
stáisiúin. 

Bíonn réimse leathan
imeachtaí ar siúl sa Chlub ar

bhonn lánaimseartha agus
táthar ag tabhairt dídine
d’amhránaithe, ealaíontóirí,
ceoltóirí, aisteoirí, lucht
liteartha, lucht na meán,
pobal na Gaeilge, na Gaeltach-
ta agus lucht foghlamtha na
teanga le 25 bliain anuas ann.

Tá ticéid ar fáil anois don
ócáid, agus in ainneoin go
mbeidh marquee feistithe i
gclós Árus na nGael, tá an
lucht eagraithe ag moladh do
dhaoine ticéid a chur in
áirithe láithreach mar go
bhfuil teorainn leis an líon
ticéad atá ar fáil agus go bhfuil
breis agus 50 ticéad imithe
cheana féin.

Is cinnte go mbeidh an-
oíche ag an gcomóradh seo.
Chomh maith le deis dul siar
ar bhóithrín na smaointe,
beidh ardoíche shiamsaíochta
ann le ceol ó Liam Ó Maonlaí
agus Rónán Ó Snodaigh, béile
te, agus neart seisiún ceoil
thraidisiúnta mar chuid den
cheiliúradh.

Tá comhcheangal déanta
freisin ag Club Árus na nGael
leis an gcarthanacht Jack and
Jill agus tá súil go mbeidh sín-
tiús breá ag dul chucu mar
thoradh ar chomóradh 25 bli-
ain an Chlub.

Ag labhairt faoin
gcomóradh dúirt Eibhlín Uí
Bhairéad agus Catherine Ní
Ghuairm, beirt den lucht
eagraithe, go raibh siad thar a
bheith sásta leis an spéis a bhí
léirithe go dtí seo agus an
tacaíocht a bhí geallta ag
seanchairde an Chlub.

Bunaíodh Árus na nGael i
dtús ama chun ionad a chur ar
fáil i gcathair na Gaillimhe do
phobal na Gaeilge, agus is
mór millteach an méid a
chuireann sé fós le saol na
Gaeilge sa chathair sa lá atá
inniu ann. Is féidir ticéid, luach
€20,  a cheannach ó oifig Chon-
radh na Gaeilge, 45 Sr. Doiminic,
091-567824. Tá eolas iomlán ar
fáil ar
www.facebook.com/clubaras2

www.oegaillimh.ie

MA /Dioplóma Iarchéime 
sa Phleanáil Teanga
Tá an cúrsa seo dírithe ar dhaoine a bhfuil suim acu i
gcúrsaí teanga agus sna bealaí éagsúla is féidir dul i
bhfeidhm ar phobail teanga d’fhonn spriocanna a
bhaint amach
Eolas :
(091) 495310 / 595101
teanga@oegaillimh.ie
www.oegaillimh.ie/acadamh

Scéal Báis

Cuairt mhíosa ar Sheán Leainde R.I.P. 
Mairtín Jamsie Ó Flatharta 

NACH deacair a chreidiúint go
bhfuil Johnney Leainde imithe
uainn le mí. Beirim ar an bhfón
maidineachaí le glaoch air, nó go
gcuimhním orm fhéin. Bhíodh
muid ag caint lena chéile beagnach
chuile mhaidin... bhí muid an-
mhór le chéile.

Bheadh aithne agam ar Sheán le
hos cionn deich mbliana fichead, go
maith. Corp duine uasail, má bhí sé
ariamh ann. Níor chuala mé aon
drochfhocal faoi aon duine a
theacht amach as a bheál ariamh.
Nuair a dhéanfadh duine rud éigin
air, nó nuair a bhuailfheadh an mí-
ádh mór é – ba í an phaidir i gcó-
naí.... Cén Dochar....!

Ar an raidió ag plé le “ Baile an
Droichid” a chuir mé an aithne
mhór air. Ar a bhua aisteoireachta, a
chuid dea-chainte, agus a
acmhainn ghrinn. Ina dhiaidh sin,
bhíomar ins chuile áit in éineacht.

Ar an stáitse, ar an teilifís, sna scan-
náin, ar a bportach, ag plé le “con-
crete” agus go minic ag plé le
braonachaí óil. Ins chuile áit acu,
bhí spraoi againn is gáire.

Fear lách cineálta nach raibh
fhios aige céard é gangaid. Bhí
buannaí as cuimse aige, cuid acu
b’fhéidir nár úsáid sé go huile agus
go hiomlán, mar nár bhain sé lena

bhealach, é fhéin a bhrú isteach in
áiteachaí fear ins chuile áit a bhí
ann. Bheadh spóirt agat as a
chomhluadar. Níos múinte agus
níos cineálta a bheadh sé nuair a
bheadh braon ólta aige, rud nach
bhfuil mórán a bhíonn ag plé leis in
ann a rá....

Ní raibh aon saol go héasca aige.
Bhásaigh a mháthair agus gan é ach
ina ghasúr. Ach oibrí crua coinsi-
asach a bhí ann. D’oibrigh sé sna
monarchana a tháinig go Conamara
sna seachtóidí. Chuaigh sé thar lear
ag foghlaim a cheirde do cheann
acu agus bhí forás air nuair nach
raibh forás ar mhórán. 

Is í páirt “ Mhichael” i sobalsraith
raidió Joe Steve “Baile an Droichid”
an pháirt is mó a mbeadh aithne ag
daoine air dhá bharr. Rinne sé
píosaí fiúntacha eile freisin, ina
measc “ An Claí Tórann”, clár fais-
néise ar na gasúir bheaga a
bhásaíodh gan bhaisteadh agus a
chuardaítí sa gclaí tórann, fadó –

mar nach raibh aon chead iad a chur
i dtalamh coisricthe. Ábhar é seo a
bhí an-ghar dhá chroí mar gur thar-
la sé ina theaghlach féin. Chum sé
amhrán álainn mar chuid den chlár.

Rinne sé clárachaí faisnéise ar
“an mBattery” ( An Martello Tower
atá i Ros an Mhíl) agus Taidhgín Ó
Sé (a bhí dhá mhúineadh sa scoil
bheag). D’oibrigh sé le Pléaráca i
Ros Muc. Bhíodh sé sa Taidhbhearc.
Níl fhios cén t-athghuthú a rinne sé
ar chartúin do leithéidí Telegael
agus Abú Media. Bhíodh sé ag
scríobh agus ag léiriú drámaí beaga
in éineacht le gasúir na scoile trasna
an bhóthair uaidh agus thugadar
gradaim as chuile áit.

Bhí post páirtaimseartha aige a
bhreathnú i ndiaidh na scoile i Ros
an Mhíl. Bhí an-chion ar ghasúir
aige agus acu air. Chuirfeadh sé
bláthannaí agus crainnte beaga ag
fás ar an leic. “An iomarca acu” a
deirinnse leis, “mar go dtóigeann
siad go leor breathnú ina ndiaidh.”

Ach níor stop sin é ! Bhí “Green Fin-
gers” aige. 

Tá a dheirfiúr Máirín go cráite ina
dhiaidh. Mar atá a clann a raibh an-
chion acu ar a n-uncailín. Bhí fear
Mháirín, Seán, fíorcheanúil air, mar
a bhí a chomharsa béal dorais
Pádraic Ó Sé agus a chomhluadar.
Airíonn muid ar fad uainn thú a
shean-mhéit. Ní thiocfaidh mé
anuas thar an teach chúns mhair-
feas mé gan paidir a chur le d’anam.
Ní thiocfaidh mé isteach go brách
“Tí Terry” gan cuimhniú ort. Mo
sheacht mbeannacht leat a chomrá-
daí agus go dtuga Dia sólás agus
suaimhneas dhuit; theastaigh sin
uait, mar d’fhulaing tú do dhóthain.

Máirtín Jaimsie

P.S. Tá Seán Leainde le feiceáil sa
scannán “THE GUARD” a bhfuil a
cháil i bhfad agus i ngearr faoi
láthair. Cuirfear aifreann míosa lena
anam i Séipéal Ros an Mhíl anocht
ag a 8.00. 

An dátheangachas i bpobail mhionteanga
á scrúdú i leabhar nua
AN dátheangachas aontreoch
comhuaineach ina
phríomhchúis ag géarchéim na
mionteangacha. Sin é
príomhthéama leabhair nua atá
faoi bhealach ó Acadamh na
hOllscolaíochta Gaeilge An
Chonair Chaoch: an Miontean-
gachas sa Dátheangachas atá á
fhoilsiú ag an gcomhlacht Leab-
har Breac. 

Cnuasach alt atá sa leabhar a
chíorann éifeacht an dáthean-
gachais ar phobail mhionteanga
na Gaeilge agus a eascraíonn as
páipéir a tugadh ag na Scoilean-
na Earraigh don Phleanáil Tean-
ga a d’eagraigh Aonad na
Pleanála Teanga in Acadamh na
hOllscolaíochta Gaeilge le dhá
bhliain anuas. I measc na n-údar
a scríobh alt don leabhar tá
iarscoláirí an MA sa Phleanáil
Teanga a reáchtáltar in Ollscoil
na hÉireann, Gaillimh. Tá sé
d’aidhm ag an leabhar plé
oscailte macánta agus dioscúrsa
leathan a chothú agus tuiscintí
míbhisiúla a cheistiú maidir leis
an mionteangachas i
gcomhthéacs an dátheangachais
aontreoch. 

Maítear in ailt éagsúla sa leab-
har gurb é an dátheangachas
aontreoch comhuaineach is
bunús le géarchéim na mion-
teangacha, is é sin go sealb-
haíonn go leor cainteoirí óga arb
í an mhionteanga a gcéad teanga,
go sealbhaíonn siad an dara
teanga chomh luath céanna lena
gcéad teanga, ach go bhfanann
formhór mór na mórtheangóirí

aonteangach ó thaobh feidhme
agus gnáis de, den chuid is mó.
Tá an dátheangachas roghnach i
bhfeidhm i measc mórtheangóirí
agus an dátheangachas éigean-
tach i measc mionteangóirí. 

Tá an leabhar curtha in eagar
ag Conchúr Ó Giollagáin,
Acadamh na hOllscolaíochta
Gaeilge, agus Brian Ó Curnáin,
Institiúid Ard-Léinn Bhaile Átha
Cliath, agus ag an iriseoir agus
taighdeoir, Ciarán Lenoach. Is
iad na húdair eile atá ran-
npháirteach sa togra foil-
sitheoireachta: Pádraig Ó Duib-
hir, Coláiste Phádraig, Droim
Conrach; Laoise Ní Thuairisg,
Acadamh na hOllscolaíochta
Gaeilge; Éamonn Ó Bróithe, Oifig
an Choimisinéara Teanga; Aoife
Ní Chonchúir, Pobalscoil an
Daingin agus Paula Nic
Cionnaith, comhlacht Spraoi.

Díríonn Ciarán Lenoach ina
altsa ‘An Ghaeilge Iarthraidisiún-
ta agus a Dioscúrsa’ ar ghnéithe
éagsúla den dioscúrsa acadúil i
dtaca le meath struchtúir na
teanga agus an dlúthbhaint atá
ag an bpróiseas leanúnach sin
leis an dátheangachas sa
Ghaeltacht. Scagtar go speisialta
na laigí i gcur chuige an dioscúr-
sa cheannasaigh nach dtugann
aghaidh ar fhabhtanna reatha an
dátheangachais éagothroim.
Pléitear na tréithe míbhisiúla a
bhaineann leis an gcoibhneas
seo i gcás na Gaeltachta, i
gcomhthéacs na sochtheangeo-
laíochta idirnáisiúnta, in alt
Chonchúir Uí Ghiollagáin ar ‘An

Mionteangachas agus na hEo-
laíochtaí Teanga.’ 

Áitíonn Aoife Ní Chonchúir ina
haltsa ‘Feasacht Sochtheangeo-
laíochta agus Riachtanais Siol-
labais Chainteoirí Dúchais na
Gaeltachta’ i dtaca le Corca
Dhuibhne de, gur gá luí ar tháb-
hacht an tsealbhaithe bhaile, ar
riachtanas an treisithe shóisialta
agus acadúil i gcomhthéacs an
oideachais fhoirmiúil, agus ar
éifeacht shuaithinseach na for-
bartha iomlánaithe sa phobal trí
chéile. Tugann Brian Ó Curnáin
ina alt ‘An Ghaeilge Iarthraidis-
iúnta agus Pragmataic an
Chódmheasctha Thiar agus
Theas’, faoi chatagóiriú na
hurlabhra ó thaobh tréithe trai-
disiúnta agus iarthraidisiúnta de
agus faoina míniú i gcomhthéacs
na teangeolaíochta agus a fod-
hisciplíní – an dátheangachas
agus an sealbhú teanga. 

Pléann Paula Nic Cionnaith ina
halt, ‘Loiceadh Córais: Léargas
Tuismitheoirí ar an gCóras
Oideachais sa Ghaeltacht’, téa-
maí gaolmhara maidir leis an
oideachas Gaeltachta agus
dearcadh na dtuismitheoirí ar
fhóinteacht agus mhífhóinteacht
an chórais reatha do riachtanais a
gclainne.  Ina alt siúd, ‘Scéim
Labhairt na Gaeilge: Feidhm
agus Mífheidhm’, scagann
Éamonn Ó Bróithe go mion
idirghabháil an Stáit i leith teagh-
laigh Ghaelacha a chothú sa
Ghaeltacht le deontas Scéim
Labhairt na Gaeilge agus
measann sé fiúntas aidhme na

hidirghabhála sin. Is tráthúil an
tsúil siar é i bhfianaise an chin-
nidh rialtais deireadh a chur leis
an Scéim in 2011, cinneadh aon-
taobhach, d’ainneoin na
bhfóram poiblí a eagraíodh i leith
Straitéis 20 Bliain agus a lárnaí is
atá moltaí i dtaobh athmhúnlú
na Scéime sa Staidéar Cuim-
sitheach Teangeolaíoch ar Úsáid
na Gaeilge sa Ghaeltacht (2007). 

Idirghabháil eile stáit, atá
molta sa Straitéis 20 Bliain don
Ghaeilge 2010–2030, a spíonann
Laoise Ní Thuairisg ina halt ‘Ion-
aid Sealbhaithe Teanga na
Breataine Bige: Eiseamláir don
Ghaeltacht?’ Inoiriúnacht
d’Éirinn an mhodha oibre atá á
chleachtadh sa Bhreatain Bheag
atá idir chamáin aici.

‘Cúrsaí oideachais agus
Straitéis 20 Bliain don Ghaeilge
2010–2030’ a phléann Pádraig Ó
Duibhir ina altsa. Déanann sé
comparáid idir na moltaí
oideachais a bhaineann le
Gaelscoileanna, scoileanna
Gaeltachta agus le múineadh na
Gaeilge mar ábhar curaclaim i
scoileanna Béarla agus spíonann
an cumasc mí-oiriúnach de na
comhthéacsanna sin atá sa
Straitéis.

Deir an teagarthóir Conchúr Ó
Giollagáin, “Beartais dóchais iad
na tuiscintí is nua-aimseartha ar
an taithí seo a phlé go macánta i
gcruth is go ndíreofar ar na ceis-
teanna is cinniúnaí i leith
inmharthanacht na Gaeilge agus
na Gaeltachta mar phobal
sainiúil teanga.”

Cabhair an Fhorais ar fáil
do chomharthaí Gnó
SOLÁTHRAÍONN Foras na
Gaeilge comhairle agus deon-
tais suas le €2,500 nó £2,000
do ghnólachtaí ar mhaith leo
comharthaíocht dháthean-
gach, sheachtrach nó inmheá-
nach, a chur in airde. Más amh-
laidh gur mhaith leat féin leas a
bhaint as comharthaíocht
dhátheangach mar uirlis mhar-
gaíochta, b'fhiú go mór cuairt a
dhéanamh ar láithreán an Fho-

rais, áit ina bhfuil foirmeacha
iarratais agus samplaí de
chomharthaíocht dháthean-
gach ar fáil ag:
www.gaeilge.ie/gno Ní bheadh
ach lúcháir ar Mhicheál Ó
Maolrúnaigh ón Rannóg Gnó
sainchomhairle chuí ar úsáid
na Gaeilge a thabhairt duit ach
teagmháil a dhéanamh leis
láithreach: (+353 74) 9558127
nó gnó@forasnagaeilge.ie

An Arómáinis – Bás nó Beatha?
Tá an Arómáinis ar cheann de na teangacha is laige san Eoraip. Cén áit a
labhraítear í, agus céard atá i ndán di sna blianta atá romhainn?
Tuairisc le Diarmuid Johnson

TÁ an Arómáinis á labhairt
sna sléibhte ó dheas d’ab-
hantrach na Danóibe le
míle go leith bliain anuas.
Is teanga í a shíolraigh ón

Laidin nuair a tháinig meath ar
impireacht na Róimhe. Lenár linn
féin, is cuid den Albáin, den Ghréig
agus den Mhacadóin atá sna críocha
ina gcónaíonn an pobal. Ar
mhachaire sléibhe Pindus i gceantar
Iperos i dtuaisceart na Gréige is líon-
mhaire atá siad. 

Tá mionphobail cainteoirí in
áiteacha eile, sa Rómáin féin cuir i
gcás, sa Macadóin, sa tSeirbia, agus sa
mBulgáir.  Tugtar an pobal ‘Vlach’
orthu go minic. Tá gaol ag an Arómái-
nis nó an Vlachais leis an Rómáinis
féin, mórán mar atá ag Gaeilge na
hÉireann agus ag Gáidhlig na hAlban
lena chéile.

“Tógadh mise le hArómáinis, ach is
í an Ghréigis a bhí againn ar scoil,”
arsa Eirini Boutasi le Gaelscéal. “Níl
Gréigis ar bith ag cuid de na sean-
daoine i mbaile Thesprotia san áit arb
as dom. Ach níl stádas oifigiúil ag an
teanga,” arsa sí. Séanann an Ghréig a
leithéid a bheith ann. 

Níl aitheantas ar bith ann di i
mbunreacht na tíre. Ní mhúintear an
teanga in oiread agus scoil amháin sa
tír. “Síleann m’athair féin gur
Gréigigh atá ionainn!” arsa sí. Sin é an
míniú oifigiúil sa nGréig ar chás an
mhionlaigh seo. Sa Mhacadóin, tá
cúrsaí beagán níos fearr. I mbailte
Kruševo, Bitola, Štip, Ohrid agus
Kočani, bíonn ceachtanna
Arómáinise ag na páistí ar scoil, agus
craoltar cláracha raidió sa teanga sin
chomh maith. 

Meastar go raibh os cionn
leathmhilliún cainteoir Arómáinise
ann roimh an dara cogadh domhan-
da. Cé mhéad de lucht labhartha na
teanga atá ann ar fad faoin am seo
más ea? 200,000 a líon sa nGréig de
réir na meastachán. 8,500 sa
Macadóin. 

I dtuaisceart na Cróite, i gceantar
Split, bhí mionphobal Arómáinise

ann go dtí le blianta beaga anuas. Faoi
bhun 1,500 cainteoir atá fágtha san áit
sin de réir UNESCO. Ach de réir
dhaonáireamh na bliana 2001, níl ann
ach roinnt céadta.  Ar an iomlán is
cinnte gur rud faoi bhun an cheathrú
milliúin atá i líon iomlán na gcain-
teoirí anois. De réir eurominority.eu,
ní móide go bhfuil ann ach 100,000
duine feasta a bhfuil an teanga ar a
dtoil acu.  

Bíodh ’s nach bhfuil na figiúirí an-
chruinn, is léir dhá ní: tá meath mór
ar an teanga, agus níl sí ar eolas ag
cuid mhór de na daoine óga ach go
measartha. 

Cén tacaíocht a thugann an
Rómáin féin do theanga na
hArómáinise? Dar leis na Rómánaigh,
níl san Arómáinis ach canúint de
chuid na Rómáinise caighdeánaí. Níl
siad sásta tacaíocht a thabhairt ach do

theagasc na Rómáinise féin más ea.
Dar leis na hArómáinigh ar an taobh
eile den scéal, is teanga ar leith atá
acu féin. Tá difríocht shuntasach idir
an dá theanga ar bhealach amháin
ach go háirithe: tá cuid mhór focla
iasachta ón tSlavais sa Rómáinis
chaighdeánach, áit a bhfuil cuid
mhaith focla iasachta ón nGréigis ó
dheas den Danóib i limistéir na
hArómáinise. De bharr na dífríochta
sin, i measc rudaí eile, ní thuigeann
lucht labhartha an dá theanga a chéile
ach ar éigean. 

Ar an 24 Meitheamh 1997, ghlac
Comhairle na hEorpa le rún maidir
leis an Arómáinis. De réir an rúin sin,
is mithid aitheantas a thabhairt don
mhionlach seo i stáit na mBalcán. Seo
cuid den téacs: “Is baol nach bhfuil sa
chinniúint do theanga agus do
chultúr na hArómáinise ach an

múchadh céanna ’s a tharla nó atá ag
tarlú fós do chultúir eile go leor de
chuid na hEorpa.” Ainneoin sin agus
eile, níor shínigh an Ghréig An Chairt
Eorpach um Theangacha Réigiú-
nacha nó Mionlaigh.   

D’iarr mé ar Eirini Boutasi sliocht a
léamh dom san Arómáinis as leabhar
a seanathar Alexis Kotsias, aoire agus
file pobail, fear a chaith a shaol ag
seoladh caorach sna sléibhte idir
ceantar Iperos agus deisceart na hAl-
báine. 

Kalamas is ainm dá leabhar. Is in
aibitír na Gréigise atá an téacs. Léigh
Eirini an chéad cheathrú go stadach.
“Tá mé as cleachtadh,” arsa sí. “Ní
aithním na focla. Is traidisiún béil is
mó atá i gceist le teanga na
hArómáinise,” arsa sí. “Tá amhráin ag
mo mhamó nár scríobhadh síos
riamh.”  

Sna sléibhte iargúlta i ndeisceart
chríocha na mBalcán, tá daoine fós ag
labhairt sheanteanga na hArómáinise
agus ag casadh a gcuid amhrán i lim-
istéar fairsing inar chleacht a sinsir
gairm na buachailleachta ó thús na
Meán-Aoise i leith. I láthair na huaire
tá an teanga agus an cultúr ag meath
leo go tubaisteach. 

Mura leasaítear bunreacht na
Gréige le haitheantas a thabhairt di,
rud nach bhfuil trácht dá laghad air
ach a mhalairt, is cosúil nach mair-
fidh an Arómáinis ach glúin amháin
eile.

Nóta: Tá sonraí maidir le halt de
chuid Elena Mantu faoin Arómáinis
agus an Ghaeilge dar teideal Language
Maintenance and Functional Expan-
sion of Lesser-Used Languages: Case
Studies on Aromanian and Irish le fáil
ar www.armanami.org .

Fáilte curtha roimh “Nua-Naitsithe” in Iosrael   
Anton Mac Cába

CHUIR ionadaithe ó pháirtí an rial-
tais in Iosrael fáilte roimh
thoscaireacht antoisceach den eite
dheis Eorpach. I measc na n-antois-
ceach, bhí daoine a shéan an t-
uileloscadh (holocaust) le linn an
Dara Cogadh Mór. Mar sin féin,
chuir ionadaithe ón bpáirtí Likud
fáilte rompu.

B’iad an mhuintir ba aitheanta ar

an toscaireacht ná Heinz-Christian
Strache ón Ostair, Filip Dewinter ón
mBeilg, René Stadtkewitz ón
nGearmáin, Kent Ekeroth ón tSu-
alainn agus Peter Mullins ón
mBreatain. 

Tá traenáil mhíleata déanta ag
Strache le míliste na heite deise.
Tugann a lucht tacaíochta an
bheannacht Naitsíoch. 

Dhéanadh Dewinter freastal ar
chomóradh na mBeilgeach a throid

le SS Hitler. 
Baineann Kent Ekeroth leis na

Daonlathaigh Shualannacha, páirtí
a d’eascair ón muintir sa tSualainn a
thug tacaíocht do Hitler sa Dara
Cogadh Mór. 

Baineann Mullins le Páirtí na
Saoirse sa Bhreatain, páirtí a scoilt
ón BNP.

Bhuail Ayoob Kara leis an
toscaireacht. “Tá cairde de dhíth ar
Iosrael,” ar seisean. “Agus is féidir

gur Strache an chéad Seansailéir
eile ar an Ostair.”

Bhuail Kara, chomh maith, le
toscaireacht de nua-Naitsithe
Rúiseacha. Thug siad seo cuairt ar
Yad VaShem, ionad cuimhneacháin
an uilelosctha. 

Thug siad beannacht Hitler agus
iad ann. “Táimid ag caint ar an
Ioslamachas radacach, atá ina
namhaid ag an gcine daonna,” arsa
fear acu.

Heinz-Christian Strache,
ceannaire Pháirtí na
Saoirse sa Ostair (FPÖ)

Tús an aistroda ag Féile na Laoch 
- Éirí Amach cultúrtha is pobail

Concubhar Ó Liatháin   

Deireadh seachtaine dár
saol ab ea an deireadh
seachtaine saoire díreach
caite i gCúil Aodha.   Bhí
Féile na Laoch ar siúl chun

ceiliúradh a dhéanamh ar lá breithe
Sheáin Uí Riada i measc laochra eile
Mhúscraí agus na tíre.   

Maithfidh sibh dom, b’fhéidir, an
maíomh seo as Féile na Laoch, an fhéile
is ildánaí agus is ceannródaí dár
reachtáladh in aon Ghaeltacht le fada
an lá. Bhí baint agam féin leis an eagrú,
mar aon leis na scórtha daoine eile go
háitiúil i Múscraí, ach ba é seo an fhéile
a chum an cumadóir ceoil Peadar Ó
Riada ó thús go deireadh, fé mar a
chumfadh sé píosa ceoil do che-
olfhoireann shiansach.  

Ar eagla na mí-thuisceana, nílimid ag
an deireadh fós.  Níl ann ach leath ama
nó beidh an dara leath d’Fhéile na
Laoch ar siúl idir 30 Meán Fómhair
agus 3ú Deireadh Fómhair, cothrom an
lae dhá scór bliain ó shin nuair a cail-
leadh Seán Ó Riada i Londain in aois an
dá scór. 

Dhá scór bliain d’aois.  B’shin an aois
a bhí ag Seán nuair a cailleadh é.  Tá sé
deacair a shamhlú nó bhí an oiread sin
bainte amach aige le linn na mblianta
róghairide sin agus a bhainfeadh scór
laochra amach ina saol ar fad.  

Dúirt John Kelly, an bheidhleadóir a
bhí ag seinnt le Ceoltóirí Chualann ag
an am, faoi Sheán Ó Riada agus é ag
fágaint na reilige tar éis a shochraide an
lá ar cuireadh an Riadach, dúirt sé:
“D’ardaigh sé sinn.”

Tá sé dár n-ardú go fóill.   Agus má
bhí am riamh i stair na tíre seo go raibh
ardú croí ag teastáil is é seo an t-am.  Ba
é ócáid cheiliúrtha lá breithe an
Riadaigh i gCúil Aodha agus i mBaile
Bhuirne an t-ardú a bhí ag teastáil ón
dtír ach é sin a aithint. 

Ní fhéadfá aon rud eile ach mórcheil-
iúradh ar mhórlaoch a thabhairt ar aer-
aíocht a mhair an oíche ar fad ón am
gur bheannaigh an Aire Ealaíon,
Oidhreachta agus Gaeltachta, Jimmy
Deenihan, don ócáid, thar ceann an
rialtais.   Tháinig na filí, na haisteoirí, na
reacairí, na rinceoirí, na hamhránaithe
agus na ceoltóirí is mó iomrá sa tír chun

gairdeas a thabhairt don Riadach.  Níor
lorg siad táille agus den chuid is mó den
oíche bhí siad i measc an tslua agus iad
ag baint súip as an ócáid an oiread le
gach éinne eile, go dtí gur tháinig a seal
le bheith ar an ardán. 

An t-ardán féin, ba shaothar ealaíne
a bhí ann.  É tógtha i gcuma leathshli-
ogáin ag an gceardaí Seosamh Ó
Críodáin, múinteoir adhmadóireachta
sa Daingean ach ó Mhaigh Chromtha ó
dhúchas. Bhí sé maisithe le haiteann
agus a leithéid ag Muintir Luasa ó
Screathan le go raibh an chuma air gur
fhás sé go nadúrtha ón dtalamh. 

Bhí sé i gceist go mbeadh an che-
olfhoireann ag seinnt Mise Éire ag
5.21rn, breacadh an lae, ach bhí sé
tamall ina dhiaidh san sara mbeadh an
deis sin ag na ceoltóirí óga.  Na hógá-
naigh a tháinig ó gach cuid den tír le
bheith páirteach, ní dóigh liom go raibh
duine ar bith acu ar an saol le linn
shaolré an Riadaigh.  Ba é Alan Domh-
nallach agus a phíoba cogaidh a bhí ag
seinnt ag breacadh an lae agus ina dhi-
aidh siúd bhí Phil Coulter, Flora
McNeill, Christy Moore, Martin Hayes
agus Glen Hansard in éineacht le Colm
Mac an Iomaire ar an ardán.  Nuair a
bhíonn daoine ag caint ar ‘oíche go

maidin’ amach anseo, beidh siad á cur i
gcomparáid leis an oíche sin. 

Léargas  éigin ar an gcineál ócáide a
bhí i gceist gur fhan go leor den slua siar
chun cuidiú leis na hoibrithe deonacha
áitiúla an bruscar go léir a phiocadh
suas agus na suíocháin is eile a chur i
dtaisce.  Níos déanaí an lá céanna

bheadh Campa Samhraidh Óige na
Gaeltachta ar an láthair agus ní bheadh
sé ina oidhreacht dheas acu bheith ag
spraoi i measc smionnagar na hoíche. 

Cé go mbeidh an chaint ar fad ar an
oíche seo, bhí go leor ócáidí eile le linn
an deireadh seachtaine a fhanfaidh i
mo chuimhne féin.  Mhothaíos
leoithne draíochta san aer agus Flora
McNeill i dteannta a hiníne ag ceol
‘Teanga na nGael’ agus bratach na hAl-
ban á hardú in éineacht le bratach na
hÉireann agus bratach na Féile oíche
Dé hAoine. 

Tháinig tocht bróin i mo scornach
agus mé ag canadh le baill eile Chór
Chúil Aodha ag ceolchoirm ar leith sa
séipéal tráthnóna Dé Sathairn.
Chuimhníos ar m’athair féin, Dónal Ó
Liatháin, duine de bhaill an Chóir ag an
tús beagnach leathchéad bliain ó shin,
agus go leor seanachairde eile ar chan
mé gualainn ar ghualainn leo i
gcaitheamh an dá scór bliain is breis
atáim féin ag canadh le Cór Chúil
Aodha.  

An oíche chéanna in Áras Eamoinn
Mhic Shuibhne i gCúil Aodha bhí tais-
peántas Halla na Laoch ann agus i
measc na laochra bhí m’athair, bhí filí
an cheantair, bhí laochra spóirt agus fir

is mná cróga a sheas an fód trath go
raibh an pobal seo faoi ionsaí.  

Tá pobal na tíre faoi ionsaí faoi
láthair, iad ag íoc na bhfiach ar son
daoine a fuair bónais €1m agus iad ag
fágáil banc a bhí bancbhriste.  Tá aos óg
na tíre ag tabhairt a n-aghaidheanna
soir agus siar le féachaint an feidir leo
todhchaí gheal a aimsiú i dtír eile.   

Tá baincéirí is bróicéirí, atá lofa le
hairgead, ag iarraidh a thuilleadh
brabúis a dhiansaothrú as ár
ndeacrachtaí, agus is cuma leo an gorta
is an slad a leanfaidh, chomh fada is go
bhfuil siad ina suí go te iad féin. 

Ba thús an aistroda Féile na Laoch.
Éirí Amach cultúrtha is pobail é seo, éirí
amach gan doirteadh fola.  D’oscail
pobal Mhúscraí a gcroíthe le go
mbeadh an tseodfhéile seo ann.  D’oib-
righ daoine ó dhubh go dubh le gach
iarracht a dhéanamh an fháilte ba
chroíúla a dheimhniú dár gcuairteoirí.
D’oibrigh siad gan íocaíocht ar son
cúise níos mó ná iad féin.  

Ag tús na féile thug Peadar Ó Riada
sméaróg ón dtine i gcistin a thí, tigh a
athar roimhe, agus las an lóchrann a
mhair le linn na féile ar fad.  Tá an tine
sin go fóill lasta inár gcroí.  Beimid dá
hadhaint linn gach lá dár saol. 

Léargas  éigin ar an gcineál
ócáide a bhí i gceist gur
fhan go leor den slua siar
chun cuidiú leis na hoib-
rithe deonacha áitiúla an
bruscar go léir a phiocadh
suas agus na suíocháin is
eile a chur i dtaisce.  Níos
déanaí an lá céanna
bheadh Campa Samhraidh
Óige na Gaeltachta ar an
láthair agus ní bheadh sé
ina oidhreacht dheas acu
bheith ag spraoi i measc
smionnagar na hoíche. 

Glen Hansard ar an stáitse ar a 6.00 maidin Dé Luain seo caite ag an Aeríocht i gCúil Aodha. PIC: Ó LOINGSIGH

Ní Iosrael, ná blagálaí, ach David
Norris féin a scrios a fheachtas

Eoghan Ó Néill

Tuigim dó go bhfuil a lucht
tacaíochta ag iarraidh an
milleán a chur ar bhlagálaí i
Sasana, ar Ambasáid Ios-
rael, ar homafóibe, ar

Michael D, ar Helen Lucy Burke agus
ar bhacach Shile Andaí.

Ach is é David Norris féin atá frea-
grach as cliseadh a fheachtais
toghcháin.

Tá a naimhde ann agus iad líon-
mhar. 

Ach ní gá aon teoiric comhcheilge. 
Rinne an Seanadóir a fheachtas a

scrios as a stuaim féin.
Agus níor chuir sé iontas orm. 
Nó ní dóigh liom gur ábhar

Uachtaráin é. 
Duine deas é.
Ionadaí maith do phobal atá le fada

faoi mhíbhuntáiste sa tír seo.
Ionadaí maith don phobal i

gcoitinne.
Agus fear a rinne a sciar chun cur le

cearta daonna in Éirinn. 
Tá mo chuid polaitíochta, ar a lán

bealaí, cóngarach dá chuidse.
Ach ní ábhar Uachtaráin é.
An bhfuil sé, i bhfírinne, chomh

soineanta sin is nár thuig sé go bhfuil
toghchán na hUachtaránachta ar an
fheachtas is binbe agus is deacra acu
ar fad?

Ní raibh sé eagraithe don fheachtas. 
Ní raibh sé seiftiúil go leor.
Ná trodach go leor.
Ná oscailte is ionraic go leor le

daoine ón tús. 
Agus ní raibh barúil aige, is léir,

faoin mhéid oibre atá le déanamh
chun an feachtas toghcháin seo a
bhaint.  Bhí an Seanadóir Norris i ndi-
aidh ligean i ndearmad gur scríobh sé
litir chuig cúirt in Iosrael ag léiriú
tuiscint mhór do chás a iarpháirtnéara
ach ag fágáil cuma ar an scéal nach
raibh oiread céanna tuisceana aige do
chás an ghasúir ar éignigh a iarpháirt-
néir é.

Cuir sin le taobh a chuid cainte faoi
na sean-Ghréigigh agus péidifilia. 

I dtír atá i ndiaidh a bheith buailte
agus cnagtha arís is arís eile mar gheall
ar an dóigh ar chaith fir áirithe le páistí
ba cheart dó a theacht amach ag tús a
fheachtais agus plé leis na ceisteanna
sin ar fad seachas fanacht ar na
nuachtáin iad a sceitheadh. 

Thig argóint a dhéanamh faoin
difear, agus thiocfadh do difear a bhei-
th ann, idir ‘statutory rape’ agus éigniú
de shaghsanna eile.  

Thiocfadh plé a dhéanamh faoi cá
as ar tháinig an t-eolas faoin litir
chúirte an chéad lá anuas. 

Agus fiche rud eile leasmhar. 
Ach bhí pobal na hÉireann i dteideal

an t-eolas seo a bheith acu. 
Bhí a fhoireann toghcháin i dteideal

eolas a bheith acu faoi seo seachas iad
a bheith ag léamh faoi ar shuíomh
idirlín. 

Scéal cinnte go gcaithfidh iarrthóir
don Áras fís a bheith aige, tuiscint don
chosmhuintir, grá don tír agus don
phobal.

Ach chun an feachtas toghcháin a
bhaint caithfidh iarrthóir a bheith in
ann déileáil leis an dianscrúdú a
dhéanfar ar a saol poiblí is príob-
háideach. 

Is éigean lena chois acmhainn
troda, seiftiúlacht, cumas eagraithe,
agus an neamhghoilliúnacht sin a tha-
gann as an bhroinn le daoine a chaith-
fidh blianta fada sa saol poiblí. 

Sin tréithe a bhíonn uait le bheith i
d’iarrthóir don Áras. 

Agus tréithe atá de dhíth lena chois
nuair a théann tú isteach san Áras. 

Cé go maíonn daoine nach bhfuil i
bpost an Uachtaráin ach post siombal-
ach tá tábhacht leis an phost nach
raibh ag baint leis 15 bliain ó shin. 

Bhí na tréithe cuí ag Máire Mhic
Róibín agus ag Máire Mhic Ghiolla Íosa
a lig dóibh teacht tríd an chéasadh a
rinne iriseoirí agus naimhde polaitiúla
orthu ina bhfeachtais toghcháin siúd.

Agus tréithe a lig dóibh a bheith
gníomhach, éifeachtach, is ceannró-
daitheach agus iad san Áras.

Tréithe a lig dóibh a bheith ina
nUachtaráin éifeachtacha seachas ina
nUachtaráin ‘shiombalacha.’

Ar cheart go mbeadh feachtas na
hUachtaránachta chomh trodach is
salach is a bhíonn?

Níor cheart.
Ach ná bí ag caoineadh faoi. 
Athraigh an córas. 
Agus go fiú dá mbeadh an córas níos

daonlathaí agus níos oscailte d’iar-
rthóirí neamhspleácha ná mar atá faoi
láthair ní athraíonn sin na laigí ba
chúis le teip David Norris. 

Ba cheart dó a rá go hoscailte ag an
tús nár léirigh na tuairimí a nocht sé in
2002 faoi ‘phéidifilia chlasaiceach’ na
tuairimí atá anois aige.

Ba cheart dó a fhógairt don tsaol go
raibh litir scríofa aige chuig cúirt in
Iosrael agus gur dona leis an
mheancóg sin.

Abair gur tháinig an scéal faoin litir
chúirte amach agus é ina Uachtarán?

Cá bhfágfadh sin cúrsaí?
Bheadh air éirí as, gach seans, agus

ba mhó ar fad an t-aiféaltas a bheadh
ar phobal na tíre dá bharr. 

Easpa taithí, easpa tuisceana, easpa
comhairle. 

Is iomaí laige a bhí le sonrú ina
fheachtas.

Is iomaí namhaid a bhí aige lena
chois.  Ach níl imeacht ón fhírinne.

Níorbh iad na ciceanna óna chuid
naimhde a thug an bás dá fheachtas.

Ach a laigí féin.

An Drochshúil agus an     
Micheál Ó hAodha

Múinimse dhá chúrsa i Roinn na
Staire, Ollscoil Luimnigh, a
bhaineann le stair ghrúpaí imeal-
lacha Éireannacha ar nós an Lucht
Siúil. Ar ndóigh tá an traidisiún

béil agus an béaloideas fós fite fuaite sa
ghnáthshaol laethúil, fiú sa lá atá inniu ann. Bíonn
deasghnátha a bhaineann leis an ádh agus leis an
mí-ádh ag chuile dhuine cé nach ligfeadh an náire
do dhaoine áirithe é sin a admháil go minic.  Gné
amháin den bhéaloideas atá láidir i gcónaí ar an
mór-roinn ná géilleadh don drochshúil. Is

coincheap an-ársa é an coincheap seo. Luaitear é
sna foinsí is sine, foinsí clasaiceacha mar
Arastafainéas, Atanéas, Plútarc agus Platón mar
shampla. 

Gné shuntasach amháin a cheanglaíonn an crei-
deamh seo sa drochshúil, is cuma cén cultúr atá i
dtreis, ná go bhfuil ar chumas an duine éadmhair
mallacht a chur ar dhuine eile trí amharc faoi leith
a thabhairt dó,  nó dá mhaoin. 

Is éard atá mar bhunús le coincheap na
drochshúile, is cuma cá háit ina bhfaightear é, ná
an t-éad. Tá daoine in éad lena chéile. Santaíonn
duine amháin an rud nach bhfuil aige, go
mórmhór an rud sin ar lena chomharsa é. Bhí sé

Cúis na ndaoine 
aeracha curtha siar
glúin ar a laghad

Páidí Ó Lionáird 

Ónach mise atá ag fulaingt
na fíréantachta i mo thúr
éabhair an tseachtain seo?
Is cuma anois cad a
dheineann David Norris, tá

an dochar déanta. 
Ní hé gur scríobh sé litir ag lorg tró-

caire dá iarleannán, gníomh a dúirt sé a
dhéanfadh duine ar bith ar mhaithe le
cara, ach gur scríobh sé é ar phár an
Oireachtais - an páipéar sin a mbíonn
Cruit na hÉireann greanta ar bharr an
leathanaigh air mar chomhartha armais
na tíre. Páipéar oifigiúil thar do
cheannsa agus mo cheannsa. 

Litir chuig cúirt in Iosrael, tír a thar-
raingíonn dóthain aird idirnáisiúnta dá
míthrócaire ina ngnóthaí lena
gcomharsana féin, ag lorg trócaire dá
iar-leannán a ciontaíodh i mbuachaill
cúig bliana déag d’aois a éigniú. 

Ní raibh aon dul as ag an Seanadóir
David Norris ach éirí as a fheachtas don
Áras. I ndiaidh dá fhoireann sto-
caireachta an long a thréigean, tháinig
tochas ar a chomhleacaithe Oireachtais
a bhí tar éis a dtacaíocht a gheallúint dó
agus fós, fós níor ghéill sé. Go dtí an
nóiméad deireanach. 

Agus cén leithscéal a bhí aige? Gur
baolach go n-éilleofaí é fhéin agus
daoine eile gar dó le gnó náireach a iar-
leannáin Ezra Nawi. 

Leithscéal lag, leonta agus eas-
namhach ar na focail is tábhachtaí ar
fad.  Níor ghabh sé aon leithscéal leis an
bhfear a bhí cúig bliana déag d’aois in
1992 agus ar goideadh a shoineantacht
uaidh. Níor ghabh Norris leithscéal

liomsa ná leatsa gur scríobh sé chuig an
chúirt in Iosrael ag lorg trócaire don éig-
neoir.  A mhalairt, dúirt sé nach raibh
aon aiféala air gur dhein sé amhlaidh
ach go raibh brón air má thug sé le fios
nach raibh trua ná taise aige don íobar-
tach, buachaill Palaistíneach a bhí ina
dhéaga luatha. Fós níor ghabh sé aon
leithscéal as ucht scríobh ar phár
oifigiúil na hÉireann. 

Chuala duine dá lucht tacaíochta, an
Seanadóir agus an dochtúir comhair-
leach John Crown, ag caint faoin each-
tra Dé Máirt agus é ag cur síos ar an
iliomad eachtra éagórach atá tugtha faoi
ndeara aige ó toghadh é ráithe ó shin.
Ina measc, an droch-chleachtas sin ina
gcuireann polaiteoirí a ladhar in iomairí
dlí agus cirt agus iad ag scríobh litreacha
chuig breithiúna cúirte thar ceann coir-
pigh a robáil, a bhataráil, a d’éignigh
agus a mharaigh daoine eile. 

Tá a fhios againn faoi chásanna Bhob-
by Molloy, Tony Killeen agus anois Nor-
ris ach geallaim daoibh, gan aon agó, go
bhfuil litreacha ‘trócaire’ mar sin scríofa
ag gach uile dhuine acu. Tá ár náire
tuillte acu agus tá sé thar am deireadh a
chur leis an gcleachtas seo ar fad. 

Bhí sé le maíomh ag Norris go bhfuil
na céadta litreacha scríofa aige thar a
gceann siúd atá faoi ghéarleanúint i
ngach mór-roinn ar domhan. 

Stop anois agus anois díreach! Tá a
dhóthain dochair déanta aige d’ainm na
tíre agus muna bhfuil sé de chiall ag
duine chomh ‘léannta’ le Norris an
éagóir a bhaineann lena
ghníomhaireacht i gcás Ezra Nawi a
aithint, ná bíodh cead aige armas na
hÉireann a chur le haon litir eile. 

Conas a tharla sé go gclisfeadh ar
fhear mar Norris ar cheist chomh
bunúsach? Seo fear acadúil, scoláire
agus iar-léachtóir le litríocht agus tean-
ga an Bhéarla i gColáiste na Tríonóide.
Seo fear a chaith ceithre bliana déag i
mbun troid cheannródaíoch, pholaitiúil

san Eoraip d’fhonn dlíthe frith-
homaighnéasachais na hÉireann, na
hEorpa agus go deimhin an domhain
mhóir a athrú. Agus nuair a chuireann
tú an dá cháilíocht sin le chéile nach ait
leat nár chonaic sé a bhotún ag scríobh
na litreach úd? 

‘Botún daonna’ a thug sé ar an
ngníomh ach is goin i bhfad níos
doimhne ná sin é. Is botún daonna é
nuair a bhuaileann dhá ghualainn in
aghaidh a chéile ar shráid phlódaithe. Is
botún daonna é nuair a tharlaíonn timp-
iste bhóthair. Is botún daonna é nuair a
chúisítear duine san éagóir ar choir ar
bith ach cá raibh an botún daonna i gcás
éignithe buachalla? Éigniú, an choir is
measa gur féidir a dhéanamh agus a
dhéanamh ar dhuine ar bith!

Ach ní sin deireadh an scéil. Ní hea ná
é. Tá smál tarraingthe ag Norris ar gach
uile chúis ar a raibh sé mar sheaimpín
acu le glúin anuas. Cé a chreidfidh anois
ins na cúiseanna ar fad lena bhfuil sé
bainteach? 

Tá an dioscúrsa deimhneach pobail a
chabhraigh sé a chruthú faoina gcúis
siúd atá aerach in Éirinn agus go
hidirnáisiúnta lochtaithe go mór aige. 

B’fhéidir gur rugadh Norris sa ré
mhícheart, gur mó a luífeadh sé le
nósanna agus cleachtais iompair i
sochaí na Gréige ársa nó a leithéid, ag
plé fealsúnachta agus shaothar Joyce na
linne sin le Plato agus Socrates. B’fhéidir
é ach níor rugadh.

Coicís ó shin foilsíodh tuairisc Chlua-
na, cháin an Taoiseach cliarlathas na
tíre agus na Róimhe go láidir sa Dáil. An
tseachtain seo, fuarthas go raibh ball
tofa de Thithe an Oireachtais ag lorg tró-
caire d’éigneoir buachalla. 

Bhí a fhios againn go raibh Éire briste
ó thaobh airgeadais de ach anois, ní
hamháin nach bhfuil pingin rua againn,
níl aon mheas fágtha dúinn. Ó thír na
Naomh agus na nOllamh go cúinne
chlisiúnas moráltachta na hEorpa. 

Bhí sé le maíomh ag Norris go bhfuil
na céadta litreacha scríofa aige thar
a gceann siúd atá faoi ghéarleanúint
i ngach mór-roinn ar domhan. Stop
anois agus anois díreach! Tá a
dhóthain dochair déanta aige
d’ainm na tíre agus muna bhfuil sé
de chiall ag duine chomh ‘léannta’ le
Norris an éagóir a bhaineann lena
ghníomhaireacht i gcás Ezra Nawi a
aithint, ná bíodh cead aige armas na
hÉireann a chur le haon litir eile. 

Thiocfadh plé a dhéanamh faoi cá as
ar tháinig an t-eolas faoin litir
chúirte an chéad lá anuas. Agus
fiche rud eile leasmhar. Ach bhí
pobal na hÉireann i dteideal an t-
eolas seo a bheith acu. Bhí a fhoire-
ann toghcháin i dteideal eolas a
bheith acu faoi seo seachas iad a
bheith ag léamh faoi ar shuíomh
idirlín. 

   tÉad inár Measc i gCónaí
riamh mar sin.  Is saineolaithe iad muintir na
hÉireann ar na cúrsaí seo – sin a deirtear ar aon
chuma. Ach ‘f - the begrudgers’ mar a dúirt
scríbhneoir cáiliúil dátheangach uair amháin.
Sracfhéachaint ar na nuachtáin agus bheifeá cin-
nte nach gan chúis a dúirt an Beachánach an
méid a dúirt sé.

Is cosúil go mbaineann daoine áirithe an-tait-
neamh go deo as a bheith sa lucht féachana
nuair a íslítear an duine mór le rá, nuair a
scriostar an duine saibhir, nuair a stróictear as a
chéile an file nó an sagart. Is aoibhinn leo an
scrios iomlán, santaíonn siad fuil ar an talamh.
Leanann an sorcas ar aghaidh lá i ndiaidh a

chéile. Iad siúd a bhí in ainm is a bheith saibhir
uair amháin agus iad brúite faoi ag fiacha nach
n-íocfar go deo na ndeor. 

Tá cruáil ag baint leis an seó anois. Tá bar-
barthacht le sonrú ann. Tá gné láidir den bhar-
barthacht sin le brath sa naimhdeas suarach sin
a léirítear go minic i leith mhuintir McCann, an
teaghlach sin de bhunadh na tíre seo a ghlac
páirt i seónna cainte le déanaí. 

Níl muintir McCann chun an tuáille a
chaitheamh isteach – tá siad chun gach pioc
fuinnimh atá fágtha iontu a chur isteach sa
chuardach do Mhadeleine bhocht, an cailín beag
sin a fuadaíodh i mí na Bealtaine, 2007.

Ní hamháin nach raibh na húdaráis sa Phor-
taingéil an-chabhrach ón tús ach is cosúil go
mbíonn ar mhuintir McCann na béadáin agus
lucht an fhormaid a throid de shíor freisin.

Tá an t-úafás daoine réidh chun comhairle a
chur orthu i dtaobh an bhotúin a rinne siad an
oíche thragóideach sin ceithre bliana ó shin san
Algarve nuair a fuadaíodh a n-iníon. 

Caithfidh mé a admháil gur chuir sé déistin
orm na “saineolaithe cumarsáide” céanna a fhe-
iceáil arís ar na mallaibh agus iad ag caitheamh
anuas ar mhuintir McCann de bharr na slí a d’ea-
graigh siad an feachtas idirnáisiúnta cuardaigh
atá ar bun acu, an tslí inar “dhéileáil siad” leis na

meáin chumarsáide.  Tá tuismitheoirí an chailín
óig sin tar éis an rud céanna a rá arís agus arís
eile. Tá aiféala an domhain orthu gur fhág siad a
bpáistí leo féin an oíche sin – cé go raibh siad ag
seiceáil orthu ó am go chéile. Tá siad cráite faoin
méid a tharla agus níl teorainn leis an méid atá á
fhulaingt acu.  Ní leor é sin do dhaoine áirithe
áfach. Caithfidh na daoine sin breith a
dhéanamh orthu gach coiscéim dá slí chráite. Pé
sólás a thugann seó cainte do mhuintir McCann,
tá daoine ann a mhaífeadh sin orthu. Éad atá
orthu, dáiríre, mar gur dream gustalach go leor is
ea muintir McCann. Feiceann daoine áirithe an
gustal sin. Ní fheiceann siad an crá.

CAD a deir sibh? CEIST na Seachtaine

Katie McGreal

MAR is gnáth, míle buíochas
as bhur dtuairimí a léiriú
dúinn. Tá fáilte rompu i gcónaí
ar an suíomh, ar Twitter agus
ar Facebook nó is féidir litir a
sheoladh chugainn. 

Dúirt Jenny, “Nach bhfuil sé
beagáinín maslach ar Ghaeil-
geoirí an Tuaiscirt a rá gur tír
eile í Tuaisceart Éireann,
amhail is nach cóir dúinn
bacadh leo?” faoin alt ‘Caith-
fear bheith cothrom nó ní
éireoidh linn’ le Scott De
Buitléir.

Mar gheall ar an litir go dtí an
t-eagarthóir – ‘Foyb le Gwaleg-
guh na kathruk?’ – a  bhfuil
breis agus míle agaibh tar éis é
a léamh ar an suíomh amháin,
dúirt Pól Ó Braoin, “Taitníonn
an litir seo liom. Is é an rud is
nádúrtha ar domhan é ár
dteanga a bheith ag dul i ngle-
ic le smaointe úra agus le
comhthéacsanna nua - ach ná
déanaimis dearmad úsáid a
bhaint as an gcaint atá ann
cheana féin oiread agus is

féidir. Tá togha na Gwalegguh
agat, a Rossa.” 

Tá roinnt tuairimí agaibh
mar gheall ar cheist na seach-
taine seo - an bhfuil sé táb-
hachtach go mbeidh Gaeilge ag
Uachtarán na hÉireann agus go
mbeidh díospóireacht idir na
hiarrthóirí as Gaeilge ar TG4?

Dúirt Paddy Ó Lionáin, “Ba
chóir go raibh Gaeilge líofa
acu!!! Seo mo thuairim!!!! Ní
dhéanfar aon mhaitheas más
rud é go mbeidh siad ag caint
Béarla ar TG4. Tá sé thar a
bheith riachtanach go mbeidh
an cumas acu Gaeilge a lab-
hairt ar TG4 seachas aon tean-
ga eile!! Is rud dearfach don
teanga más féidir leo Gaeilge a
spreagadh, na laethanta seo
go háirithe!!! Is mithid dúinn
an Ghaeilge a chur chun
cinn!!!!” Dúirt Gael Eoghain,
“Caithfidh go mbeidh Gaeilge
ag an Uachtarán. Is í an
Ghaeilge príomhtheanga na
tíre fé bhunreacht na hÉire-
ann.”

“Tá áthas orm. Ní ábhar
uachtaráin é ar aon nós,” a

dúirt John Kehoe mar gheall ar
an Seanadóir David Norris
deireadh a chur lena fheachtas
don uachtaránacht. Dar le Tim
O’Leary, “Is dócha nach raibh
aon slí eile aige fé mar a thar-
la.” 

Dúirt Gabhán Ó Dochartaigh
ar leathanach Facebook
Gaelscéal, “An bhfaca sibh
liosta NAMA? - http://namaw-
inelake.files.wordpress.com/2
011/07/namaenforcement.pdf
- I measc na 'dtíortha' ina
bhfuil sócmhainní glactha ar
láimh acu, tá 'Ireland' agus
'Northern Ireland' - dhá áit ar
leith is dócha. Níos measa ná
sin, is cosúil go bhfuil
sócmhainní acu in London-
derry fosta - pé áit a bhfuil sé
sin. Cén duine galánta atá
freagrach as dréachtú na
cáipéise seo?”

Dúirt Máire Ní Chonghaile,
“An-seans ...iontach ar fad!!” i
ndiaidh gur léigh sí
‘Gairmeacha le Gaeilge ó
Thuaidh agus ó Dheas’ le Patri-
cia Uí Fhlaithearta.

Glac páirt sa díospóireacht!

Gaeilge Iomlán Riachtanach
don Uachtaránacht!: Lucht
Gaelscéal
CUIREADH an cheist oraibh an tseach-
tain seo: “An bhfuil sé tábhachtach go
mbeidh Gaeilge ag Uachtarán na hÉire-
ann agus go mbeidh díospóireacht idir
na hiarrthóirí as Gaeilge ar TG4?”

D’fhreagair an chuid is mó agaibh,
66.7%, go bhfuil sé “go hiomlán riach-
tanach go mbeadh Gaeilge ag Uachtarán
na hÉireann agus go mbeadh
díospóireacht idir na hiarrthóirí as
Gaeilge ar TG4?” 

Bhí 22.2% agaibh den tuairim “go
bhfuil sé tábhachtach cinnte go mbeadh
Gaeilge acu, ach níl sé riachtanach.”

Bhí céatadán fíorbheag agaibh, 3.7%,
den bharúil “go mbeadh sé deas ach níl
sé tábhachtach” agus d’fhreagair 7.4%
gur cuma libh. 

Ceist na Seachtaine Seo:
“Only place Irish language will take
you  is back to the bog,” a dúirt
comhairleoir de chuid an UUP, ach cé

atá freagrach go príomha as an
seicteachas frith-Ghaeilge sa Tuais-
ceart?
• Polaiteoirí Aontachtacha 
• Polaiteoirí de chuid Shinn Féin
• Polaiteoirí de chuid an SDLP
• Gaeilgeoirí iad féin
• Meascán – is ceist chasta é.

66.7%

22.2%

3.7%
7.4%

Gníomh de dhíth ar an Gheilleagar 
TÁ cuma ar chúrsaí anois go bhfuil
gach féidearthacht ann go mbeidh
géarchéim eacnamaíochta
apacailipteach ann ar bhonn
domhanda.

Tá geilleagair an domhain chomh
ceangailte le chéile anois go mbíonn
an-tionchar ag geilleagar amháin ar
gheilleagair eile, go háirithe nuair is
iad Stáit Aontaithe Mheiriceá atá i
gceist nó ceann de na geilleagair is
mó san Eoraip agus sa Euro – an
Iodáil mar shampla.  

Tá sé á thuairisciú nach mbeidh an
Iodáil ábalta a gcuid fiacha a íoc agus

go mbeidh orthu na fiacha sin a
loiceadh, rud a chuirfidh todhchaí an
Euro agus gheilleagair eile na hEorpa
i mbaol. Tá prácás á dhéanamh de
gheilleagar Stáit Aontaithe Mheiriceá
de réir cosúlachta agus tá tionchar
aige sin orainn ar fad. 

Agus geilleagair SAM agus na
Ríochta Aontaithe i bponc, beidh
tionchar aige seo ar ár ndaoine óga
agus iad ag dul ar imirce ag cuardach
oibre fiú.  Is beag is féidir le rialtas na
hÉireann a dhéanamh faoi seo go léir.
Tá geilleagar na hÉireann i bhfad rób-
heag chun tionchar a imirt i gcom-

paráid leis na tíortha móra atá anois i
sáinn na bhfiacha. 

Táthar ag meas go mbeidh ísliú ar
an chaighdeán maireachtála againn
san Iarthar mar gheall ar na deacrach-
taí seo agus go mbeidh saol gach
duine athraithe dá réir. 

Ní dócha go mbeidh mórán trua ag
lucht an tríú domhan dúinn áfach
agus níl aon amhras faoi, agus fiacha
dochreidte dothuigthe carnaithe ag
rialtais an Iarthair go léir, nach raibh
muid ag maireachtáil de réir ár n-
acmhainní le blianta. 

Is doiligh a thuigbheáil cén dóigh

nár thuig rialtais agus eacnamaithe
an domhain cad a bhí ar bun againn
ach ní dócha go mbeadh mórán rial-
tais dhaonlathacha ag iarraidh na
milseáin a thabhairt ar shiúl óna
bpáistí millte. 

Tá teipthe ar an ‘chóras’, mar sin de
nach luíonn sé le ciall go bhfuil córas
nua de dhíth. Ba cheart dár rialtais suí
síos agus córas nua a chur le chéile.

Ní rud nádúrtha é an geilleagar
domhanda ná an córas airgeadais
idirnáisiúnta, is rud déanta ag an
chine daonna é agus is féidir linn é a
athrú – caithfear a athrú. 

Imeacht David Norris ón rás 
CIBÉ barúil atá ag duine ar David
Norris nó ar na fáthanna ar éirigh sé
as an rás uachtaránachta, is dócha
gur féidir leis an chuid is mó againn
aontú gur chuir sé rud éigin leis an
rás sin.

Is trua nach mbeidh an rogha ag
muintir na hÉireann a mbreithiú-
nas féin a dhéanamh air anois ach
ba é an tUasal Norris féin a d’éirigh
as an rás i ndeireadh na dála, cé
gurbh bheag an tseans é go bhfaig-

headh sé an t-ainmniúchán tar éis
gur briseadh an scéal gur chuir sé
litir i dtacaíocht ar iar-pháirtí dá
chuid a ciontaíodh as éigniú
reachtúil in Iosrael. 

Tá argóint ann gur cheart an

próiseas a athnuachan agus ligean
do mhuintir na hÉireann páirt níos
iomláine a ghlacadh in ainm-
niúcháin don uachtaránacht agus
gan ligean don phróiseas a bheith
tachtaithe ag polaiteoirí amháin. 

Ardán: Chailleamar 
Ardcheannas na Tíre Fadó

Fionán Óg Ó Muireachtaigh 

Coicís ó shin bheartaigh
Angela Merkel agus
Nicolas Sarkozy dul i
ngleic le géarchéim
airgeadais na hEorpa.

Gheall siad bailout eile don
Ghréig, agus cosaint do thíortha
eile an eurozón dá mbeidís i mbaol
teipe.  

Níor éirigh leis. Tá an Spáinn
agus an Iodáil faoi bhrú arís. 

Is léir, áfach, gur thuigeadar gur
céim shealadach a bhí ann. Dúirt
Sarkozy ag an am go dtógfar “céim
as cuimse i dtreo rialachais ar an
euro” amach anseo. Is léir céard a
cheapann sé maidir leis an gcaoi is
fearr le hamhras na margaí a

mhaolú: go mbeadh lámh ag an
Eoraip i gcaiteachas agus rialú
buiséid na mballstát. 

Cé go bhfuil ionchur ag an troika
i mbuiséad na tíre seo i láthair na
huaire, is iomaí duine a cheapann
go mbeidh cailliúint ardcheannas
(sovereignty) na tíre mar thoradh
buan na mbailouts . Is é sin, go n-
úsáidfear an ghéarchéim mar lei-
thscéal chun neamhspleáchas eac-
namúil a bhaint ó thíortha an
euro. 

Ach cén bonn atá leis an mba-
gairt seo? An iad polaiteoirí na
hEorpa is cúis lenár n-easpa ard-
cheannais, dáiríre?

Tá ár n-ardcheannas á ídiú le
fada an lá. Cuireadh tús leis an
bpróiseas seo mar iarmhairt dho-
sheachanta phróiseas forbartha
eacnamúil na tíre ar chuir T.K.
Whitaker, Ardrúnaí na Roinne
Eacnamaíochta, tús leis ag
deireadh na 1950í. Roimhe sin, ba
thír bheag thalmhaíochta a bhí in
Éirinn a bhí ag brath go mór ar iar-

choilíneachtaí na Breataine. Thug
plean Whitaker an deis don tír í
féin a scaoileadh saor ón ngaol sri-
antach sin agus an tír a athfhor-
bairt laistigh de chomhthéacs nua
domhandaithe.

Le linn bhlianta an Tíogair
Cheiltigh, rinne Fianna Fáil agus
an Páirtí Daonlathach an straitéis
seo a neartú agus a luathú. Ó 1998-
2002 rinne Charlie McCreevy
caighdeánú agus ísliú ar cháin
chorporáideach chun leas a bhaint
as comórtasaíocht an mhargaidh
idirnáisiúnta. Cothaíodh postan-
na, deiseanna sóisialta agus rach-
mas sa tír. Ach de réir mar a meal-
ladh infheistíocht, mhéadaigh an
t-ionchur a bhí ag comhlachtaí
príobháideacha agus na margaí ar
fholláine eacnamaíocht na tíre. 

Ghlacamar leis an bprionsabal
sin chomh fada agus a bhaineamar
tairbhe as. Anois tá an tír faoi
leatrom phrionsabail eile an mhar-
gaidh idirnáisiúnta: timthriall eac-
namúil neamhrialta a chothaigh

cúlú agus imirce; boilsciú
neamhbhuan praghasanna a
d’fhág scáileastáit ar fud na tíre;
agus tuairimíocht neamhd-
hoilíosach infheisteoirí na margaí
gearrthéarmacha a léiríonn go
soiléir cé chomh sclábhánta
atáimid go heacnamúil. 

Ónár n-iontas maidir leis an
gcliseadh eacnamúil mar aon
lenár ndéistin thobann maidir le
cailleadh ceannasaíochta, is léir
nár thuigeamar gur thoileamar
don chóras seo agus gur ghéillea-
mar ardcheannas na tíre lena linn.
Tá ladar ag margaí idirnáisiúnta i
gcinntí eacnamúla an rialtais le
fada an lá. Sula dtosaímid ag
scaothaireacht mar gheall ar easpa
ardcheannais ba cheart dúinn a
fhiosrú cén cineál ardcheannais
agus neamhspleáchais atá indéan-
ta laistigh den eacnamaíocht
dhomhandaithe. Má éiríonn linn é
sin a thuiscint, beimid ábalta
rogha ionraic a thógáil céard ba
mhian linn a chosaint.

Is iomaí duine a cheapann
go mbeidh ardcheannas
na tíre mar chostas na
mbailouts. Ach an fíor?
Cén chineál ardcheannais
atá againn i láthair na
huaire?

Ní ainmneoidh mé éinne ach…
Conall Ó Móráin 

Smaoinigh ar bheirt fhear
fhásta ag troid gach oíche
faoi dhá nóiméad.  Gach
lá den tseachtain, sin a
bheadh ar siúl agamsa

agus mé ag iarraidh na sé nóiméad
a bhí tugtha dom ag ceannasaithe
an tseomra nuachta in RTÉ chun
mo chuid nuacht ghnó a chraoladh. 

Níor thaitin cúrsaí gnó leis an
eagarthóir nuachta raidió. Chreid
sé go raibh gach duine bainteach le
gnó lofa, mímhacánta, cam nó
salach fiú.  

Theastaigh uaidh siúd 180 de mo
chuid soicindí a thógáil ionas go
mbeadh níos mó ama aige sa
bhfeasachán do mhír éigin faoi
Charlie Haughey nó a leithéid a bhí
mór le rá ag an am. 

I meon an eagarthóra, duine
nach raibh saonta in aon chor, bhí
níos mó macántachta ag baint le
Ray Burke, Charlie Haughey srl ná
mar a bhí ag baint le lucht gnó.  

Sin an fáth go mbíodh raic ead-
rainn go rialta. Bhí seisean níos sin-
searaí ná mise agus dá réir bhí
ormsa mo chás a dhéanamh leis an

gceannasaí nuachta, duine a bhí
báúil go maith le cúrsaí gnó. 

Ní ainmneoidh mé éinne…
Bhí mo shaol níos éasca arís

nuair a ceapadh fear mór gnó mar
chathaoirleach ar Údarás RTÉ.  Tar
éis dom agallamh a chur air faoina
chomhlacht uair mhínigh mé na
brúnna a bhí dá gcur orm. 

Theastaigh uaimse, mar gur
chreid mé agus go gcreidim fós, go
mbeadh breis léargais ar chúrsaí
fiontraíochta na tíre mar go
mb’fhéidir go mbeadh sé ina chab-
hair ó thaobh daoine eile a chur sa
treo céanna. 

Ba seo sna 1980í nuair nach raibh
aon bhéim in aon chor ar
fhéinfhostaíocht agus i bhfad an
iomarca, arís i mo thuairim-se,
poiblíochta dá tabhairt ag mo
chuid comhghleacaithe sa seomra
nuachta dóibh siúd a bhí ag iar-
raidh dul ar stailc beagnach gach
aon lá. 

Cé go raibh b’fhéidir deich n-
uaire níos mó daoine ag obair sa
gheilleagar déantúsaíochta ná mar
a bhí ag feirmeoireacht fós thug
RTÉ i bhfad níos mó ama do nuacht
feirmeoireachta. 

Ní ainmneoidh mé ach mo chara
sa chúirt, an fear gnó thuasluaite,
ba thrua é go raibh deacrachtaí
cánach ag an bhfear céanna mar ar
ndóigh chruthaigh sé seo arís go
raibh mise mícheart, go raibh m’ea-
garthóir nuachta ceart agus go

raibh lucht gnó iomlán cam. 
Sin ceann des na rudaí a chuire-

ann fíor-olc orm faoin méid atá tar
éis titim amach le trí bliana anuas.
Cé go bhfuil, abraimis, 250,000
fiontraí sa tír agus iad ar fad ag
déanamh tréaniarrachta fanacht i

ngnó agus na brúnna níos measa
ná mar a chonaic mise cinnte iad le
tríocha bliain, is iad an dá chéad
forbróir agus baincéir atá tar éis
íomhá an ‘ghnáthfhiontraí’ a lot. 

Níl aon chosúlacht mheoin ná
mhoráltachta idir an fear atá ag rith
siopa beag i dTiobraid Árann agus
na forbróirí agus a gcuid cairde sna
bainc agus an méid a rinne an t-
iomlán acu chun an tír a bhriseadh. 

Cé nach n-ainmneoidh mé éinne
cuirim an milleán ar an mbeagán
des na scriostóirí seo atá tar éis pas
glan a thabhairt do thráchtairí san
Irish Times, RTÉ agus TV3 anois,
an phéint chéanna a chur ar gach
duine atá i ngnó, rud nach bhfuil
cóir in aon chor.

Ach rud nach dtuigim, agus atá
pléite go forleathan agamsa leo
siúd atá i ngnó, ná cén fáth nach
bhfuiltear tar éis an dlí a chur ar
éinne, i mBanc Angla-Éireannach
mar shampla. 

Tá na cúirteanna díreach tar éis
bliain, sea bliain iomlán eile, a
thabhairt dos na húdaráis chun
iniúchadh breise a dhéanamh ar an
mhéid a tharla sa bhanc. 

Ach, dá mba mise Enda Kenny,
chuirfinn, sa mbealach a deirtear
nach féidir ach gur léir a thar-
laíonn, brú ar na Gardaí duine
amháin, agus ní ainmneoidh mé
éinne, a thabhairt os comhair
cúirte ar chúiseamh amháin. 

Más féidir, agus na habhcóidí gur

labhair mise leo deir siad go
mbeadh sé an-éasca, duine amháin
a chiontú i gcúis amháin, d’fhéad-
faí an duine céanna a thabhairt os
comhair cúirte arís agus arís eile i
dtaca le cúiseanna éagsúla más ann
dóibh, agus is léir go bhfuil amach
as seo. 

Ach ar a laghad bheadh sé
(spéisiúil, níor chuala mé trácht ar
aon bhean in aon chor go raibh dro-
chobair ar siúl aici) sa phríosún. 

Dá mbeadh thabharfadh sé
sásamh éigin do mhuintir na tíre.
Chuirfeadh sé i gcuimhne dóibh
siúd i ngnó fanacht laistigh den dlí
agus b’fhéidir go n-athródh sé port
an té istigh agus go mbeadh sé níos
cabhraí ó thaobh fianaise a thab-
hairt dos na Gardaí chun roinnt eile
den dramhaíl gheilleagair a chur
faoi ghlas. 

I gcaitheamh mo chuid blianta i
mbun stocbhróicéireachta d’fhogh-
laim mise mo dhóthain faoi dhlí na
gcuideachtaí go bhfuil a fhios agam
go bhfuil ar a laghad dlí amháin
fíorbhunúsach briste ag duine nach
n-ainmneoidh mé agus go bhféad-
faí an dlí a chur ar an duine céanna
ar an bpointe. 

Go dtí go dtarlaíonn sé tá an
chuma air go bhfuil an ceart ag
m’iar-eagarthóir agus gur féidir a rá
go bhfuil gach duine le gnó chomh
dona céanna mar níl  éinne
ciontach go dtí seo agus tá
€70,000,000,000 ar iarraidh. 

Sin ceann des na rudaí a
chuireann fíor-olc orm
faoin méid atá tar éis titim
amach le trí bliana anuas.
Cé go bhfuil, abraimis,
250,000 fiontraí sa tír
agus iad ar fad ag
déanamh tréaniarrachta
fanacht i ngnó agus na
brúnna níos measa ná mar
a chonaic mise cinnte iad
le tríocha bliain, is iad an
dá chéad forbróir agus
baincéir atá tar éis íomhá
an ‘ghnáthfhiontraí’ a lot. 

Sláinte do ríomhaire agus
glaochanna ón Ind!

Ar lean o leathanach a haon

Cén chaoi a mbeadh a fhios acu ar
aon chaoi? 

Má tá Microsoft ag coimeád súile ar
chuile rud atá ar siúl agat ar an
ríomhaire tá fadhbanna i bhfad níos
mó agat ná ríomhaire atá rud beag
mall.

Agamsa, bhí dhá rud iontach suim-
iúil faoin gcomhrá úd. An chéad rud
ná cé chomh diongbháilte agus a bhí
an bhean úd. 

Fiú i ndiaidh dom a mhíniú di go
raibh mé lánchinnte go raibh chuile
ríomhaire sa teach go breá, go raibh
míle maith agat a bhean uasal, agus i
ndiaidh dom cúpla botún teicneo-
laíochta sa script a cheartú, lean sí léi
gur chuireas síos an fón. 

An dara rud ná gur dhírigh sí
m’intinn ar cad go díreach ba chóir a
bheinn ag déanamh chun chuile rud
a choimeád ag gluaiseacht agus ag
feidhmiú mar is ceart. 

I gcás an chuid is mó againn níl
duine ar bith, seachas na caimiléirí
úda, chun ceist a chur maidir le conas
atá ár ríomhairí ag feidhmiú. Ba chóir
go mbeadh chuile dhuine, i ndáiríre,
ábalta aire éigin a thabhairt dá
ríomhaire féin.

Is minic a iarrtar ormsa ríomhairí a
dheisiú do chairde nó comharsana nó
baill chlainne, agus beagnach i gcónaí
an fhadhb chéanna atá i gceist. Moille

de bharr seanaoise, a deir daoine liom
de ghnáth, nó moille de bharr víris,
b’fhéidir. Pé slí é, tá cúpla céim éasca
ann le rudaí a chur ina gceart.

An chéad chéim ná clár ar a dtugtar
“Spybot: Search and Destroy”. Tá a
fhios agam go bhfuaimníonn sé ar
nós drochscannáin le Steven Seagal
ina bpléascann an-chuid rudaí gan
chúis ar bith, ach stop den gháire nó
is clár iontach úsáideach ar fad atá i
gceist. Tá sé saor in- isce chomh

maith (íoslódáil ó
http://goo.gl/PJw8k).

Tá cúpla céim i gceist leis an gcóras
úd, ach bíodh muinín agat agus is
beag is féidir a dhéanamh go míc-
heart. Léigh agus lean na treoracha go
cúramach agus beidh leat!

Den chuid is mó bíonn feabhas
nach mór láithreach i ndiaidh Spybot
a úsáid. Múch an ríomhaire, cuir ar
siúl é agus ba chóir go bhfeicfeadh tú
toradh d’oibre. Ach ná stop ansin! Ba

chóir go mbeadh córas frithvíreas
agat atá suas chun dáta i gcónaí riamh
chomh maith. Ag glacadh leis go
bhfuil Windows 7, Vista nó XP agat tá
“Security Center” nó “Action Center”
sa “Control Panel”. Breathnaigh
istigh ansin agus féach stádas an
chóras frithvíreas. 

Má tá rud éigin le déanamh, déan
láithreach é! Ní minic a scriosann
víreas ríomhaire, is cuma cén scéal a
chloiseann tú, ach tarlaíonn sé agus is
dócha go dtarlaíonn sé i gcónaí
díreach agus tú ag brath ar rud éigin
atá sábháilte agat ar an ríomhaire sin
agus an ríomhaire sin amháin. 

Tabhair aire mhaith don chóras
frithvíreas, ionas gur féidir leis aire
mhaith a thabhairt duitse! Muna
bhfuil córas frithvíreas agat, is féidir
córas AVG a íoslódáil saor in aisce ó
http://free.avg.com. 

Murar féidir leat muinín a chur i
mbogearra saor in aisce deirtear go
forleathan gurb é Nod32 ó
www.eset.ie is fearr, ach cuirimse
muinín in AVG agus is foirfe an
réiteach é domsa. 

An rud deireanach a dhéanaim ná
bac a chur ar chláir tosú nuair a
thosaíonn an ríomhaire. Tá sé seo rud
beag casta, ach má tá muinín ar bith
agat is fiú triail a bhaint as. 

Ar Windows 7, brúigh “start” agus
ansin buail isteach “msconfig” agus
brúigh “enter”. Ar Windows XP nó
Vista, brúigh “start”, “run” agus buail
isteach an rud céanna. Ansin breath-
naigh ar an táb a deir “startup”. Sin
romhat an liosta iomlán clár a
thosaíonn nuair a thosaíonn an
ríomhaire ar maidin. Go ginearálta is
fearr gach rud seachas do chóras
frithvíreas a bhaint ón liosta, ach
uaireanta bíonn rudaí eile úsáideacha
ann chomh maith. 

Bain triail as aon rud nach bhfuil
cuma thábhachtach air a bhaint agus,
má bhíonn aon deacracht agat, ní
deacair dul ar ais agus tic a chur sa
bhosca arís. 

Go n-éirí leat!

Cén chaoi a mbeadh a
fhios acu ar aon chaoi? Má
tá Microsoft ag coimeád
súile ar chuile rud atá ar
siúl agat ar an ríomhaire tá
fadhbanna i bhfad níos mó
agat ná ríomhaire atá rud
beag mall. Agamsa, bhí
dhá rud iontach suimiúil
faoin gcomhrá úd. An
chéad rud ná cé chomh
diongbháilte agus a bhí an
bhean úd. 

Caillteanas airgid in ainneoin na scúp uile ag an ‘Guardian’  
Seosamh Ó Riain 

NÍ ionann scúip agus brabús, fara-
or, i ndomhan na hiriseoireachta.
Seo tréimhse chinniúnach dhúshlá-
nach don tionscadal, agus thug na
torthaí airgeadais is deireanaí ón
nuachtán mór le rá sa Bhreatain, an
Guardian, le fios nach bhfuil fiú na
boic mhóra saor ó chaillteanas air-
gid.

Bhí caillteanas oibriúcháin arís,
de luach £38.3 milliún (€43.83m),
don bhliain dar deireadh 3 Aibreán
2011 ag an Guardian News & Media,
foilsitheoir an ‘Guardian’ agus an
‘Observer’. Sin ag teacht sna sála ar
chaillteanas £37.8 milliún
(€43.28m) don bhliain 2010.

Dúirt an grúpa gur fhulaing siad

“ísliú géar ar earcaíocht agus ar fhó-
graíocht” de bharr deacrachtaí  eac-
namaíocha, go háirithe maidir le
caiteachas an rialtais. Cailleadh na
mílte post san earnáil phoiblí thall,
agus scriosadh an margadh d’fhó-
graíocht earcaíochta dá thoradh.

Is amhlaidh go mbeadh na caill-
teanais níos airde arís murach na
costchiorruithe de bhreis agus
£26.8 milliún (€30.70m) a rinneadh
anuraidh ag na nuachtáin. 

Thit an teacht isteach siar ó £221
milliún (€253.20m) go £198.2 mil-
liún (£227.08m) don bhliain
airgeadais deiridh.

Údar iontais é gur i dtréimhse
chéanna na hainnise airgeadais sin
a tharla sár-obair iriseoireachta a
moladh go hard na spéire ar chlár

na cruinne. 
Ghnóthaigh an Guardian curiar-

racht nua ó thaobh lucht
léitheoireachta de, bronnadh
nuachtán na bliana air ag na British
Press Awards, is acu a bhí an scúp
ab fhearr i gcuimhne na léitheoirí
de bharr a gcomhpháirtíochta le
Wikileaks, agus chun an dlaoi
mhullaigh a chur ar an dea-
iriseoireacht, scaoil an nuachtán an
scannal mór millteach maidir le
bradaíl fón ag News of the World.

Cé gur “láidir” a thug siad ar an
ioncam reatha digiteach, chlis air
teacht i dtír ar an ísliú san ioncam ó
na nuachtáin chlóite.

Thug eagarthóir an Guardian,
Alan Rusbridger, le fios go bhfuil sé
tiomanta don straitéis dhigiteach

thar aon rud eile, ach níor lean an
grúpa nuachtán sampla teideal eile
a thug isteach balla pá ar líne. 

Caithfear slí a fháil chun brabús a
dhéanamh don nuachtán cáiliúil
arís, agus múineann gá seift. 

Foilsíodh alt nua ar shuíomh
idirlín an Guardian le deireanas ag
cur in iúl sé bhealach éagsúla ina
bhféadfá tacaíocht – ní airgead a bhí
scríofa -  a thabhairt don ‘Guardian’. 

Is léir, ar ndóigh, gur liosta seirb-
hísí atá i gceist ar mhaith leis an
nuachtán iad a dhíol leat, ach tá an
rogha focal suimiúil agus d’aon
toisc: táthar ag iarraidh cur ina luí ar
an léitheoir gur ceart thar aon rud
eile seasamh go diongbháilte leis an
nuachtán a thug an bhradaíl fón
agus Wikileaks chun solais.

www.oegaillimh.ie

Spéis agat i bpost maith le
Gaeilge?

Tapaigh do dheis agus bain
cáilíocht aitheanta ollscoile

amach!
Tá na cúrsaí iarchéime seo a leanas le fáil in
Ollscoil na hÉireann, Gaillimh in 2011-2012: 
• MA / Dioplóma Iarchéime (Ateangaireacht

Chomhdhála) 
• MA / Dioplóma Iarchéime (Aistriúchán

Reachtaíochta agus Dlí) 
• MA (Léann an Aistriúcháin) 
• Ard-Dioplóma (Léann an

Aistriúcháin) 
Eolas: 
091 869 022 / 595101 
ateangaistriu@oegaillimh.ie 
www.oegaillimh.ie/acadamh 

Tóg fógra le  Gaelscéal, lascaine le  fáil ar leathanach folúntais.
Déan teagmháil le Patricia  ag  086–0234251 

nó  fograi@gaelsceal.ie

Ta
igh

de &
Teagasc na Gaeilge

i Meiriceá Thuaidh

An 

BLIAIN

atá Romhainn
Comhdháil Acadúil 27-28 Deireadh Fómhair 2011 

Conference 27-28 October 2011 
Achoimrí 300-500 focal roimh 31 Lúnasa 2011

Tuilleadh eolais agus glaoch ar pháipéir ar fáil: 
www.ilob.uottawa.ca/20bliain 

Sheila Scott +1-613-562-5800 ext. 3882

Le hardú stádas na Gaeilge san Aontas Eorpach i 2007, na mílte cainteoir 
líofa ina gcónaí i ngach cearn den domhan, agus borradh mór in úsáid 
na Gaeilge ar an idirlíon le blianta anuas, is teanga idirnáisiúnta í an 
Ghaeilge anois. D’fhoilsigh Rialtas na hÉireann Straitéis 20 Bliain Don 
Ghaeilge i mí na Nollag 2010 agus sa cháipéis sin cuireadh béim ar leith 
ar mhúineadh na Gaeilge in institiúidí tríú leibhéil thar lear chun an 
Ghaeilge a chur ar aon chéim leis na teangacha Eorpacha eile a mhúin-
tear sna hinstitiúidí sin. Tá dul chun cinn mór déanta i Meiriceá Thuaidh 
go háirithe, áit ina bhfuil níos mó ná 40 milliún duine de bhunadh na 
hÉireann ina gcónaí, agus dea-thoil mhór i leith na Gaeilge agus chultúr 
na hÉireann i measc an tslua chéanna.

20-YEAR STRATEGY FOR THE IRISH LANGUAGE  
2010 - 2030 

 
“Ireland is a bilingual State in which Irish is the first official language 

in accordance with article 8 of the Constitution of Ireland” 
 

“Currently over 30 third-level colleges and universities in the USA, 
in European countries and further afield are actively providing 
Irish language and Celtic Studies’ programmes within their own 

institutions.”

“It is also an objective of Government to support the promotion and 
teaching of Irish abroad, through the Department of Foreign Affairs 
and the Department of Community, Equality and Gaeltacht Affairs. 
Particular emphasis has been placed on supporting the teaching of 

Irish in third-level colleges in a range of different countries.”

Teicneolaíocht agus Oideolaíocht 
 Joe Lee

Taighde agus Scríbhneoireacht na 
Gaeilge i Meiriceá Thuaidh 

Brian Ó Conchubhair

Comhoibriú: Institiúidí Tríú Leibhéal 
agus Comhphobail na Gaeilge 

Trevor Ó Clochartaigh

Sylvie Lamoreaux  Joe Lee Brian Ó Conchubhair Trevor Ó Clochartaigh

Dátheangachas 
Sylvie Lamoreaux

Baill den Choiste Eagrúcháin
Paul W. Birt, University of Ottawa; Brian Ó Broin, William Paterson University; Aralt Mac Giolla Chainnigh, Royal Military College of Canada; Aoife Ní Churraoin, Concordia Uni-
versity;  Brian Ó Conchubhair, University of Notre Dame; Sailí Ní Dhroighneáin, Saint Mary’s University, Halifax; Joanne Fahy, University of Toronto; Lorcán Mac Gabhann, Glór na 
nGael; Anna Ní Ghallachair, Ollscoil na hÉireann, Má Nuad; John Gleeson, University of Wisconsin, Milwaukee; Kevin Scannell, Saint Louis University; Sheila Scott, (Chairperson), 
University of Ottawa; Pádraig Ó Siadhail, Saint Mary’s University, Halifax; Julian de Spáinn, Conradh na Gaeilge; Hilary Mhic Suibhne, New York University.

The primary aim of this conference is to explore a long-term vision 
for the Irish language in North America, one that aligns with and 
supports the 20-Year Strategy approved by the Irish government. 
Irish is the preferred language at this conference.

 
 

Beidh ceithre sheisiún ann le linn an dá lá:
1. Dátheangachas
2. Teicneolaíocht agus Oideolaíocht
3. Taighde agus Scríbhneoireacht na Gaeilge i Meiriceá Thuaidh
4. Comhoibriú: Institiúidí Tríú Leibhéal agus Comhphobail na     
Gaeilge 
 
Tá fáilte roimh achoimrí ar pháipéir ghairid (15 nóiméad) a bhaine-
ann leis na hábhair thuasluaite. Cuir achoimrí 300-500 focal chuig 
Kevin Scannell, kscanne@gmail.com, chomh maith le d’ainm agus an 
ollscoil nó eagraíocht a mbaineann tú léi, roimh 31 Lúnasa 2011. 
 
Beidh aoichainteoir amháin i ngach ceann de na ceithre sheisiún.

University of Ottawa

An  bhfuil 
folúntas agat?

Gníomhairí ag
teastáil 

Tá fás ag teacht ar ár bhfoireann agus muid ag
iarraidh cur leis an méid gníomhairí timpeall na
tíre. Is post i do chuid ama féin a bheadh anseo,
ag ardú phróifíl Gaelscéal i do cheantar féin ar

bhun coimisiúin.

Má tá am agat agus airgead breise uait déan
teagmháil le Patricia ag 086-0234251

eolas@gaelsceal.ie 
chun tuilleadh eolais a fháil.

Ag Cothú Phobal na Gaeilge

Gaillimh Gnóthach agus   
Amharcann Seosamh Ó Riain ar an Ghaeilge agus Geilleagar Chathrach na Gaillimhe 

Le cuideachta an cheoil bheo
bhríomhair thart timpeall
ort, rachtanna gáire gan
géilleadh ar na sráideanna,
foirgnimh ildathacha áille,

agus aghaidheanna gealgháireacha
cairdiúla, is deacair gan ligean do
dhraíocht chathair na Gaillimhe dul i
gcion ort. Áit ar leith. Gné atá thar a
bheith suimiúil, áfach, sa bhaile mór
na laethanta seo ná an líon gnólachtaí,
idir thithe caife, thábhairní, oifigí tac-
saithe agus eile ina bhfuil seirbhís
dhátheangach ar fáil, bíodh nach
bhfuil ann scaití ach comharthaíocht
dhátheangach agus Gaeilge bhriste
bhreá shimplí i gceist. Is amhlaidh, ar
ndóigh, gur de réir a chéile a thógtar
na caisleáin.

De bharr dhul chun cinn na teanga
seo, baineann íomhá níos Gaelaí, níos
suntasaí agus níos spéisiúla leis an
gcathair, agus tuigtear don tuathach
agus don turasóir gur beag áit eile ar
an domhan ina mbeadh an t-eis-
péireas ceannann céanna le fáil. Is fiú
an tairbhe an trioblóid, ar ndóigh, mar
de réir shuíomh idirlín Gaillimh le
Gaeilge, “Is fiú os cionn €136 milliún
an Ghaeilge do gheilleagar chathair
agus Chontae na Gaillimhe go
bliantúil, tacaíonn sí le breis agus
5,000 post agus creideann níos mó ná
90% de ghnólachtaí chathair na Gail-
limhe gur gné uathúil í d’íomhá agus
d’fhéiniúlacht chultúrtha na Gail-
limhe.” 

D’ainneoin na bhféidearthachtaí
soiléire uile, is díol spéise a fháil
amach na fáthanna ar chuir daoine
éagsúla an dua orthu féin – daoine
nach cainteoirí dúchais den chuid is
mó iad – chun seirbhís trí mheán na
Gaeilge a chur ar fáil, go háirithe agus

lámh in uachtar ag an mBéarla agus
béarlachas beagnach gach áit sa lá atá
inniu ann.

Le tuiscint níos fearr a fháil ar na
tarluithe seo, labhair Gaelscéal le Gail-
limh le Gaeilge mar aon le seacht
gcinn de na gnólachtaí a tháinig faoi
anáil na heagraíochta sin, buaiteoirí  ar
ghradam Sheosaimh Uí Ógarthaigh
ina measc - duais bhliantúil ar fiú
€15,000 í a bhronnann Gaillimh le
Gaeilge ar an ngnólacht is mó a chuir
an Ghaeilge chun cinn ina ghnó féin sa
chathair.

Ba dhearfach go deo den chuid is
mó na freagraí a thug na rannpháir-
tithe ar cheisteanna i dtaobh úsáid na
Gaeilge ina gcuid gnólachtaí. Deal-
raítear dá réir nach tearc iad na bun-
táistí ó thaobh turasóirí agus daoine
áitiúla araon de. Bronnann an teanga
éagsúlacht, úire agus gné uathúil
dhíolacháin ar an ngnólacht, dar le
rannpháirtithe, agus is breá le
turasóirí go háirithe  an ghné
chultúrtha thraidisiúnta bharántúil.
Tugann an tseirbhís dhátheangach
spreagadh sa bhreis, ar ndóigh, do
lucht na Gaeilge, idir chainteoirí líofa
agus fhoghlaimeoirí, le bualadh
isteach sa ghnólacht áirithe sin thar
aon cheann eile. 

Bhí sé deacair ar an lucht gnó, ar
labhair Gaelscéal leo, meastachán cru-
inn a thabhairt ar thionchar airgeadais
na seirbhíse dátheangaí ar a gcuid tuil-
limh, ach bhí siad den tuairim gur
dócha go gcuirfeadh sí leis an ioncam
agus gur uirlis mhargaíochta den
scoth a bhí inti.

Cé go bhfuil obair agus am sa bhreis
ag teastáil chun seirbhís trí Ghaeilge a
chur ar bun, ní hé, a dúirt rannpháir-
tithe, go gcuireann sé isteach an

iomarca ar an ngnó. Comharthaí agus
biachláir a athrú, doiciméid a aistriú
na rudaí ba mhó a chuir brú ama agus
costais (uaireanta) ar dhaoine, ach
laghdaíonn sár-obair Gaillimh le
Gaeilge an t-ualach sin go mór.

Agus bíonn custaiméirí iontach
báúil don Ghaeilge agus sásta í a lab-
hairt, a fhad agus a thugtar an deis
dóibh. Fiú daoine a deir nach bhfuil
ach cúpla focal acu, is minic oscailt súl
dóibh féin an méid Gaeilge atá acu,
ach an fhaill a bheith acu í a labhairt. Is
mór an chabhair chomh maith iad na
suaitheantais teanga, a chuireann
Gaillimh le Gaeilge ar fáil lena
gcuirtear in iúl na fostaithe a bhfuil
Gaeilge acu agus cén leibhéal: m.sh.
‘cúpla focal’ nó ‘a lán Gaeilge’ nó
‘Gaeilge líofa’ agus mar sin de. Is minic
faitíos ar dhuine a ghob a oscailt agus
cúpla abairt Gaeilge bhreá bhríomhar
a rá ar an ábhar go bhfreagrófaí é ar
luas lasrach nó ar leibhéal nach dtu-
igeann sé; ach má tá lagmhisneach ar
dhuine maidir le Gaeilge labhartha
agus lán a fhios aige nach cainteoir
dúchais, nó fiú cainteoir líofa atá os a
chomhair, seans gur i méid a rachadh
a fhéinmhúinín agus labhrófaí an
teanga níos minice, i measc fogh-
laimeoirí go háirithe.  An rud is
annamh, is iontach!

Ní coinníoll oibre í an Ghaeilge i
measc na seacht ngnólacht a labhair le
Gaesceál faoina seirbhísí dáthean-
gacha, ach is gné thábhachtach í a
shantaítear fós agus ní annamh a
chuirtear an cheist faoi chumas
Gaeilge an iarrthóra ar an bpost agus
an gnólacht i mbun earcaíochta. Le
roinnt cúrsaí Gaeilge ar bun sna
coláistí tríú leibhéal  agus tuilleadh
suime sa teanga i measc an phobail, is

Comhartha dátheangach ag Óstán an Menlo Park  a bhuaigh Gradam Sheo-
saimh Uí Ógarthaigh i mbliana.

Foireann an tsiopa tae, Cupán Tae, Gaillimh.

Bainisteoir 'Food 4 Thought', 
Kenneth Bhreathnach. Ainmníodh
an caife ar an nGearrliosta do
Ghradam Sheosaimh Uí Ógartaigh i
mbliana.

Bácús uí Ghríofa, Gaillimh, a bhuaigh Gradam Sheosaimh Uí Ógarthaigh in 2009.      

  Gaelach Tháinig athrú dearfach dearcaidh
ar dhaoine i leith na teanga thar
na blianta: Gaillimh le Gaeilge 

An bhfuil sé deacair cur ina luí ar
ghnólachtaí tabhairt faoi sheirbhís trí
mheán na Gaeilge a chur ar fáil nó fiú
fógraíocht a dhéanamh sa Ghaeilge?
Níl, leis an bhfógraíocht ach go
háirithe. An t-aon rud ó thaobh na
fógraíochta de ná bíonn fadhbanna
ann anois is arís de bharr easpa spáis
do chomharthaí dátheangacha agus ar
bhiachláir. Maidir leis an ‘Seirbhís i
nGaeilge’ tá sé éasca go leor daoine le
Gaeilge a aimsiú sa chathair, is é an
dúshlán ná a chinntiú go bhfuil na
daoine sin sásta agus toilteanach an
tseirbhís a chur fáil sa chéad áit agus í
a chur i lár an aonaigh go muiníneach
agus go proifisiúnta. 

Cén fáth a gceapann sibh go bhfuil
gnólachtaí sásta seirbhís trí Ghaeilge
a chur ar fáil?
Idir mhuintir Chonamara agus Árann,
an Ollscoil agus go leor Gaeilgeoirí sa
chathair, feiceann siad go bhfuil neart
daoine ann atá ag iarraidh seirbhís trí
mheán na Gaeilge.

An gcuireann sé tuilleadh brú airgid
agus ama ar ghnólachtaí seirbhís sa
Ghaeilge a chur ar fáil?
Ó thaobh ‘Seirbhís i nGaeilge’ ní
chuireann i ndáiríre. Maidir leis an
nGaeilge scríofa, mar shampla fógraí,
biachláir, comharthaí, déanann  Gail-
limh le Gaeilge gach iarracht  tacaíocht
a thabhairt do ghnólachtaí ina taobh.
Seans go bhfuil costais agus am sa
mbreis i gceist de bharr fógraíochta,
comharthaí, biachláir dhátheangacha
sa ghnólacht.

Ó tháinig deireadh le ré an Tíogair
Cheiltigh, ar thug Gaillimh le Gaeilge
aon athrú suntasach faoi deara ó
thaobh gnólachtaí a mhealladh i
dtreo seirbhís i nGaeilge a chur ar
fáil?
Tá níos mó Éireannach ag obair sna
bialanna anois de bharr go bhfuil go
leor eachtrannach ag filleadh abhaile,

agus mar gheall air sin tá seans níos
fearr ann go mbeadh Gaeilge ag an
Éireannach sin agus go mbeadh sé
níos éasca ‘Seirbhís i nGaeilge’ a chur
ar fáil dá réir.  De thoradh an chúlaithe
eacnamaíochta, bíonn daoine níos airí
chun seasamh amach ar chostas íseal
ina gcuid gnólachtaí, agus is iontach
an uirlis í an Ghaeilge lena leithéid a
dhéanamh.

An mbíonn gnólachtaí báúil don
Ghaeilge sa chathair?
Bíonn, agus ar ndóigh, is fiú os cionn
€136 milliún an Ghaeilge do gheillea-
gar chathair agus Chontae na Gail-
limhe in aghaidh na bliana. 

An bhfuair sibh aon aiseolas ó
ghnólachtaí ar oibrigh Gaillimh le
Gaeilge leo cheana maidir leis an tion-
char a bhí ag an nGaeilge ar a
ngnólacht go dtí seo?
Bíonn cumarsáid leanúnach idir Gail-
limh le Gaeilge agus na gnólachtaí
agus moltaí ag teacht ó ghnólachtaí dá
bharr. Aiseolas dearfach a bhíonn ann
an chuid is mó den am.

An gceapann sibh go meallann úsáid
na Gaeilge tuilleadh custaiméirí, idir
Éireannaigh agus daoine ó thar lear,
isteach i ngnólachtaí?  
Níl aon dabht faoi. Mar chruthúnas air
sin, féach ar na mílte turasóir a bhíonn
ag tógáil grianghraf os comhair
Bhácús Uí Ghríofa, Thigh Taaffe,
Thigh Chóilí  agus áiteanna mar sin.

Bíonn  custaiméirí agus turasóirí ar
aon ag iarraidh rud éigin a fhéachann
agus a mhothaíonn difriúil. Cuidíonn
úsáid na Gaeilge ‘íomhá dhifriúil’ a
léiriú agus meas d’earraí agus seirbhís
den scoth. 

Ar tháinig borradh faoin teanga sa
chathair de bharr na sár-oibre atá ar
bun agaibh ó bhí 1987 ann?
Tháinig,  go háirithe an t-athrú dear-
fach dearcaidh ar dhaoine i leith na
teanga thar na blianta. 

An gcuireann Gaillimh le Gaeilge aon
airgead ar fáil do ghnólachtaí?
Ní chuireann. 

An bhfuil aon phleananna ag Gail-
limh le Gaeilge amach anseo  chun
cur le bhur gcuid seirbhísí?
Is é an príomhphlean ná stádas
dátheangach a bhaint amach do
chathair na Gaillimhe. Tá comhlacht
neamhspleách roghnaithe againn
anois chun tabhairt faoi thaighde
chun  ‘Staid theangeolaíoch
chomhaimseartha na Gaeilge i
gCathair na Gaillimhe’ a shonrú  agus
moltaí a dhéanamh a chuideoidh le
cás na Gaillimhe stádas dátheangach a
bhaint amach di féin. Tá Gaillimh le
Gaeilge ag súil go mbainfear an stádas
dátheangach amach do Ghaillimh i
gceann trí bliana, agus dá mbronnfaí
an stádas sin, go ndéanfadh Rialtas na
hÉireann infheistiú ar chathair na
Gaillimhe dá réir.  

An bhfuil aon rud ann, dar leat, ba
chóir don Rialtas a dhéanamh chun
cabhrú le gnólachtaí seirbhís trí
mheán na Gaeilge a cur ar fáil?
Trí rud a ritheann liom.

•Tacaíocht phraiticiúil a chur ar fáil
d’eagraíochtaí poiblí chun foireann a
thraenáil maidir le seirbhís i nGaeilge.
Níl aon fháth nach bhféadfaidh an
earnáil phríobháideach an dea-
chleachtas seo a leanúint. 
•Go leanfaí le hOllscolaíocht trí
mheán na Gaeilge agus go gcuirfí
méid áirithe de bhuiséad na n-
ollscoileanna agus ionaid oiliúna eile
ar fáil do chur chun cinn na Gaeilge
agus d’úsáid na Gaeilge sa saol
laethúil.  
•Le sochaí dhátheangach a bhaint
amach, ní mór don Rialtas seasamh
leis na haidhmeanna atá acu féin sa
Straitéis 20 Bliain don Ghaeilge agus
iad a chur i bhfeidhm go cuí agus go
héifeachtach. 

amhlaidh go mbíonn sé níos éasca
sa lá atá inniu ann teacht ar dhaoine
le Gaeilge chun post a líonadh, cé
go mbíonn dúshláin ann fós gach
gné inmhianaithe a fháil – na
scileanna riachtanacha, an meon
ceart agus an teanga. Níl saoi gan
locht!  

Mura gcuirfidh tú san earrach ní
bhainfidh tú san fhómhar a deir an
seanfhocal, agus bítear ag cur leis
an tseirbhís Ghaeilge le himeacht
an ama, idir athruithe ar shuíomh
idirlín an ghnólachta, ciorcail
chomhrá agus an teanga labhartha
a chur chun cinn.

Agus an Straitéis 20 Bliain don
Ghaeilge 2010 - 2030 faoi lán seoil,
bhí cúpla moladh ag na gnólachtaí

seo faoina bhféadfadh an Rialtas a
dhéanamh chun dlús a chur faoi
sheirbhísí dátheangacha sa tír. Ba
chóir ar an gcéad dul síos, dar leo,
go gcuirfeadh an Rialtas tábhacht
na teanga sa ghnó in iúl do dhaoine
agus áiteanna sa tír a shainaithint
ina bhféadfaí buntáistí a bhaint as
an nGaeilge mar ghné uathúil dhío-
lacháin. Lena chois sin, ba cheart
litríocht – bileoga eolais faoin tean-
ga, frásaí Gaeilge agus mar sin de -
cúrsaí teanga neamhfhoirmiúla
mar aon le seirbhísí aistriúcháin a
chur ar fáil. 

Agus tuilleadh comhlachtaí fear-
acht Gaillimh le Gaeilge a chur ar
bun chun an teanga a chur chun
cinn ar bhonn an-phroifisiúnta.    

Labhraíonn
Seosamh Ó
Riain le Bríd
Ní Chonghóile
ó Ghaillimh le
Gaeilge 

D'Arcy Marketing
and PR a bhuaigh
Gradam Sheosaimh
Uí Ógarthaigh in
2003.

Beár agus Bialann
Lohans, Gaillimh, a
bhuaigh Gradam
Sheosaimh Uí
Ógarthaigh in 2008.

Pobal Simon na Gaillimhe a bhuaigh Gradam Sheosaimh Uí Ógarthaigh in 2005.



Easpa Gaeilge
i ndiaidh
tacaíocht a
fháil ó Údarás
na Gaeltachta
Katie McGreal

NÍL leagan Gaeilge ar na comharthaí
ar Ghlasbhealach Mór an Iarthair,
cosán rothaíochta agus siúlóide ó
Chathair na Mart go hAcaill i gContae
Mhaigh Eo, ag Tóin re Gaoith i
nGaeltacht Acla – tá siad i mBéarla
amháin.

Is pointí eolais iad faoi stair na
háite. 

Luaitear ar na comharthaí seo go
bhfuil tacaíocht faighte lena n-
aghaidh ó Údarás na Gaeltachta agus
ón Scéim Sóisialta Tuaithe. 

Deir Seán Ó Coisdealbha ó Údarás
na Gaeltachta go bhfuair siad
tacaíocht agus maoiniú ó Roinn na
Gaeltachta freisin.

Dúirt Seán mar gheall ar an easpa
Gaeilge, “Níl sé déanta go fóill.
Tógann sé roinnt ama gach rud a chur
le chéile.”

Dúirt Anna Connor ó Chomhairle
Contae Mhaigh Eo, “Tá an leagan
Gaeilge de na comharthaí sin leis an
gclódóir faoi láthair.” Cuirfidh siad
leathanaigh dhátheangacha isteach
nuair a bheidh siad acu agus dúirt sí
go mbeidh siad ann i gceann thart ar
ocht seachtaine.

Deirtear go mbeidh na comharthaí
ar fad ar an gcosán dátheangach.
“Easpa ama roimh an oscailt oifigiúil
ba chúis leis an easpa Gaeilge,” a deir
Anna. 

D’oscail an Taoiseach, Enda Kenny
agus an tAire Sóisearach Iompair,
Turasóireachta agus Spóirt, Michael

Ring an cosán 42 ciliméadar go
hoifigiúil ar an Aoine seo caite agus
chroith siad lámh le roinnt daoine ar
an mbealach.  

Tá Comhairle Contae Mhaigh Eo ag
siúl go mbeidh níos mó pointí eolais
le pictiúir faoi stair na háite ann agus
beidh siad ar fad ar fáil i nGaeilge agus
i mBéarla.  

Ceantar na nOileán

Féile na Trá
Báine
Áine Ní Chuaig

TÁ Féile na Trá Báine faoi lánseol ón
gCéadaoin go hoifigiúil ach is ag an
deireadh seachtaine a reáchtálfar an
chuid is mó de na himeachtaí.

Cuirfear tús leis an bhféile ar an
Aoine (5ú) ag 7.30in le cluiche peile
idir an Trá Bháin agus Naomh Anna,
agus leanfar ar aghaidh le Rása Barra i
dTigh Phádraig Mháirtín Beag ag
9.00in. Is sa teach céanna a chuirfear
iomaitheoirí Bhláth na Trá Báine in
aithne, áit a mbeidh Fóidín Meara ag
cur na siamsaíochta ar fáil.

Cuirfear tús le himeachtaí an
tSathairn ag Céibh an Aircín ag 10rn le
hiascaireacht farraige agus rásaí na
gcurrach innill. Is ag 2in a thosóidh
fo-rásaí na gcurrach agus na geallta
báid agus beidh rás bóthair do
dhéagóirí faoi 16 ag 4in. Is i dTigh
Phádraig Mháirtín Beag a bheidh an
scléip san oíche Dé Sathairn in éindí
le Beartla Ó Domhnaill agus Ceann
Gólaim, nuair a dhéanfar Bláth na Trá
Báine 2011 a fhógairt.

Leanfar ar aghaidh leis na geallta
bád ar an Domhnach, ag tosú amach
le rásaí na gcurrach ag 1.30in. Dóibh
siúd gur fearr leo fanacht ar an talamh
tirim, beidh imeachtaí spórt talún ar
bun ag 2in. Beidh tarraingt an raifil
níos déanaí i dTigh Phádraig Mháirtín
Beag agus is é an banna ceoil Cillín a
bheidh ar stáitse. Beidh Cillín ar ais an
oíche dár gcionn chomh maith chun
clabhsúr a chur le féile na bliana seo.

Is chuile dara bliain a reáchtáltar an
fhéile seo agus beidh an chéad
cheann eile ar siúl in 2013. Is féidir
tuilleadh eolais faoin bhféile a fháil ó
Shinéad Ní Ráinne 086-8473326 nó
John Ó Flaithearta 087-9019860.

Cathair na Gaillimhe 

Dráma 
Griffintown in
Amharclann
na Cathrach,
Gaillimh
Seosamh Ó Riain

BEIDH léiriú de chuid Théâtre Rua ar
siúl in Amharclann na Cathrach, Gail-
limh sa Stiúideo ag 8.30in, ón Déar-
daoin go dtí an Satharn, 11-13 Lúnasa.

Is é an costas atá ar thicéid ná €10
agus €8 (praghas speisialta).

Is iad Clíona de Brí agus Laura
Flynn, beirt Éireannach, comhbhu-
naitheoirí Théâtre Rua. Cuireadh  an
compántas ar an saol i Montréal i mí

na Samhna 2009 agus is mór an tion-
char a imríonn dátheangachas na
cathrach sin ar an ngrúpa amhar-
clainne seo.

Rinne Clíona agus Laura araon
staidéar in OÉ Gaillimh ar chúrsa
Máistreachta sa Drámaíocht agus
Staidéar Amharclannaíochta.

Pléann an píosa drámaíochta seo a
chum Théâtre Rua iad féin ceisteanna
agus téamaí i dtaobh  ceantair darb
ainm Griffintown atá suite i
seanbhaile Montréal. Is de bhunadh
Éireannach formhór na ndaoine a
chuir fúthu ann thar na blianta ó thús
aimsir an Ghorta Mhóir ar aghaidh.
Faraor, cuireadh pleananna forbartha

agus tógála ar aghaidh sna 1970idí
rud a chiallaigh gur scriosadh an
pobal a bhí ann.

Scéal bríomhar lán siamsaíochta is
ea Griffintown. Drámaíocht fhisiciúil
é seo ina bhfuil beirt aisteoirí i bpáirt
seisear carachtar an duine agus iad ag
léirsiú, ag clamhsán, ag déanamh
cleamhnais agus ag tarraingt raice ar a
chéile. Tá beagán Gaeilge agus Frain-
cise ann, ach is i mBéarla is mó atá an
dráma.

“Scéal ginearálta ag díriú ar aon  áit
amháin atá ann faoi shaol na nÉirean-
nach agus na n-eisimirceach a rinne a
seacht ndícheall a gcuid nósanna
agus cultúir a thabhairt leo agus iad

Seoltar scéalta chuig:
nuacht@gaelsceal.ie

Staid an Dorchadais
Máirtín Ó Catháin 

BREATHNAÍONN sé go mbeidh Staid an Phiar-
saigh i nGaillimh gan soilse a thabharfadh deis
cluichí a imirt san oíche ar feadh blianta fada.
Cé go bhfuil saineolaí fostaithe faoi láthair le
cíoradh a dhéanamh ar an bplean leis na soilse a
fheistiú bheadh sé an-deacair an t-airgead a fháil
leis an obair a dhéanamh anois.  

Bhí an-dóchas ann roinnt blianta ó shin go
rachfaí ar aghaidh le feistiú na soilse i Staid an
Phiarsaigh ach bhí riar daoine i gcomharsanacht
na páirce i mBóthar na Trá go mór in aghaidh an
phlean.  

Sa deireadh tharraing lucht stiúrtha Staid an
Phiarsaigh an t-iarratas pleanála siar uilig de
bharr na n-agóidí.  

Comhairle Cathrach na Gaillimhe a bhí ag
déanamh meastóireachta ar an iarratas pleanála.
Tá saineolaí fostaithe anois le súil agus gur féidir
cruth a chur ar an scéim soilse a shásódh an t-
údarás pleanála. 

Ach de bharr an lagtrá eacnamaíochta tá ceis-
teanna móra ann faoi chúrsaí airgid anois – ceis-
teanna nach raibh chomh práinneach nuair a
tosaíodh an iarracht.   

Bhí meastacháin ann cúig bliana ó shin go
gcosnódh an scéim soilse cumhachtacha tuair-
im is milliún euro.  Ceapadh go mbeadh Ard-
Oifig an Chumainn Lúthchleas Gael sásta leath
an airgid sin a chur ar fáil.  

Bhíothas dóchasach an uair sin freisin go
mbeadh seans maith ar chúnamh ón Státchiste.
D’fhágfadh sin gur dóigh go mbeadh roinnt
céadta míle euro le bailiú ach bhí lucht an Chu-
mainn Luthchleas Gael i nGaillimh muiníneach
go maith go bhféadfaí an bhearna sin a líonadh.
Ach baineadh siar as Coiste Stiúrtha Staid an
Phiarsaigh nuair a thosaigh an chonspóid faoin
scéim agus nuair a chuaigh agóidí láidre isteach
in aghaidh an iarratais phleanála. 

Bhí daoine a bhí ina gcónaí gar do Staid an
Phiarsaigh buartha, mar a deir siad, go mbeadh
loinnir mór solais ag scalladh isteach ina gcuid

tithe go minic.  Chomh maith leis na cluichí féin
tarraingíodh anuas go bhféadfadh sé go mbainfí
leas as Staid an Phiarsaigh le haghaidh ceol-
choirmeacha go leor dá mbeadh na soilse ann.  

Bhí an agóidíocht chomh tréan agus an cheist
chomh casta sa deireadh agus gur beartaíodh na
hiarratais phleanála a tharraingt siar uilig. 

Caitheadh €12m. uilig ar fhorbairt Staid an
Phiarsaigh – sin os cionn leathscór blianta ó
shin.  Cheap an Cumann Luthchleas Gael i
nGaillimh go gcuirfeadh an córas soilse
imeartha an sméar mhullaigh ar an obair uilig. 

Bhí dóchas acu as an tacaíocht ó lucht gnó i
nGaillimh – cathair a raibh borradh mór eacna-
maíochta fúithi roinnt blianta ó shin.  Ach
tuigtear anois go bhfuil a ndóthain le déanamh
ag lucht stiúrtha Staid an Phiarsaigh agus coin-
neáil leis na haisíocaíochtaí bainc ar an bhfor-
bairt a rinneadh ansin cheana; tá os cionn mil-
liúin le n-íoc ar ais i gcónaí.  

Agus cé go bhfuil ceist na soilse coinnithe beo
is cosúil gur fada go lasfar iad. 

An bheirt aisteoir sa dráma Griffintown, léiriú de chuid Théâtre Rua,  a bheas
ar siúl in Amharclann na Cathrach, Gaillimh sa Stiúideo ag 8.30in, ó Déar-
daoin go Satharn, 11-13 Lúnasa.Is é an costas ar thicéid ná €10 agus €8. 

ag dul i dtaithí ar thír agus saol nua.
Áit álainn í Griffintown i gcathair
Montréal le foirgnimh fhíordheasa a
chuirfeadh Crois Araild i mBaile Átha
Cliath i gcuimhne duit. Scriosadh,
áfach, an pobal ann nuair a tógadh
mótarbhealach nua darb ainm
Bonaventura tríd an mbaile sna
1970idí. Leagadh an séipéal ann fiú !”

Fuair Clíona scoláireacht ó
Fhondúireacht Ollscoile na hÉireann
agus Cheanada (ICUF) chun dul ag
múineadh Gaeilge ag Ollscoil Concor-
dia ar feadh bliana  . Is sa tréimhse sin
a chuaigh sí i mbun taighde ar an
dráma agus ar Griffintown, agus thug,
i measc roinnt daoine eile, Michael
Kenneally, Scoil an Léinn
Cheanadaigh-Éireannaigh lámh
chúnta nach beag di.

Tuilleadh eolais ag www.theatre-
rua.org nó is féidir glaoch a chur ar
Chlíona ag 086 151 9343.

Scéim
scoláireachtaí
do dhaoine
dífhostaithe
agus lucht
ísealioncaim
ag OÉ Gaillimh
Seosamh Ó Riain

TÁ OÉ Gaillimh ag cur Scéim
Scoláireachtaí ar fáil chun laghdú ar
tháillí ollscoile dóibh siúd ar suim leo
dul i mbun staidéir ar chúrsaí céime
agus dioplóma páirtaimseartha.
Caithfidh go bhfuil an t-iarrthóir ag
fáil ceann de na híocaíochtaí a leanas:
Sochar Cuardaitheora Poist, Liúntas
Cuardaitheora Poist nó Íocaíocht
Teaghlaigh Aontuismitheora.  Anuas
air sin, ní mór go bhfuil ioncam an
duine laistigh den tairseach ioncaim
mar atá leagtha síos ag an Roinn

Coimirce Sóisialaí.
Ceann de na cláir a bhainfeadh leas

as an bhfógra seo ná an BA sa Léann
Pobail agus Teaghlaigh. Seo clár
cianfhoghlama páirtaimseartha
onóracha (distance learning) a mhair-
fidh ar feadh ceithre bliana.

Dúirt Deirdre Hardiman, Oifigeach
Oideachas Pobail ag OÉ Gaillimh, “Tá
sé deartha chun cur ar chumas ran-
npháirtithe tuilleadh forbartha agus
barr feabhais a chur ar a gcuid eolais
agus scileanna a bhaineann le cleach-
tas oibre agus polasaí teaghlaigh agus
pobail in Éirinn agus thar lear.”

Bronntar Dioplóma sna Dána i
Léann Pobail agus Teaghlaigh as an
gcéad dá bhliain den chúrsa a
chríochnú go rathúil agus bronntar
céim bhaitsiléara Ealaíon i Léann
Pobail agus Teaghlaigh ar chríochnú
an timthrialla ceithre bliana.

Ní gá go mbeadh cáilíochtaí foir-
miúla acadúla ag duine chun staidéar
a dhéanamh ar an BA sa Léann Pobail
agus Teaghlaigh, ach caithfidh go
sásóidh iarrthóirí riachtanais na
hOllscoile maidir le dul i mbun
ardoideachais.

Le haghaidh tuilleadh eolais agus
foirmeacha iarratais ar an BA sa
Léann Pobail agus Teaghlaigh, cuir
glaoch ar (091) 495472/495786 nó
téigh chuig:
http://www.nuigalway.ie/communi-
tyeducation

Maigh Eo

Féile ‘Ceol na
Locha’ i dTuar
Mhic Éadaigh
Áine Ní Chuaig

TÁ an fhéile Ceol na Locha ar siúl i
nGaeltacht Thuar Mhic Éadaigh i
gContae Mhaigh Eo le dhá bhliain
déag anuas agus is ón 8ú lá go dtí an
12ú Lúnasa a reáchtálfar féile na
bliana seo. 

Cuirtear go leor spéis san fhéile seo
ina bhfuil béim curtha ar an nGaeilge,

an ceol traidisiúnta agus ar na
hamhráin áitiúla as ceantar Thuar
Mhic Éadaigh. Tá sé mar
phríomhaidhm ag coiste eagrúcháin
na féile go ndéanfaí na traidisiúin
thábhachtacha seo a chaomhnú, a
fhorbairt agus a chur chun cinn ar.
Tagann daoine ar ais bliain i ndiaidh
bliana chun freastal ar an bhféile ó
chuile choirnéal d’Éirinn agus chomh
fada ó bhaile le Meiriceá agus Sasana.

Tosóidh an fhéile amach le Lá Mar-
gaidh ar an Luan agus le linn na féile
beidh imeachtaí eile ar bun cosúil le
siúlóidí agus ceardlann ghri-
anghrafadóireachta le Kieran Duig-
nan.

Beidh ceardlanna ar bun ar feadh
na gcúig lá agus teagascóirí den scoth
ina mbun: bosca ceoil (Aoife McDer-
mott agus Mary Staunton), feadóg
stáin (Claire McGrattan), fidil (Julia
Langan agus Áine Ní Fhógartaigh),
bainseó agus maindilín (Jerry Mulvi-
hill), feadóg mhór (Mairéad Nic
Mhathúna agus Claire Saunders),
bodhrán (Brian Fleming agus Richard
Ó Cinnéide), consairtín (Shane Brack-
en) agus giotár (Kevin Corbett). Is í
Sorcha Ní Fhilbín a bheidh ag teagasc
an rang damhsa ar an sean-nós agus
is í Máire Ní Iarnáin a bheidh i
bhfeighil an damhsa seite. Beidh
Caitríona Schaefer ag tabhairt rangan-
na ealaíne agus den chéad uair mar
chuid den fhéile, beidh rang comhrá
Gaeilge le hÁine Bairéad. 

Is i gColáiste Mhuire a bheidh na
ceardlanna ar bun gach lá 10-1in agus
beidh an teagasc ar fad trí mheán na
Gaeilge. Is i dTeach Ósta Loch Mheas-
ca, Tigh Mháire Luke, Tigh Phaidí
agus Tigh Thuathail a bheidh na
seisiúin cheoil gach tráthnóna leis na
teagascóirí agus na daltaí.

Ar an Aoine chun críoch a chur leis
an bhféile, beidh ceolchoirm mhór
ina mbeidh na daltaí ar fad a bhí
páirteach ar feadh na seachtaine ag
glacadh páirte. Ócáid speisialta dá
gclann agus dá gcairde go léir a bhei-
dh ann, ag leanacht ar aghaidh le
beárbaiciú agus seisiún mór
neamhfhoirmiúil. 

Gach eolas faoin bhféile le fáil ó
094-9544295 / 087-6484078. Clár na
féile agus foirm iarratais le fáil ag
www.ceolnalocha.com 

Craobh
Dornálaíochta
Meánmheáchain
Éadroim an
Domhain i
gCaisleán an
Bharraigh
Seosamh Ó Riain 

FILLFIDH Annraoi (Gaiscíoch an
Iarthair) Ó Cabhail abhaile le tabhairt
faoi Chraobh Meánmheáchain
Éadroim an Domhain ar an 12 Lúnasa.
Beidh fear Ghaoth Sáile i ndréim le
Elio Cotena na hIodáile san Amhar-
clann Ríoga i gCaisleán an Bharraigh i
bpríomh-chluiche dornálaíochta na
hoíche. Ar an gclár freisin tá dornálaí
neamh-chloíte ó Bhaile Átha Cliath,
Patrick “The Punisher” Hyland,
maille le tallann áitiúil.

Tá Maigh Eo go mór chun tosaigh
faoi láthair sa spórt le fear Oileán
Éadaigh Ray Moylette tar éis bonn óir
a bhuachan sna Cluichí Eorpacha sa
Tuirc chomh maith le comharsa Uí
Chabhail féin Katie Rowland óna
chlub baile i nGaoth Sáile a
ghnóthaigh bonn airgid ag na Cluichí
Domhanda Sóisir roinnt míonna ó
shin.  Deir Ó Cabhail go bhfuil sé
meáite ar oíche mhór dhornálaíochta
a sholáthar nach ndéanfaidh an lucht
leanúna baile dearmad choíche
uirthi, ach ar a dteastóidh ó Chotena
dearmad a dhéanamh:  “Tá sé iontach

a bheith ag troid sa phríomh-chluiche
anseo sa bhaile do Chraobh an
Domhain. Throid mé cheana i gcúpla
oíche mhór dhornálaíochta i
gCaisleán an Bharraigh agus mé
páirteach sna réamh-chluichí nuair a
bhí Bernard Dunne agus Andy Mur-
ray ag troid sna príomh-chluichí . Deir
an dornálaí agus a bhainisteoir, a
athair Gerry Coyle, gur sár-dhornálaí
é Cotena a bhfuil a lán bainte amach
aige agus gur dual muintire dó a bhei-
th go maith óir throid a shean-athair,
den ainm céanna, sna Cluichí
Oilimpeacha in 1968. 

Imeachtaí Chonnacht

Ceol na Locha,  Tuar Mhic
Eádaigh, Co. Mhaigh Eo. 8-12
Lúnasa.  Teil.: (094) 9544 295 |
087 648 4078, Suíomh:
www.ceolnalocha.com   
Lá Oidhreachta, Cathair na Mart,
Co. Mhaigh Eo. 7 Lúnasa, 12-5in.
Teil.:  (098) 27375 | (098) 26555,
Suíomh: www.westportmu-
sicfestival.com 
Féile Ceoil, Cathair na Mart, Co.
Mhaigh Eo. 5- 7 Lúnasa. Teil.:
(098) 25711, Suíomh: www.west-
portmusicfestival.com 
Féile Seachtaine Ghaoth Sáile,
Co. Mhaigh Eo. 7- 14 Lúnasa.
Teil.:  087 2363670, R-phost:
info@loughran.ie
Féile na Trá Báine, Leitir Móir,
Co. na Gaillimhe. 6- 7 Lúnasa.
Teil.:  087 9019860
Féile Joe Mháirtín, Inis Oírr, Na
hOileáin Árann, Co. na Gaillimhe.
8- 12 Lúnasa. Suíomh:
www.inisoirr.ie.

Beidh Annraoi Ó Cabhail ag tabhairt faoi Chraobh Mheánmheáchan Éadrom
an Domhain  ar an 12 Lúnasa in aghaidh Elio Cotena na hIodáile san Amhar-
clann Ríoga i gCaisleán a Bharraigh, Co. Mhaigh Eo. 

Aoife Ní Chonghaile agus Aoife Ní Cadháin as Conamara agus iad ar chuairt ar Nís, Leadhais le muintir Pléaraca.



Baile Átha Cliath

Gaeil 
Mheánaosta
agus Aosta de
dhíth ar Na
Gaeil Óga CLG
Katie McGreal

TÁ Na Gaeil Óga ag iarraidh cur lena
bpainéal bainistíochta idir bhainis-
teoirí, leasbhainisteoirí, roghnóirí
agus mhaoir.  Is iad an t-aon club iad i
gCumann Lúthchleas Gael i mBaile
Átha Cliath a fheidhmíonn trí
Ghaeilge. 

“Má tá taithí bainistíochta sna
cluichí Gaelacha agat, Gaeilge líofa
agus tiomantas do bheith ag obair le
foirne nua lán-Ghaeilge a thógáil agus
a fhorbairt,” a dúirt Shane Ó Faoláin,
Rúnaí na nGael Óg, “seol teach-
taireacht leis an eolas cuí chuig
cumannclg@gmail.com. Tá fáilte
roimh aon duine a bhfuil spéis acu
cabhair a thabhairt in aon slí eile:
traenálaithe, maoir, fisiteirpeoirí agus
eile. 

Tá foireann amháin fear ag na Gaeil
Óga agus tá siad i mbun an chéad
fhoireann ban a chur le chéile. Tá súil
acu foireann iomána agus an dara
foireann fear a chur ar an bhfód an
bhliain seo chugainn.

Dúirt Eoghan Ó Murchadha,
Cathaoirleach na nGael Óg, “Tá
lánfháilte agus go deimhin lánghá le
daoine atá tiomanta róil chean-
nasacha nó thacaíochta a ghlacadh sa
chumann. Mura bhfaigheann an
cumann iad seo is moille a bheidh sé
in ann fás.”

Tuilleadh eolais  ar fáil ó cuman-
nclg@gmail.com nó is féidir glaoch a
chur ar Eoghan ar 086 1954176 nó ar
Shane ar 087 7789464. 

Sábháil bus a 19! 
Katie McGreal

THÁINIG muintir Thuaisceart agus
Dheisceart Bhaile Átha Cliath le

chéile an tseachtain seo chun cur i
gcoinne ghearradh siar bhus a 19 i
mBaile Átha Cliath.  Téann an bus ó
Bhóthar Bhaile Shéamais go Baile
Phib, isteach chuig lár na cathrach
agus ar aghaidh go Coirnéal Uí Lion-
aird agus Bóthar Bulfin. 

Thug Bus Átha Cliath dhá chúis
leis an ngearradh siar. Dúirt siad
nach n-úsáideann mórán daoine an
bus a thuilleadh agus gur labhair siad
le muintir na háite agus go bhfuil
siad sásta leis an ngearradh siar. 

Tá achainí le 10,000 síniú bailithe
ag an bhfeachtas ‘Save the 19 Bus’. 

Dúirt Tina MacVeigh, ceannaire an
fheachtais ón Deisceart, “Bhailíomar
thart ar leath de na sínithe ar an
mbus. Tá sé soiléir nach bhfuil
mórán daoine sa cheantar sásta leis
an athrú agus go n-úsáideann siad an
bus.”

Nuair a tháinig an scéal amach i mí
Aibreáin na bliana seo, dúirt Bus
Átha Cliath go n-athródóidís bus 122
ach dá ndéanfaí é sin, bheadh ar
mhuintir Inse Chór siúl ó Inse Chór
go Rialto chun bus a fháil, turas níos
mó ná dhá chiliméadar. 

D’fhógair Bus Átha Cliath go ngear-
rfaidís an tseirbhís ar an 12

Mheitheamh ach níor tharla sé. Dúirt
Tara, “Deirtear go ndéanfaidh siad
an cinneadh deireanach roimh
dheireadh na míosa.” 

An plean atá ag Bus Átha Cliath
agus ag an Údarás Náisiúnta Iompair
anois ná athródú a dhéanamh ar
bhus 68. Ach ní rachaidh an bus seo
go deisceart na cathrach agus ní
thiocfaidh sé ach uair amháin gach
uair.       Ní rabhamar in ann dul i
dteagmháil le Bus Átha Cliath ná leis
an Údarás Náisiúnta Iompair chun a
dtaobh den scéal a fháil.     

Seachtain na
hOidhreachta i
gCúige
Laighean
Katie McGreal

BEIDH Seachtain na hOidhreachta ar
siúl timpeall na tíre ó 20 – 28 Lúnasa.

Beidh níos mó ná 1300 imeacht ar siúl
timpeall na tíre ar fad. 

I mBaile Átha Cliath, beidh an t-
údar Tom McCaughren ag léamh as a
leabhair bhuaiteacha, ina measc Run
with the Wind agus Run Swift, Run
Free. Oiriúnach do leanaí 9 – 12 bliain i
Leabharlann Náisiúnta na hÉireann ar
an 20 Lúnasa ó 12in. 

Ón 22 Lúnasa go dtí an 26 Lúnasa,
beidh daoine in ann turas a fháil ar
thúr agus seomra buailte na gclog in
Ard-Eaglais Naomh Pádraig ó 4in ar
na laethanta sin. Caithfidh tú áit a
chur in áirithe trí ríomhphost a sheo-
ladh chuig
education@stpatrickscathedral.ie nó
glaoch a chur ar an uimhir 01-
4539472. Is turas saor in aisce é.

I gCeatharlach, is féidir scéalta na
Staire Ceilte a chloisteáil saor in aisce
ó 2in ar an 20 Lúnasa. Tosóidh na
scéalta agus an turas i gClós an
Chaisleáin. 

Beidh ceardlann ar siúl i gCill
Chainnigh mar gheall ar conas gloine
dhaite a dhéanamh. Is i mBaile Nua,
Ceanannas a bheidh an cheardlann ar
siúl, ar an 27 Lúnasa ag 10.30rn. 

I gContae Laoise, beidh siúlóid
Tráthnóna ar an bportach ar an

gCéadaoin 24 Lúnasa ag 6.45in i bPor-
tach Mhainistir Laoise, Coill na Muc,
Mainistir Laoise. 

Sa Mhí, beidh Camchuairt na
Teamhrach ar an lá céanna, 24
Lúnasa, ó 7in. Siúlóid lasmuigh ag
taiscéaladh míniú seandálaíochta,
antraipeolaíochta, béaloidis agus
finnscéalta, le blas meitifisiceach ar
rúndiamhair na Teamhrach, a bheidh
ann. 

San Iarmhí, beidh seisiún scéalta an
Iarla Mhallaithe ar siúl ar an 20 Lúnasa
ó 2in i nGairdíní agus Páirc Belvedere
House, an Muileann gCearr. 

I Loch Garman, beidh Ceardlann
um Thógáil Bád Traidisiúnta ar siúl ar
an Satharn 27 Lúnasa ó 2.30in i dTeach
Seaview, Bóthar Hantoon, Maudlin-
town, Loch Garman. Is ceardlann saor
in aisce é.

Tá tuilleadh eolais faoin tseachtain
ar fáil ó www.heritageweek.ie. 

Gaeltacht na Mí 

Foghlaim
Gaeilge i Ráth
Chairn
Katie McGreal

BA mhaith le Gael Linn agus
Comharchumann Ráth Chairn
cuireadh a thabhairt duit deireadh
seachtaine a chaitheamh leo i
nGaeltacht Ráth Chairn ó 14 - 16
Deireadh Fómhair 2011. 

I rith an deireadh seachtaine seo,
tabharfar deis d’fhoghlaimeoirí fásta
na Gaeilge blas a fháil den Ghaeilge
labhartha agus de chultúr na
Gaeltachta. Déanfar seo trí rang
comhrá meánleibhéal Gaeilge
d’fhoghlaimeoirí agus ceardlann
amhránaíochta ar an sean-nós a chur
ar fáil do na rannpháirtithe.

Socrófar lóistín do na rannpháir-
tithe go háitiúil. Táille an deireadh
seachtaine ná €180 an duine (béilí san
áireamh).

Tá Gaeltacht Ráth Chairn suite tim-
peall uair an chloig ó Bhaile Átha
Cliath i gContae na Mí. Bunaíodh
Gaeltacht Ráth Chairn in 1935 nuair a
aistríodh teaghlaigh iomlána aniar as
Conamara chuig Co. na Mí. Is
Gaeltacht bheo í a ofrálann timpeal-
lacht idéalach chun an Ghaeilge a
fhoghlaim agus a chleachtadh.

Má tá suim agat freastal ar an
deireadh seachtaine Gaeilge agus
cultúir seo i nGaeltacht Ráth Chairn
líon isteach an fhoirm iarratais thall
agus seol ar ais é leis an táille chuí
chuig: Gael Linn, 35 Sráid an Dáma,
Baile Átha Cliath 2.

Imeachtaí Laighean

Lá oscailte sa ghairdín pobail i
gCearnóg na bhFíodóirí i mBaile
Átha Cliath ó 2in ar an Satharn.
Céilí i gComhaltas, Cearnóg Bel-
grave, Baile na Manach, Baile
Átha Cliath, gach Aoine ag 9in.
Féile Ceoil i gCrawdaddy i mBaile
Átha Cliath anocht agus amárach
ag tosú ag 8in.

Comharthaí bus leictreonacha
le bheith i nGaeilge
Colm Ó Broin 

BEIDH Gaeilge ar na céadta
comharthaí bus leictreonacha atá
le dáileadh timpeall mhórcheantar
Bhaile Átha Cliath.

Tá 300 comhartha le crochadh i
gCathair Bhaile Átha Cliath roimh
Mheán Fómhair agus 200 ceann sa
chuid eile den cheantar roimh
dheireadh na bliana. 

Inseoidh na comharthaí do
phaisinéirí cé chomh fada is a
bheidh siad ag fanacht leis an
chéad bhus eile.

Dheimhnigh an tÚdarás Iompair
Náisiúnta go mbeidh na
comharthaí dátheangach ón tús.

Tarraingníodh conspóid níos
luaithe i mbliana de bharr maímh
go raibh moill curtha ar leathnú
amach na scéime tar éis gearán ó

Ghaeilgeoirí nach raibh Gaeilge ar
na comharthaí leictreonacha.

Chuir an UIN tús le scéim
phíolótach i gCathair Átha Cliath
ach thuairiscigh an ‘Evening Her-
ald’ i mí an Mhárta go raibh moill
curtha air de bharr gearán go raibh
na comharthaí i mBéarla amháin.

Shéan an tÚdarás le Gaelscéal
áfach go raibh an scéal fíor agus
dúirt nár cuireadh bac ar bith ar an
bhforbairt de bharr an riachtanais
Ghaeilge.

Thosaigh Oifig an Choimis-
inéara Teanga imscrúdú tar éis
dóibh gearáin a fháil ón bpobal ach
cuireadh deireadh leis tar éis
dóibh freagra “sásúil” a fháil ón
UIN.

Dúirt an Oifig go bhfuil
teagmháil leanúnach ar bun idir
an UIN agus an Coimisinéir faoi

dhul chun cinn na scéime. Tá lios-
ta de 5,000 logainm curtha i dtoll a
chéile ag an Údarás agus tá siad ag
obair i gcomhar leis an gCoiste
Tearmaíochta agus Brainse na
Loginmneacha chun leaganacha
Gaeilge, leaganacha giorraithe san
áireamh, a fhaomhadh. Dáilfear na
comharthaí timpeall Bhaile Átha
Cliath, Chill Mhantáin, Chill Dara
agus na Mí.

Beidh comharthaí á gcur in airde
ar bhonn píolótach i gCorcaigh
agus i bPort Láirge chomh maith.

Tá sé beartaithe seirbhís téacs
agus apa leis an eolas is déanaí faoi
amanna bus a fhorbairt do chean-
tair nach bhfuil clúdaithe ag na
comharthaí. Fógróidh an tÚdarás
Iompair suíomhanna na
gcomharthaí an tseachtain seo
chugainn. 

An bheirt cheoltóir, Johnny Ringo McDonagh agus Mary Staunton, agus iad ar stáitse oíche Mháirt seo caite sa Séipéal
Úinitéireach ar Fhaiche Stiabhna mar chuid de shraith ceolchoirmeacha 'Steeple Sessions' atá ar siúl go dtí Meán Fómhair. 



Scéalta Chorca 
Dhuibhne 
Breandán Mac Gearailt

Cúrsaí Caide
TÁ trí foirne ar imeallbhord iarthar
Éireann sna cluichí leathcheannais
caide an babhta seo agus Gaeltacht i
ngach ceann acu. “Is deacair é a
thuiscint ach dheineadar an beart,”
arsa Críostóir Ó Corduibh ó
Ghaeltacht Iorrais, atá pósta anseo i
mBaile an Fhianaigh le blianta fada. 

Bhí Críostóir ag tagairt don bhua
“dochreidte” a bhí ag Maigh Eo ar ár
gcomharsana Corcaigh ar an Domh-
nach seo caite. “Ní raibh aon súil
agam leis,” arsa Críostóir. “Ní fheaca
riamh iad chomh díograiseasch
diongbhálta. 

Mheasas go dtraochfadh siad, ach
is ag éirí orthu a bhí. N’fheadar an
mbeidh craobh na hÉireann againn,
ach léirigh ár mbuachaillí go raibh
misneach go smior iontu. Chaithfeá
a bheith mórálach astu. N’fheadar
an tuar é,” arsa Críostóir, “óir bhua-
mar go deireanach i 1951 agus an
bhfuil an dea-scéala i ndán dúinn in
2011?” Bhí gaol do Chríostóir ar an
bhfoireann úd i 1951, Séan ‘Mór’
Mac Aindriú ó Bheanchor Iorrais a
bhí ag imirt i lár páirce. Beidh sé go
teann eatarthu, iad féin agus Ciar-
raí, dar leis.

Níor thuigeas riamh go raibh
oiread ceangail ag Maigh Eo trí
phósadh le Ciarraí go dtí seo mar
bhuaileas le, ar a laghad, fiche
duine ón gceantar seo a bhí/atá
pósta le Maigh Eóch. Go deimhin ba
mhó go mór an ceiliúradh a bhí sa
cheantar seo do Mhaigh Eo agus do
Thír Chonaill ná a bhí do Chiarraí a
bhí an-tostach oíche Dé Domhnaigh
seo caite. 

Is léir nach mbogann na Ciarraígh
go mbíonn ‘Sam’ ina nglaic acu.
Mheas Críostóir dá n-imreofaí na
cluichí idir Corcaigh agus Maigh Eo
i gCorcaigh, Luimneach nó i
gCaisleán an Bharraigh, bheadh i
bhfad níos mó na  23,000  duine i
láthair  agus bheadh an dála céanna
fíor i gcás Chiarraí agus Luimní.
D’fhéadfai an láthair imeartha a
réiteach ar chaitheamh na pingine. 

Sa chás seo bhí formhór na muin-
tire seo againn ar aon fhocal leis an

Taispeántas míorúilteach ag
Aeraíocht an Riadaigh
Seán Ó Loingsigh

NÍ fhacthas a leithéid cheana i gCúil Aodha ná in
aon áit in Éirinn déarfainn. Christy Moore, Martin
Hayes agus Glen Hansard ar stáitse faoin spéir ar
a 6.00 a chlog ar maidin agus Mise Éire á sheinnt
ag ceolfhoireann go luath ina dhiaidh san chun lá
breithe sona a ghuigh ar an gcumadóir agus ar an
gceoltóir Seán Ó Riada.

Ba í seo fís Pheadair Uí Riada, mac Sheáin,
cumadóir agus ceoltóir a thuigeann luach
shaothar a athar ach atá neamhspleách lena chu-
mas féin. D’imigh ceobhrán na hoíche, bhris an
scamall, agus d’éirigh loinnir gréine sa spéir thoir.
Lá Lúnasa tagtha, an lá a saolaíodh máistir an
cheoil 80 bliain ó shin.

D’fhanadar ann i rith na hoíche, slua de 400
duine go leanúnach sa pháirc cois Abha an
tSuláin, roinnt acu ina suí ar chathaoireacha gur
bhogadar ar deiseal, i dtiúin leis an stáitse
adhmaid a casadh céim ar chéim ó luí go héirí na
gréine.

Cuireadh tús leis an Aeraíocht le paráid oíche
Dé Domhnaigh ó shráidbhaile Chúil Aodha go dtí
an bpáirc, banna de chuid Arm na hÉireann ag
máirseáil chun tosaigh, seacht mbuíon de
mháistrí an chultúir Ghaelaigh agus slua dá lucht
leanúna ag siúl ina ndiaidh. Scaoileadh lóchrainn
Shíneacha sa spéir mar ghuíonna le haghaidh na
ráithe seo romhainn.

Ba é an tAire Ealaíon, Oidhreachta agus
Gaeltachta, Jimmy Deenihan, a d’oscail an Aer-
aíocht go hoifigiúil, bob á bhualadh láithreach ag
iar-chaptaen peile Chiarraí ar an stiúrthóir
Peadar, ag rá leis an slua go raibh “beagáinín”
díomá air nár roghnaíodh é féin mar laoch
d’Fhéile so na Laoch. Bhí sé ann leis an dá hata
air.

Seo chugainn na filí ansan, Nuala Ní Dhomh-
naill agus Dairena Ní Chinnéide ag léiriú dhúchas
na teangan ó Chorca Dhuibhne, agus Betsy Ní
Shuibhne ar a fód fhéin ag aithris véarsaí mar ab

iondúil ag éigsí áitiúla le 300 bliain anuas.
D’imigh Michael D Higgins agus a dhánta thar na
seacht nóiméad a bhí leagtha amach dos na
haíonna éagsúla, ach maitheadh dó é ar
thairseach fheachtas na huachtarántachta, a
ghuth fuinniúil ag cur leis an dtine go raibh roin-
nt den lucht éisteachta lena cois os comhair an
stáitse. Bhain an file Paul Muldoon curfá as an
slua, dán dá chuid ag cur chruth amhrán na
Seven Drunken Nights i gcuimhne.

Ní raibh deochanna meisciúla ar fáil sa pháirc,
ach bhí bia, tae agus caife ar díol in ollphuball mar
ar mheasc an slua leis na laochra ag na sosanna
idir na seacht dtaispeántas ealaíonta.

Chuaigh sliocht as Waiting for Godot a d’aithris
an t-aisteoir Barry McGovern i bhfeidhm go mór
ar an slua, mar a rinne míreanna aisteoireachta
leis na haisteoirí Diarmuid de Faoite agus Nóra
Scannell.

Chuir Seán Ó Muimhneacháin, a iníon Siobhán,
agus Seosamh Ó Críodáin sceitse ‘An Spásaire’, a
bhuaigh an chéad duais ag an Oireachtas anu-
raidh, i láthair, an Críodánach ag léiriú a chumais
aisteoireachta ar an stáitse a bhí tógtha aige féin
agus ag meitheal áitiúil a chabhraigh leis.

D’éirigh le Micheál Ó Muircheartaigh stair na
hiománaíochta d’insint i seacht nóiméad ó ré na
gcluichí Tailtean roimh Chríost go dtí an lá atá
inniu ann.

Dúirt Charlie Bird leis an slua go raibh cathú air
nach ndearna sé go leor mar iriseoir chun an
dochar a bhí ar bun ag baincéirí agus lucht for-
bartha a thabhairt chun solais i rith ré an Tíogair
Cheiltigh, agus d’inis an scríbhneoir Ré Ó Laigh-
léis scéal ‘An Nóta Síoraí’ a bhí scríte aige go
speisialta mar ómós do Sheán Ó Riada.

Do chiúnaigh taispeántas fíor-álainn leis an
rinceoir Amy Prendergast an slua agus sheinn an
pianadóir Micheál Ó Rourke píosa de chuid Schu-
bert ar mhórphianó ar an stáitse céanna.

Agus sinn ag druidim i dtreo bhreacadh an lae
d’fhéadfaí glór iontach an amhránaí Cara O’Sulli-

van a chloisint ar fud na dúthaí agus caithfidh go
mbeadh Seán Ó Riada féin sásta chomh maith leis
an dtaispeántas a thug Laoise Kelly ar an gcruit,
bean Mhaigh Eo ag cur i gcuimhne dos na Cor-
caígh an contae gurb as di agus iad fós ag teacht
chucu féin tar éis chailliúint chluiche an lae
roimis.

Deartháir le Seán Ó Riada a thug a mhac Peadar
ar an amhránaí, dlúth-chara an Riadaigh Seán Ó
Sé, agus é á chur i láthair. Chan Danny Mhaidhcí
Ó Súilleabháin an t-amhrán Carraig Aonair a
d’fhoghlaim sé óna dheartháir, an t-amhránaí
agus an t-iriseoir Diarmuid Ó Súilleabháin a
d'imigh ar shlí na fírinne 20 bliain i ndiaidh bhás
an Riadaigh in 1971, agus chas a ndeartháir Eoin Ó
Súilleabháin amhrán Abha an tSuláin go hoiriú-
nach ar bhruach na habhann. Deacair iad a shárú,
ach thug Josie Sheáin Jeaic faoi leis an mBonnán
Buí.

D’fhan Christy Moore go foighneach ansan ag
éisteacht leis na haíonna éagsúla agus nuair a
tháinig a chasadh ar a 6.00 a chlog ar maidin chan
sé an t-amhrán is ansa leis, Lord Baker. Nuair a
thug Glen Hansard faoi leagan den Old Triangle le
Brendan Behan, bhog Christy chun tosaigh ar an
stáitse arís chun tréaslú leis.

Sheinn an veidhleadóir Martin Hayes port de
chuid an chumadóra Peadar Ó Riada agus nuair a
bhí Mise Éire seinnte ag ceolfhoireann Chor-
caíoch bhí taispeántas amháin eile fágtha – na
hiománaithe Seán Óg Ó hAilpín agus a chomhgh-
leacaithe i gcumann CLG na bhPiarsach – na
deartháireacha Cairbre agus Ainle Ó Cearbhalláin
as Béal Feirste – i dteannta na laochra Corcaíocha
Antaine Ó Loingsigh agus Bríd Ní Chorcora,
chomh maith le buíon d’imreoirí óga áitiúla ag
teacht anuas ón gcnoc agus trasna na habhann ag
bualadh an tsliotair agus na peile rompu, faid a
bhí Micheál Ó Muircheartaigh ag tráchtaireacht
ón stáitse. Níor thug mórán faoi ndeara é, ach “lá
breithe shona Seán” a dúirt Peadar Ó Riada. Bhí
an beart déanta.

Na laochra spóirt Caibre Ó Cearbhalláin, Aontroim, peileadóirí Chorcaí Antaine Ó Loingsigh agus Bríd Ní Chorcora, Ainle Ó Cearbhalláin, Aontroim, agus
laoch iomána Chorcaí Seán Óg Ó hAilpín a chuir taispeántas na gcluichí Gaelacha i láthair ag an Aeraíocht le breacadh an lae i bpáirc imeartha Chúil Aodha,
Co. Chorcaí ar Lá Lúnasa Dé Luain mar chuid d'Fhéile na Laoch. PIC: Ó LOINGSIGH 

tuairim sin. Croíbhriste a bhí cuid
de na Corcaígh atá ag teacht ina slu-
aite go hIarthar Duibhneach le
blianta fada. Mar sin féin bhí go leor
acu a ghuigh ádh ar Mhaigh Eo. “Tá
foireann iontach ag Corcaigh,” arsa
fear ó chathair Chorcaí, “ach
buaileann an seanghalar gach mí-
ádh iad de gheit. Seans leis go rab-
hadar traochta tar éis bua raithe fé
dhó agus Craobh uile Éireann agus
bhain gortuithe go mór dá siúl.” 

Corca 
Dhuibhne ag
Caint 
BHÍ seastán ag ‘Corca Dhuibhne ag
Caint’, in Ionad na bPoll sa
Daingean ar an Domhnach seo caite
2-5in. Bhí T-léinte ar díol acu le
manaí éagsúla agus iad, mar a
dúradar, ar shladmhargadh. Bhí
Máire Uí Shithígh Stiúrthoir
Oidhreacht Chorca Dhuibhne an-
sásta leis an ócáid. 

Aonach an
Phoic
BHÍ uair agus shiúladh daoine ó
Ghaeltacht Chorca Dhuibhne go dtí
Aonach an Phoic i gCill Orglan. “Bhí
aithne agam ar scata a dhíol nó a
cheannaigh capaill ar an bPoc agus
a shiúil soir nó anoir leo,” arsa
Mícheál ‘Mics’ Mac Gearailt ó Bhaile
an Rannaigh, atá ag cnagadh a dó is
ceithre fichid bliain. Údar is ea
Mícheál ar ‘ghaolta’ agus an-
chuimhne aige. “Chonac scata acu
ag siúl bramaigh agus capaill go dtí

Aonach an Phoic,” ar sé, “Loinseach
an Riaisc, Páid Larraí, Uallachánach
ó Leataoibh Meánach, Tómás Ó
Cathain ó Chlochar agus d’athair
féin,” ar sé. 

“Téann scata Éireann ón gceantar
seo fós ‘ar an bPoc’ mar bíonn an-
chleachtadh ann: lucht siúil, lucht
cleas, ceoltóirí, mangairí, lucht óil,
scléipe agus aonach breá stoic agus
capall. Beidh an t-aonach seo cei-
thre chéad bliain ar an bhfód,” ar sé
i gceann dhá bhliain. Dar leis. in
aimsir na págántachta gur pocán
gabhair a thug an scéala go raibh an
tóir ag teacht ar mhuintir an bhaile
agus dá bharr sin tá onóir don
phocán ó shin. Bíonn coróin a
ríochta ar an bpocán ar feadh trí lá
agus é ar ardán ós cionn sluaite an
aonaigh. Cailín óg, Banríon an Aon-
aigh, a chuireann an choróin ar an
ngabhar.

“Ní bhíodh aon áireamh ar an
slua den lucht siúil a thagadh gach
bliain go dtí an tAonach blianta ó
shin,” arsa Míchéal. “Ach an
gcualaís cad a dúirt an bolscaire
William Joyce, nó Lord Há Há, fadó
fé Arm na hÉireann le linn an
chogaidh? Nach gcuirfeadh Arm de
Valera tincéirí Aonach an Phoic
amach as an mbaile. Sin magadh
agat.” Beidh an t-aonach trí lá ar
bun ón 10ú go dtí an 12ú, Lúnasa: lá
ag bailiú, lá an aonaigh agus lá ag
scaipeadh. 

Slua Mór i
láthair ag
Féile Lios Póil
BHÍ slua mór i láthair nuair a sheol
Micheál Ó Muircheartaigh Féile

Lios Póil ar an Aoine seo caite.
Sheol sé scannán faisnéise, ‘Cúrsaí
Gaeilge na Minairde - Daichead Bli-
ain ag Fás’ chomh maith. Is iad
Mícheál Ó Deargáin, Roibeárd Ó
Cathasaigh agus Pádraig Ó Dufaigh
a chruthaigh an scannán. Bhí ardú
croí ar Roibeárd go raibh oiread
daoine i láthair ag ócáid Ghaelach
sa pharóiste. Mhol sé Micheál Ó
Muircheartaigh [beidh a lá breithe
ar 20ú Lúnasa] as a éifeacht, a
éirim agus as an mbua atá aige dul
i bhfeidhm ar dhaoine. Is ábhar
mór sóláis an teacht aniar atá á
dhéanamh ó thaobh dul chun cinn
na Gaolainne sa pharóiste i measc
óg agus aosta dar leis an
gCathasach. Ainneoin salachar
ceo, ann as, bhí freastal breá ar na
hócaidí éagsúla ar an Satharn agus
ar an Domhnach ag pobal Lios Póil,
ach bhí an Luan breá, rud a chial-
laigh go raibh na sluaite amuigh.
Bhí thart ar dhá chéad duine, scata
maith ón bparóiste, ag glacadh
páirte sna siúloidí, ceann tapa agus
ceann nach mbíonn ró-thapa. [Cén
fáth nach ndeirtear mall!] Bhí
blaisí blasta éagsúla ann do chách
go mórmhór do lucht na na
siúlóidí, arsa Máire Uí Shúilleab-
háin, ball an-ghníomhach den
choiste eagraithe. Is é Déaglán Ó
Deargáin a bhuaigh Rás na bhFear
go Barra an Struicín i 18n 13s. agus
is í Joanne Ní Shúilleabháin a
bhuaigh Rás na mBan i 22n. Is é an
Struicín an cnoc is airde sa
pharóiste agus tá sé an-ghéar ag
tarrac ar an mbarr. Seo iad Rí agus
Banríon an Pharóiste go dtí féile na
bliana seo chugainn. Is í an cailín
áitiúil Síle Ní Dheargáin, Rós Chiar-
raí na bliana seo, a roghnaíodh mar
phearsa na bliana. Beidh Síle san
iomaíocht ag deireadh Lúnasa do
chraobh Rós Thrá Lí le linn Fhéile
na Rós ansiúd.

Seisiúin
Cheoil
BEIDH seisiúin cheoil agus
chuileachtain i Músaem Chorca
Dhuibhne i mBaile an Fheirtéaraigh
agus in Ionad an Bhlascaoid, Dún
Chaoin le linn mhí Lúnasa agus
Mheán Fómhair. Seoladh clár na n-
imeachtaí ar an gCéadaoin seo caite
in Ionad an Bhlascaoid ar 8in le cur i
láthair ceoil ó Eibhlín Ní
Bheaglaoích agus a hiníon Seona
Loughnane. 

Beidh na seisiúin ar siúl gach
Domhnach as seo amach sa
Músaem 3-4 i.n. (7, 14, 21, 28 Lúnasa
agus 4 agus 11 Meán Fómhair) agus
in Ionad an Bhlascaoid gach
Céadaoin ó 3-4. (10, 17, 24, 31
Lúnasa agus 7, 14 Meán Fómhair).
Ní bheidh de chostas ar na seisiúin
ach an gnáthchostas iontrála go dtí
an dá ionad. 

Is le tacaíocht Fáilte Ireland atá
na seisiúin seo á n-eagrú chun
biaiste na turasóireachta a neartú,
breis cuairteoirí a mhealladh go dtí
an dá ionad agus cur lena gcuairt.

Cathair Chorcaí

Scoil
Samhraidh
Merriman
2011
17-21 Lúnasa, Lios Dúin
Bhearna, Co. an Chláir
TÁ clár Scoil Samhraidh Merriman
2011 fógartha. Díreoidh an scoil ar
cheisteanna a bhaineann leis an
óige san am a caitheadh agus faoi
mar atá i láthair na huaire mar aon
leis an bhfís atá againn dá bhfuil le
teacht. 

Changing Irish Childhoods: An
óige in Éirinn mar a bhí – mar atá
teideal na Scoile agus leanfaidh sí
ón gCéadaoin an 17ú Lúnasa go dtí
an Domhnach an 21ú Lúnasa, i Lios
Dúin Bhearna i gCo. an Chláir.  

Is í an tAire Leanaí agus Gnóthaí
Óige, Frances Fitzgerald TD, a
osclóidh an Scoil in Amharclann an
Phailliúin i Lios Dúin Bhearna.  Tá
Fintan O’Toole, Mary O’Rourke,
Joseph Dunne, Maria Corbett, Carl
O’Brien, Fergus Ryan, Sheila
Greene, Dympna Devine, Brian
O’Neill, agus Siobhán Parkinson i
measc na gcainteoirí.  Is é Michael
D. Higgins, iarrthóir don Uachtará-
nacht, a labhróidh ag clabhsúr na
Scoile.

Léifear dánta le linn Cúirt an
Mheán Lae.  Beidh Eavan Boland,
duine de mhórfhilí na hÉireann,
ann ar an 18ú, Gabriel Rosenstock a
léifeas ar an 19ú agus beidh Peter
Sirr ag léamh ar an 20ú lá. 

Beidh seimineáir ar bun i
nGaeilge agus i mBéarla chuile
mhaidin áit a gcuirfidh saineo-
laithe taighde i láthair ar ábhair a
bhaineann le téamaí ilgh-

néitheacha.
Tá clár iomlán na Scoile, eolas ar

sheimineáir na maidine, maraon le
heolas ar na cainteoirí, cúrsaí
lóistín agus cúrsaí clárúcháin le fáil
ag  www.merriman.ie 

Clár ag Gael
Taca do
Sheachtain
na
hOidhreachta
Seán Ó Loingsigh

TÁ clár iomlán réitithe ag an
eagraíocht Ghaeilge Gael-Taca i
gcathair Chorcaí chun Seachtain na
hOidhreachta a cheiliúradh ón 20
go dtí an 27 Lúnasa. Dé Sathairn an
20 Lúnasa beidh siúlóid dháthean-
gach i gceantar stairiúil an tSe-
andúin agus ar an gCéadaoin dár
gcionn tabharfaidh an staraí Cian Ó
Sé léacht ar Naomh Fionnbarra dar
teideal 'Fionnbarra - a shaol is a
linn' in ionad Gael Taca ar Phort Uí
Shúilleabháin. Ar an Aoine an 26
Lúnasa beidh siúlóid dháthean-
gach timpeall na cathrach faoi
stiúir Ken Cotter, a bheidh ag cur
síos ar thionchar an uisce ar fhor-
bairt na cathrach agus níos déanaí
an oíche sin cuirfidh Aodán Ó Sé
síos ar an amhrán Mo Ghile Mear
leis an bhfile Corcaíoch Seán
Clárach Mac Dónaill, amhrán atá
mar aintiún ag Cór Chúil Aodha,
agus gur rinne Seán Ó Riada
taifeadadh cáiliúil ar cheol an
amhráin ar an gcruitchórda. In
ionad Gael Taca chomh maith an lá
dár gcionn cuirfidh Seán Pól Mac
Coitir síos ar 'Logainmneacha agus
Seanfhocail na Tíre'.

Méara Chontae Chorcaí Tim Lombard agus an láihreoir teilifíse Páidí Ó Lionáird i dteannta bhall na bhFianna ag an
oscailt d'Fhéile na Laoch i gCúil Aodha. [PIC: Ó LOINGSIGH]

Imeachtaí
Mumhan

Féile Chuan Chúirt Mhic
Shéafraidh, Co. Chorcaí, 29 Iúil – 7
Lúnasa. Teil.: (023) 8846328, R-
phost:
paulfinn1984@hotmail.com
Féile Mara Bhaile Chaisleáin
Bhéarra, Co. Chorcaí, 29 Iúil – 7
Lúnasa. Teil.: 086 2579960,
Suíomh:  www.castletownbere.ie
Féile Teaghlaigh Ros  Ó gCairbre,
Co. Chorcaí, 05-15 Lúnasa. Teil.:
083 3659765, Suíomh:  www.ross-
carbery.ie/family_festival/index.h
tm
Féile Teaghlaigh Gharinis, Co.
Chorcaí, 05-07 Lúnasa. Teil.: (027)
73909, R-phost:  lehanemore-
coop@eircom.net
Seisiúin an Atlantaigh, Baile an
Bhuinneánaigh, Co. Chiarraí, 07-
15 Lúnasa. Teil.:  (068) 27111
Féile Patrúin Bhaile an
Londraigh, Co. Luimnigh, 08-15
Lúnasa. Teil.: (063) 91300,
Suíomh:  www.ballyhouracoun-
try.com



Béal Feirste 

Rud don 
Aos 
Liteartha 
MÁ tá dúil agat sna leabhair tá an-
ócáid i ndán duit Dé Sathairn i
dTuath na bhFál óir beidh aonach
leabhar ann le díoltóirí ag teacht as
na ceithre harda i gColáiste Naomh
Muire sa Cheathrú Ghaeltachta, Béal
Feirste.   Beidh leabhair annamha,
seanleabhair agus leabhair ath-
láimhe le fáil ann i halla itheacháin
an Choláiste amárach ó 10.00 - 16.30.

Tuigtear go mbeidh díoltóirí leab-
har ó fud fad na hÉireann ag díol
leabhair áitiúla, leabhair a
bhaineann le hÉirinn, leabhair
Ghaeilge agus leabhair eile atá as cló.

Tá táille bheag ar an doras, sin
£2.00 ach thig le páistí agus le
pinsinéirí dul isteach saor in aisce
agus tá páirceáil ar fáil ag cúl an
Choláiste ag Ascaill Ard na bhFeá.

Tá tuilleadh eolais ar fáil ó Cave-
hill Books ar 07949 783732 nó ó Ais-
ling Books ar 028 9447 9107.

Tá an t-aonach seo á eagrú i
gcomhar le Féile an Phobail.

Ard Mhacha Theas 
Dianchúrsa
Gaeilge i dTí
Chulainn
Katie McGreal

BEIDH Dianchúrsa Gaeilge ar siúl i
dTí Chulainn, ionad oidhreachta ar
an Mullach Bán i ndeisceart Ard
Mhacha, ón Aoine 19 Lúnasa go dtí
an Domhnach 21 Lúnasa.

Costas £25 atá ar an deireadh
seachtaine, lón agus dinnéar san
áireamh. Chomh maith leis sin
beidh turas cultúrtha, seisiúin
cheoil traidisiúnta agus imeachtaí
sóisialta á reáchtáil ag na hea-
graithe. Cuirfear ranganna ar fáil a
bheas fóirsteanach d'achan duine
idir ghlantosaitheoirí agus dhaoine
a bhfuil scoth na Gaeilge acu cheana
féin: bunranganna, meánranganna
íochtaracha, meánranganna

uachtaracha agus ardranganna.
Tuilleadh eolais ar fáil ó seanmac-

diarmada@gmail.com

Héileacaptair
do na
Dúnaibh?  
Anton Mac Cába

TÁ plean ann le hionad tuirlingthe
heileacaptar a thógáil in aice na nDú-
naibh i nGaeltacht Dhún na nGall.
Chuir an fear gnó Kevin Connor iar-
rtas pleanála isteach chuig Comhair-
le Contae Dhún na nGall do shuíomh
lámh leis an teach s’aige ag Cionn na
Leargaí. Is mac é Kevin Connor leis
an óstóir, forbróir agus tógálaí
aitheanta, John Connor ó na
Dúnaibh. Tá Kevin Connor ina
stiúrthóir ar an chomhlacht Connor
Homes. Is tiománaí aitheanta railí
chomh maith é. 

ULAIDH
NUACHT

Seoltar scéalta chuig:
nuacht@gaelsceal.ie

An-Rath ar ‘Ghaeltacht’ Bhéal Feirste Imeachtaí Uladh

Dianchúrsa Gaeilge, Gort na
Móna GLG, Béal Feirste, 10-3,
Dé Sathairn 6 Lúnasa
Siúlóirí Charn Tóchair, 9
Lúnasa, siúlóid chuig Cuar
Leaca. Bailigh ag An Carn ar
10am
Ciorcal Comhrá ar an Déar-
daoin ag 8.30in, thuas staighre,
Club Chumann Naomh Peadar,
An Pointe, An Dún
Campa Samhraidh in Ionad
Spóirt an Iúir, do pháistí 4 – 11
ag tosú ar an Luan. Tuilleadh
eolais ó
nireception@newryand-
mourne.gov.uk. 
Lá asail i Músaem
Daonchultúir agus Iompair
Uladh amárach, 10rn – 5in.
Lá Eisimirceach in Áit Tí
Chathail, An Dún ar an Domh-
nach, 10rn – 8in.

Ciarán Dunbar 

BHÍ daoine ann a bhí den tuairim
gur bhain bláth na Gaeilge sna Sé
Chontae leis na trioblóidí agus go
dtiocfadh deireadh leis sin agus na
trioblóidí thart den chuid is mó. De
réir fhianaise an deireadh seach-
taine seo caite bhí dul amú orthu
sin. Gael ar bith a chaith tamall i
mBéal Feirste thar an deireadh
seachtaine seo bheadh a fhios acu
go bhfuil an Ghaeilge beo beat-
haíoch i mBéal Feirste agus ag
neartú léi, go dtí an pointe go
mbeadh roinnt den tuairim go
bhfuil sí á labhairt mar theanga
phobail ann fiú.

Bhí an Chultúrlann ar Bhóthar na
bhFál plódaithe tráthnóna Dé
Sathairn, mar a bhí Cumann Chluain
Ard thíos ar Shráid na Sceiche an

oíche roimhe leis na céadta istigh ag
éisteacht le ceol agus canadh mar
chuid de Scoil Samhradh Mhic
Reachtain, scoil samhraidh ar
fhreastail breis agus 350 duine air. 

Arsa Cailtín Ní Ruanaidh ó Scoil
Mhic Reachtain, “Tá muid thar a
bheith bródúil le fógairt go raibh os
cionn 350 daltaí againn i mbliana,
idir óg agus aosta, sin méadú ar an
líon anuraidh rud a léiríonn an fás
agus an ráchairt atá ag teacht ar an
Ghaeilge sa chathair.” 

“Taobh amuigh de na seomraí
ranga d’fhreastail na céadta eile ar
na ceolchoirmeacha iontacha a bhí
againn san oíche,” ar sise.

Ar an oíche chéanna, bhí na céad-
ta duine eile ag freastal ar cheol-
choirm de chuid Bréag, buíon cheoil
reggae gaelach, thíos i bpuball
Fhéile an Phobail.

An oíche roimhe sin bhí breis agus
trí scór istigh i dTigh Mhadáin i lár
na cathrach do ‘Oíche na mBan’, áit
a raibh Síle Ní Scanláin, Nell Ní
Chrónáin, Róise Nic Corraidh agus
Caoimhe Ní Chathail ag canadh.
“Oíche ar dóigh,” a bhí ann a dúirt
Caoimhe Ní Chathail linn.

Tuigtear dúinn nach fada go
mbeidh an obair thógála atá á
déanamh ar an gCultúrlann faoi
láthair réidh, agus de réir cosúlach-
ta obair mhór atá i gceist. 

Mar theanga phobail a bhaineann
le ceantar tíreolaíochta ar leith,
taobh amuigh de Ghaeltacht
Bhóthar Seoighe, níl an Ghaeilge á
labhairt mar theanga phobail i
mBéal Feirste ach tá sí á labhairt mar
theanga ghréasáin chomh láidir sin
gur doiligh gan smaoineamh air mar
‘Ghaeltacht’. 

Na rannpháirtithe san Fhéile Mary from Dungloe agus iad ag aerfort Dhún na nGall an tseachtain seo caite. Sa ghri-
anghraf tá an 2010 Little Miss, Lara O' Donnell, agus an fear comórtha, Joey Donald. PIC.: EOIN MC GARVEY Breid Marie Byrne, buaiteoir teidil Little Miss Mary 2011 from Dungloe.

Tháinig cairde, gaolta, teaghlaigh, múinteoir ceoil & foghlaimeoirí ceoil ar fad le
chéile chun a bheith páirteach san gceolchoirm a reáchtáil Banna Céilí Chomhal-
tas Chloich Cheann Fhaola i nGort a’ Choirce le gairid. [PICTIÚR: JUDY NÍ ÓGÁIN]

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Bailíonn na sluaite timpeall na seanchéibhe ar Inis Bó Finne chun féachaint ar sheoladh curach nua ar shean-nós an
oileáin. Ba dhaoine faoi oiliúint ar chlár Gairmoideachais Chontae na Gaillimhe a thóg an churach, an chéad cheann dá lei-
théid le blianta fada. Bronnadh teastas FETAC ar an gcúigear chomh maith. Sa phictiúr tá Príomhfheidhmeannach Gair-
moideachais Chontae na Gaillimhe, Seosamh Mac Donnacha, ag caint leis an slua roimh an seoladh agus an tAthair Tony
Neville réidh le beannú an bháid. PIC: SEÁN Ó MAINNÍN.

An ceoltóir Phil Coulter agus an t-amhránaí Noel O'Grady a ghlac páirt
san Aeraíocht ag Féile na Laoch i gCúil Aodha, Co. Chorcaí an deireadh
seachtaine seo caite. PIC: Ó LOINGSIGH

Ta iomaíocht sách géar agus báid gar dá chéile  le linn rásaí Fhéile Bhéal an Daingin, Co. na Gail-
limhe, De Luain. PIC: SEÁN Ó MAINNÍN.

Daoine a d'fhreastail ar na sé Cheardlann Drámaíochta a bhí ar siúl i Leabharlann Bhaile Bhlain-
séir, Baile Átha Cliath. An tIonad Buail Isteach  a d'eagraigh iad, i bpáirt le hIonad Acmhainní na
Coire Duibhe, Baile Bhlainséir agus an Coiste Mhaigh Life, le cabhair ó Feachtas, don choicís
deiridh de mhí Iúil.   Bhí Donncha Mac an Ghoill ag stiúradh na gCeardlann, i gcomhar le Nóra Ni
Choisdealbha agus Ursula Ní Shionnáin ó Feachtas.

Paddy Ferry agus a iníon Jemma, an Mary from Dungloe 2010, a
ghearr  an ribín chun Féile Mary from Dungloe 2011 a oscailt go
hoifigiúil.

Páistí as ceantar Chora Finne a bhí ag freastal ar Champa samhraidh Chonradh na Gaeilge a bhí ar siúl i mí Iúil i mbunscoil Bhaile
an Doire, Co. na Gaillimhe. 

BEATHA NUACHT Litríochta                            

le Siobhán Mhic Gearailt
An Gúm, €8

Léirmheas le Katie McGreal

IS duine fíorcháiliúil agus cróga í Adi
Roche. Tá an chuid is mó dá saol
caite aici ag tabhairt cabhrach do
mhuintir Shearnóbail agus is ceart
dúinn aird a thabhairt uirthi. D’aon-
taigh an t-údar Siobhán Mhic Gearailt
liom agus dá bharr sin, scríobh sí an
leabhar seo do pháistí chun eolas ar an
mbean mhisniúil seo a chur in iúl
dúinn. 

Faighimid léargas beag ar a hóige
agus tugtar cúpla leid mar gheall ar an
bhfáth go raibh an oiread sin suime aici
i Searnóbail i ndiaidh na pléisce uafásaí
a tharla ansin sa bhliain 1986. 

Tugtar níos mó eolais dúinn trí ghri-
anghraif d’Adi atá sa leabhar. Tá gri-
anghraif óna hóige ann nuair a bhí sí ag
fás aníos i gCluain Meala i gContae Thio-
braid Árann ag deireadh na gcaogaidí
agus sna seascaidí, chomh maith le gri-
anghraif d’Adi níos déanaí ina saol.

Cruthaíonn na grianghraif seo atmaisféar níos
pearsanta sa leabhar. Léiríonn sé cé chomh
paiseanta atá Adi ina cuid oibre agus cén tion-
char atá aici ar shaol pearsanta Adi agus a fear
chéile Seán.

Tharla imeacht i saol Adi nuair a bhí sí i
mbliain na hArdteiste agus b’fhéidir gur sin an
fáth gur tharla cúrsaí ina saol mar a tharla. 

Chomh maith le heolas ar shaol Adi
faightear eolas ar an tubaiste a tharla i
Searnóbail agus an fáth go raibh sé chomh
dona sin don Eoraip ar fad. Tá léaráidí daite
ann chun cabhrú leis na léitheoirí an t-eolas ar
fad a thuiscint. 

Faightear eolas ar an obair ar fad atá déanta
ag Adi don chúis amhra seo agus eolas mar
gheall ar bhunú  na heagraíochta carthanach-
ta Chernobyl Childern International (CCI) agus
an obair a dhéanann siad. 

Ag deireadh an leabhair cruthaíonn an t-
údar atmaisféar níos pearsanta arís le scéalta
beaga a chaitheamh isteach faoi shaol Adi. Sa
bhealach sin, tagann an leabhar timpeall ar ais
go dtí saol Adi arís chun deireadh maith a
chruthú.

Is leabhar thar a bheith spéisiúil é a mheal-
lann daoine óga le cló níos mó, le Gaeilge

bhreá, shimplí agus leis na pictiúir agus
léaráidí atá ann agus leis na dathanna a
úsáidtear chomh maith. 

Cruthaíonn sé mothúcháin sa léitheoir agus
cuireann sé rud éigin atá thar a bheith táb-
hachtach agus oiriúnach sa lá atá inniu ann
leis an méid a tharla agus atá fós ag tarlú sa
tSeapáin in iúl don léitheoir.  

Cuireann sé in iúl an méid oibre atá Adi
agus gach duine atá bainteach leis an
eagraíocht CCI i ndiaidh a dhéanamh chomh
maith agus léirítear cé chomh tábhachtach atá
an obair a dhéanann siad.  

Léiríonn sé freisin go bhfuil cabhair ag
teastáil uathu an t-am ar fad i bhfoirm airgid
agus oibrithe deonacha in Éirinn agus thar
lear.  

Is féidir an-chuid rudaí a fháil as an leabhar
seo – eolas faoi chumhacht núicléach agus na
cumhachtstáisiúin núicléacha chomh maith
le heolas ar cén saghas duine í Adi Roche agus
cén fáth go bhfuil suim chomh mór sin aici
san ábhar tábhachtach seo. 

Is múinteoir í an scríbhneoir Siobhán Mhic
Gearailt freisin agus tá sé soiléir go dtuigeann
sí conas a fhoghlaimíonn páistí óga agus go
bhfuil tuiscint cheart aici orthu. 

‘Seo agat ...’
Seo agat Féileacáin, Seo agat Damháin
Alla, Seo agat Beacha, Seo agat Seangáin
Alejandro Algarra & Daniel Howarth,
Aistrithe go Gaeilge ag Máire Uí Mhaicín
Foilsitheoir:  An Gúm

Léirmheas le hÁine Ní Ghlinn 

CONAS a thagann féileacáin óga ar an
saol? An dtuigeann tú an claochlú míorúil-
teach sin ón mbolb go dtí an féileacán
álainn?

An bhfuil aon chur amach agat ar shaol
rúnda na mbeach? Ar shaol na coirceoige?

An bhfuil a fhios agat go bhfuil breis
agus 40,000 speiceas éagsúil damhán alla
ann? 

Agus céard faoin seangán beag bídeach?
Cén sórt saoil atá aige siúd? An dtuigeann
tú an tábhacht a bhaineann lena chuid
oibre? Dá n-imeodh na seangáin gan
choinne, deirtear linn go ndéanfaí dochar
as cuimse do chuid mhór éiceachóras.  A
bhuíochas leis na seangáin, fanann
foraoisí, páirceanna agus machairi an
domhain glan ó dhramhaíl ainmhithe
agus plandaí.  Eolas! Eolas! Agus breis
eolais! Conas? Cén fáth? Céard? Cé? Cad
chuige? Cén áit? ... 

Gach ceist a rith leat riamh faoi na fei-
thidí beaga seo, chomh maith le go leor
ceisteanna eile nár rith leat fós!

Sa tsraith eolais seo Seo agat ... frea-
gaítear na ceisteanna seo ar fad. 

Ach murab ionann agus go leor leabhar

eolais do pháistí tá an ceithre leabhar
seo an-éasca le léamh, an-spéisiúil go
deo agus chomh tarraingteach sin go
mbainfeadh idir óg agus aosta tait-
neamh, tairbhe agus spraoi astu.

Alejandro Algarra a rinne an bunlea-
gan. Daniel Howartha a rinne na
léaráidí, léaraidí iontacha a mheall-
fadh an léitheoir is leochailí ó
leathanach go leathanach. Éiríonn le
Howarth pearsantacht a thabhairt do
gach uile fheithid – pearsantacht a
fheicimid sna súile nó i gclaonadh an
chinn. 

An bhfaca tú meangadh gáire riamh ar
bhéal an fhéileacáin? Mura bhfaca, seo é
do sheans! Má tá eagla ort roimh
dhamháin alla b’fhiú duit ‘Seo Agat
Damháin Alla’ a oscailt. Sa chéad alt,
míníonn damhán alla gealgháireach,
álainn, spraíúil dúinn nach ngortaíonn sé
duine ar bith agus nach bhfuil aon ghá le
faitíos. 

Faoin am go mbeadh an leathanach
deireanach bainte amach agat, bheadh an
oiread sin tuisceana agus eolais agat faoi
shaol agus faoi shaothar an chréatúirín
bhig seo go mbeadh dearmad glan déanta
agat ar an bhfaitíos. 

Sna leabhair go léir is iad na feithidí
féin a insíonn a scéalta dúinn. Ar ndóigh,
cuireann sé seo go mór leis an gcaoi a dtar-
raingítear an léitheoir isteach sa domhan
seo.

Máire Uí Mhaicín a rinne an leagan

Gaeilge agus
an moladh is fearr gur féidir liom a thab-
hairt di siúd ná nach n-aireofá in aon chor
go raibh aistriúchán á léamh agat. Tá stíl
réidh, nádúrtha aici agus ó thús go
deireadh cloíonn sí le rithim cainte an
pháiste.  

I leabhar eolais ar bith bíonn focail nua
le foghlaim, sa chás seo focail a bhaineann
le corp, le saol agus le héiceachóras na
bhfeithidí éagsúla. A bhuíochas le stíl
shimplí Uí Mhaicín agus a bhuíochas le
léaráidí Howarth, shleamhnódh an
léitheoir thar na focail úra seo agus
shleamhnódh na focail chéanna isteach i
bhfoclóir an pháiste gan aon stró.  

Seo sraith ar cheart í a fhágail ar an
mbord caife, ar bhord na cistine nó sa
seomra folctha fiú – áit ar bith go bhféad-
faí leabhar a oscailt agus alt a léamh ó am
go chéile.  Seo sraith a mbainfeadh idir óg
agus shean sult agus spraoi, taitneamh
agus tairbhe aisti.  

‘Bean Uasal Mhisniúil’ 

TEILIFÍS agus RAIDIÓ
Le Katie McGreal

‘Bóthar Ard’ 
Comhlacht nua léiriúcháin sa Tuaisceart 

TÁ an comhlacht nua léir-
iúcháin Gaeilge, Bóthar Ard,
bunaithe ag Grúpa Meán
Bhéal Feirste, ag lorg foirne le
Gaeilge. 
Dúirt bainisteoir an chomh-
lachta, Máirtín Ó Muilleoir,
gur ceann de na fáthanna gur
bhunaigh siad an comhlacht
ná chun “postanna a chur ar
fáil i nGaeilge”.
Tá an comhlacht ag obair ar
roinnt tionscadal éagsúil agus
ba mhaith leo gréasáin a fhor-
bairt de stiúrthóirí,
léiritheoirí, aisteoirí,
láithreoirí agus aon duine eile
a bhfuil suim acu obair san
earnáil seo.
Faoi láthair, tá an comhlacht
ag obair ar shraith nua do
TG4, ‘Dúshlán’. Is sraith 4
chlár í faoi cheathrar fear atá
chun tosaigh ina ngnó féin
agus eachtraí a tharlaíonn
dóibh. Stiúraigh Sonia Nic
Giolla Easbuig an tsraith agus
tá Máirtín ag súil le go mbeidh
an tsraith á craoladh san
fhómhar. 
Sa tsraith seo, beidh clár fais-
néise ar shaol na saighdiúirí
Meiriceánacha san
Afganastáin. Leanann an cea-
mara an Sáirsint Séamus Ó
Fianghusa agus é san

Afganastáin agus labhrófar le
tuismitheoirí Shéamuis, atá
ina gcónaí i Nua-Eabhrac.
Gheobhaimid a dtuairimí
faoin gcogadh agus céard a
cheapann siad faoina mac i
ndainséar thall ansin.  
Tá Bóthar Ard ag obair le
saineolaí margaíochta, Tom
Trainor, freisin. Is ceannasaí
Institiúid Mhargaíochta na
hÉireann é agus tá sé i mbun
an chláir uair an chloig ‘An
Féidir Linn?’. Labhróidh Tom
faoi athbheochan na Gaeilge
agus déanfaidh sé comparáid
idir Éirinn agus Tír na mBas-
cach ó thaobh teanga de.
Labhróidh sé faoin méid gur
féidir linn foghlaim acu agus
na rudaí atá ar bun againn
nach bhfuil ag obair.   
Clár eile de chuid TG4 ná
‘Cathair Ghonta: Béal Feirste
1912 – 2012’. Labhrófar faoi na
hathruithe atá i ndiaidh tarlú
sa chathair agus tá Máirtín ag
súil le go mbeidh an clár lán le
litríocht agus ealaín. Tá Sonia
Nic Giolla Easbuig ina
stiúrthóir ar an chlár seo. 
Faoi láthair, níl aon duine fos-
taithe go lánaimseartha sa
chomhlacht ach tá siad ag súil
leis an gcomhlacht a fhás agus
daoine a fhostú ansin. Freisin,

Ar thóir do ‘Ghrá Gael’?
TÁ TG4 agus an comhlacht
léiriúcháin teilifíse, Waddell
Media, ag lorg daoine 20-30
bliain d’aois atá singil, fir agus
mná, atá sa tóir ar an ngrá
chun páirt a ghlacadh i sraith
úr, “Mo Ghrá Gael”.

Tá na láithreoirí, Síle Ní
Scanláin agus Ainle Ó Caireal-
láin, ar thóir a ngrá Gael. Tá
siad ag tabhairt faoi thuras grá
ar fud na hÉireann. I ngach
clár, stopann siad in áit
dhifriúil, agus buaileann siad
le daoine eile atá singil, a
bhfuil dúil mhór acu sa
Ghaeilge, agus atá ag lorg an
ghrá. Déanfaidh Síle agus

Ainle fear agus bean a roghnú
ón dream sin, agus rachaidh
siad ar camchuairt phearsanta,
rómánsúil ar chomhairle na
ndaoine sin. 

Más grá trí Ghaeilge atá á lorg
agat agus más maith leat seans
a bheith agat dul ar choinne le
Síle nó le hAinle, déan
teagmháil linn chomh luath
agus is féidir leat agus tabhair
roinnt eolais fút féin dúinn. Is
féidir ríomhphost a sheoladh
chuig:  caoimhe@waddellme-
dia.com nó glaoigh ar:
(048/028) 9042 7646 

Tuilleadh eolais ón suíomh
www.moghragael.com. 

Éist le
Sydney Irish Radio 107.3fm: Cúpla Focal
Beidh Ros Burton ag caint linn faoina leabhar
úrnua Castles, Follies and Four-Leafed
Clovers, A Jouney along St Declan's Way ar
chlár na míosa seo. Is féidir é a chloisteáil ar
www.2ser.com freisin. Dé Domhnaigh @
11.15in

Raidió na Gaeltachta: Sláinte Mhaith
Cuirfidh an Dr Siobhán de Barra síos ar céard
go díreach é strus sa chlár seo agus déanfaidh
an Dr Eoin Ó Súilleabháin cur síos ar na
dóigheanna a chuireann an strus isteach ar
shláinte an duine. Beidh mic léinn ó
Choláiste Phádraig, Droim Conrach ar an
gclár freisin. Amárach @ 9.30in. 

RTÉ Raidió 1: Happy Birthday Bob Dylan
(cuid a haon)
Is clár dhá pháirt é seo a leanann gairm agus
tionchar an cheoltóra, Bob Dylan, atá cáiliúil
timpeall na cruinne, chun ceiliúradh a
dhéanamh ar a bhreithlá. Craoladh an clár
seo den chéad uair ar an stáisiún digiteach
RTÉ 2XM níos luaithe i mbliana. Dé Domh-
naigh @ 11in.

Féach ar:
RTE 1: Traffic Blues
Sa chlár deireanach sa tsraith
seo beidh na Gardaí i Nás ag
labhairt le bean, i gCorcaigh
le slua mór de dhaoine atá
gafa le carranna agus i nDún
na nGall, déanfaidh siad iar-
racht tiománaí a stopadh sula
dtéann sé thar an teorainn.
Dé Luain @ 8.30in. 

TG4: Saighdiúir
Sa chlár seo, fiosróidh Rónán
Mac an Iomaire na fáthanna 

a ndeachaigh na scórtha míle
Éireannach chun troid in arm
na Breataine i rith an Dara
Cogadh Domhanda, go
háirithe Paddy an Droichid as
Casla, Conamara. Dé Domh-
naigh @ 2in.   

RTE 2: The Committee Room
Labhróidh Marty Morrissey
le roinnt cuairteoirí faoi
ábhair spéisiúla i gcúrsaí CLG
na seachtaine seo. Dé
Céadaoin @ 8in

táthar ag súil le go mbeidh
sraith eile ar bun acu faoin
méara nua i mBéal Feirste,
Niall Ó Donnghaile. 
Tá Máirtín fíorbhuíoch as an
gcabhair a fuair sé ó Neme-

ton, an comhlacht léiriúcháin
sa Rinn. 
Má tá suim agat obair leo, cuir
ríomhphost chuig Máirtín ar
m.omuilleoir@belfastmedia-
group.com.

Féile Joe Mháirtín in Inis Oírr
Áine Ní Chuaig

TÁ féile nua beartaithe den chéad
uair in Inis Oírr chun ceiliúradh a
dhéanamh ar fhear ón oileán a
bhain clú agus cáil amach mar
scéalaí agus mar sheanchaí.
Beidh an fhéile seo ar bun ón
Luan 8ú go dtí an Aoine 12ú
Lúnasa.

Rugadh Joe Mháirtín Ó Flait-
hearta in 1881 agus ba ar an taobh
thoir d’Inis Oírr i mBaile an
Chaisleáin a mhair sé. Deirtear
gur óna athair Máirtín a thóg sé
na scéalta ó dhúchas. Bailíodh
roinnt mhaith ábhar ó Joe
Mháirtín suas go dtí na seascaidí
agus is saothar luachmhar atá
ann a gcuirfidh an pobal suim
ann.

Tá clár éagsúil d’imeachtaí
leagtha amach don fhéile a
mhairfidh ar feadh seachtaine.
Beidh léacht agus seimineár
suimiúil á thabhairt ag Brian Ó
Catháin ó Roinn an Nua-Ghaeilge
in Ollscoil na hÉireann, Má Nuad.
‘Joe Mháirtín – An Fear agus a
chuid Scéalaíochta’ is teideal don
ócáid seo agus beidh sé ar bun in
Áras Éanna ar an Luan 8ú ó

10.30rn – 12.30in. Tá tráchtas
dochtúireachta déanta ag Brian
ar scéalta Joe Mháirtín agus go
deimhin cuirfidh go leor daoine
spéis san imeacht seo. 

Beidh ócáid fhíorspéisiúil eile
ar an Máirt 9ú Lúnasa ó 10.30rn –
12.30in. Léacht faoi fhilíocht
Mháirtín Uí Dhireáin leis an scríb-
hneoir Tomás Mac Síomóin atá i
gceist. 

I ndiaidh na cainte, taispeánfar
an scannán ‘An Charraig Stoite’ a
léirigh Mac Dara Ó Curraidhín do
TG4 roinnt blianta ó shin. Clár
fáisnéise atá ann faoi shaol
Mháirtín Uí Dhireáin agus faoin
gcaoi a raibh air a bhaile a fhágáil
de dheasca bhochtaineacht an
teaghlaigh. Ba é seo an tús le glu-
aiseacht nuafhilíochta agus saol
fada liteartha don Direánach. 

Deir Bainisteoir Chomhar
Chaomháin, Paddy Crowe, go
bhfuil sé ag súil go mór leis an
bhféile. “Tá fáilte roimh shean
agus óg go hInis Oírr don cheil-
iúradh. Is fiú go mór do dhaoine
a theacht chun éisteacht le háb-
har seanchais nach bhfuil cloiste
acu cheanna. Is stuif an-fhiún-
tach atá ann, go háirithe do

mhuintir na háite agus na n-
oileán eile.”

Tá neart imeachtaí eile leagtha
amach don tseachtain freisin, ina
measc ceardlanna éagsúla, turas
farraige faoi threoir agus siúlóidí
dúlra agus staire. Beidh ceol agus
siamsaíocht ar bun chomh maith.

Is in Áras Éanna a bheidh go
leor de na himeachtaí ar siúl agus
is trí Ghaeilge a reáchtálfar na
himeachtaí go léir. Is féidir an
bád a fháil go hInis Oírr ó cha-
lafort Ros an Mhíl, Co. na Gail-
limhe agus as Dúlainn i gCo. an
Chláir. Is féidir a dhul ar an
eitleán as Indreabhán chomh
maith. 

Tá eolas maidir le lóistín le fáil
ó Chomhar Chaomháin (099)
75008 nó seol ríomhphost chuig
ccteo@eircom.net. Is féidir clár
iomlán na féile a fheiceáil ar an
suíomh idirlín: www.inisoirr.ie 

Is iad Údarás na Gaeltachta
agus Foras na Gaeilge atá ag
déanamh urraíochta ar an bhféile
agus tá áthas ar Chomhar
Chaomháin go bhfuil gealltanas
maoinithe faighte acu chun an
fhéile a reáchtáil arís an bhliain
seo chugainn.

Féile Scannán na Veinéise
Katie McGreal

BEIDH Féile Scannán na Veinéise ar
siúl ón 31 Lúnasa go dtí 10 Meán
Fómhair agus beidh roinnt Éirean-
nach le feiceáil ann.

Tá 5 rannóg de scannáin san fhéile
agus tá Éireannaigh le feiceáil in dhá
cheann idirnáisiúnta – Venezia 68
agus Out of Competition. 

Tá ‘Tinker, Tailor, Soldier, Spy’ leis
na haisteoirí Ciarán Hinds agus
Stephen Rea sa rannóg Venezia 68
leis an scannán  ‘Shame’ le Michael
Fassbender, an t-aisteoir Gearmá-
nach a tógadh i gCiarraí. Is scannán
siamsaíochta é faoi shaol gnéis Bran-
don (Fassbender) agus céard a thar-
laíonn nuair atá a dheirfiúr ina cónaí
leis. 

Beidh an dá scannán seo in
iomaíocht le ‘Wuthering Heights’ a
stiúraigh Andrea Arnold as Sasana
agus an scannán ‘Carnage’ ina bhfuil
Kate Winslet, Jodie Foster agus John
C Reilly.

Beidh an t-aisteoir óg, Sarah Bolger,
le feiceáil sa rannóg ‘Out of Competi-
tion’ sa scannán uafáis Gotach ‘The
Moth Diaries’ a léirigh Samson Films i
gcomhpháirtíocht leis an gcomhlacht
Ceanadach, Strada Films. Stiúraigh
Mary Hannon as Ceanada an scannán
seo.

Beidh ‘The Moth Diaries’ in
iomaíocht leis an scannán Meiriceá-
nach, ‘Damsels in Distress’ le Greta

Gerwig agus Adam Brody a stiúraigh
Whit Stillman, chomh maith le roinnt
eile.      

Sa rannóg sin, bíonn scannáin
Iodáilise agus idirnáisiúnta le
stiúrthóirí a bhí san fhéile seo cheana
agus a d’éirigh go maith leo. Is le scan-
nán faisnéise Meicsiceach, Vivian las
Antipodas!, a chuirfear tús leis an ran-
nóg seo.   

Beidh Michael Fassbender sa scan-
nán ‘A Dangerous Method’ freisin le
Kiera Knightley a fhiosraíonn an
chodarsnacht idir Sigmund Freud
agus Carl Jung sa 20ú haois. 

Stiúraigh an Ceanadach David Cro-
nenberg an scannán seo.  

Tá an rannóg Orizzonti ann do
scannáin idirnáisiúnta a chruthaíonn
nós nua i scannánaíocht timpeall na
cruinne. Sa rannóg sin, tá an scannán
faisnéise ‘I’m Carolyn Parker: The
Good, The Mad and The Beautiful’ a
stiúraigh an Meiriceánach, Jonathan
Demme, stiúrthóir ‘The Silence of the
Lambs’.    

Do scannáin Iodáilise amháin atá
an rannóg Controcampo Italiano a
dhíríonn ar scannáin nua a
chruthaíonn nós nua. Tá an rannóg

Orizzonti 1961 – 1978 ann do scannáin
Iodáilise trialacha ó na 1960aidí agus
1970aidí. 

Tá dhá rannóg eile atá neamh-
spleách ón gcúig cinn thuas. Interna-
tional Critics’ Week atá ar cheann
amháin acu ina mbeidh 7 scannán
agus ‘Giornate degli Autori – Venice
Days’ atá an t-ainm atá ar an gceann
eile. Is iad Cumann na nÚdar Cinea-
matagrafaíochta agus údair a
bhaineann leis an eagras Údair agus
Léiritheoirí Neamhspleácha a chuire-
ann an comórtas áirithe seo chun
cinn.

Is le ‘The Ides of March’ a osclófar
an rannóg ‘Venezia 68’. Scríobh agus
stiúraigh George Clooney an scannán
agus beidh sé le feiceáil sa scannán
freisin, chomh maith le Ryan Gosling
agus Philip Seymour Hoffman.

Dúirt stiúrthóir na féile, Marco
Mueller, “Caithimid iarracht a
dhéanamh rud éigin a thabhairt ar ais
don earnáil pictiúrlainne. I mo chás
féin, le foireann ardspreagtha, chuir
mé an 68ú Féile Scannán sa Veinéis ar
bun do dhaoine gur maith leo scan-
náin a dhéanamh nó go bhfuil grá acu
do scannáin.”  

Joe Mháirtín Ó Flaithearta 

OIDEACHAS

NODANNA
TRASNA
2 Ón deisceart (5)
6 An chéad mhí den bhliain (6)
7 Deacair a réiteach ná a thuiscint (5)
9 Dea-iompar, gan locht ná smál (5)
10 Céasta, faoi bhrú phearsanta (6)
12 Úsáideach le do bhróg a cheangail (4)
14 Éan, gur féidir leat úsáid i rásaí in aghaidh éan eile (5)
15 An spiorad laistigh; an neach morálta i ngach duine (4)
17 Dath idir dearg agus gorm (6)
20 Ceadaigh, faomhadh (3)
23 Duine nó comhlacht ag tabhairt maoiniú do thionscnamh 

nó duais (4)
26 Mála mór (3)
28 Ina chodladh, gan aon bheocht ann (4)
29 Deighilt idir dhá ghairdín le líne sceacha (3)
30 An lá oibre deireanach sa tseachtain de ghnáth (5)
31 An rud a ghlaonn tú féin agus daoine eile ort (4)
32 Airgead a bhailíonn an rialtas ó sheirbhísí agus as 

tuarastail daoine (4)

SÍOS
1 Leoga, go ------- (7)
3 Lom, gan éadaí (5)
4 Sparántacht airgid, foinse airgid (5)
5 Go leor crainn ag fás ina aice lena chéile (5)
6 Imeacht a tharla, rud a tharla a bhfuil go leor caint ann 

faoi (7)
8 Tuairiscí, i nuachtán mar shampla (7)
11 Stuif, nithe (5)
13 Is anseo a fhásann féasóg de ghnáth (4)
16 Dánacht, dalbacht, easpa measa (5)
18 Imeall na tíre in aice na farraige (5)
19 Miotal atá buí agus luachmhar (2)
21 Amhrán a chloisfí in eaglais nó ag seirbhís chreidimh (6)
22 Almóir, spás stórála sa chistín (5)
24 Píosa amháin de ghruaig (4)
25 Abair arís (5)
27 Scar, roinnt, píosa (4)

Crosfhocal  05.08.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
10.08.2011 chuig: Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
29.07.2011
Buaiteoir na Seachtaine seo: 
Daire Ní Laoi
Co. Átha Cliath.

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Ag athchur pas atá caillte
Ceist: Níl mé in ann teacht ar mo phas ach teastóidh sé uaim an mhí seo
chugainn. Cén chaoi a ndéanaim é a athchur?

Freagra: 
NÍ féidir leat do sheanphas a
athchur. Beidh ort cur isteach
ar cheann nua. Chun iarratas a
dhéanamh ar phas nua, ní mór
duit foirm iarratais APS 1 a
chomhlánú. Tá na foirmeacha
seo ar fáil ag gach stáisiún
Garda agus ag aon oifig an
phoist leis an lógó "Seirbhís
Bhreise” taispeánta. 

Ní mór duit na cúinsí inar
chaill tú do phas a thabhairt i
Roinn 6 den fhoirm. Ní mór do
bhall den Gharda Síochána an
fhoirm a chomhshíniú agus a
bheith mar fhinné ar an
bhfoirm chomhlánaithe agus
ní mór don bhall céanna Roinn
6 a shíniú agus a stampáil
freisin.

Ní mór duit ceithre ghri-

anghraf chomhionanna
dhéanacha duit féin a chur
isteach leis an iarratas. Ní mór
do na grianghraif a bheith i
gcomhréir le treoirlínte gri-
anghraif na hOifige Pas atá ar
fáil ar líne ag passport.ie . Ba
cheart don gharda a bhí mar
fhínne ar an bhfoirm iarratais
péire acu a shíniú ar chúl. Ba
cheart don gharda uimhir an
fhoirm taispeánta a scríobh i
Roinn 9 den fhoirm iarratais ar
an dá ghrianghraf sin.

Caithfidh tú na rudaí seo a
leanas a chur leis d’iarratas
freisin:

• Do theastas breithe
• Do theastas pósta, más ann

dó 
• Fianaise maidir le do thei-

dlíocht shaoránacht na hÉire-
ann, más ann dó

• Aitheantas grianghraif de
shaghas éigin, cosúil le do
cheadúnas tiomána, d’ID
oibre, do chárta mic léinn, do
bhallraíocht chumann sóisial-
ta, do phas ó thír eile 

• Fianaise cháipéiseach a
léiríonn úsáid d’ainm, cosúil
le duillíní pá, taifid íocaíocht
dífhostaíochta nó mhíchu-
mais, ráiteas bainc, clárú
ollscoile 

• Fianaise chónaithe ag seo-
ladh an iarratais, cosúil le billí,
comhfhreagras oifigiúil ón
earnáil phoiblí nó phríob-
háideach

• An táille cuí  
Moltar úsáid a bhaint as

seirbhís ‘Pas Sciobtha, An
Post' a dhéanann iarracht
pasanna a sheachadadh taobh
istigh de 10 lá oibre. Íocfaidh

tú táille €88.50 ar ghnáth
phas 10 mbliana ag baint
úsáide as ‘Pas Sciobtha’ a
chuimsíonn postas chuig agus
ón Oifig Pas. Má théann tú
díreach chuig an Oifig Pas nó
má úsáideann tú gnáthphost
nó post cláraithe, is é €95 an
táille. 

Tá tuilleadh eolais ar fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís
shaor in aisce agus faoi rún ar
fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

Aosach ag filleadh ar Oideachas 
Patricia Uí Fhlaithearta,
Comhairleoir Gairmthreorach

MÁ tá súim agat oideachas tríú
leibhéal a fháil agus má tá tú 23
bliain d'aois nó níos mó, tá
roinnt spásanna fághta ag
coláistí agus ollscoileanna
Éireannacha ar a gcuid cúrsaí
do dhaoine fásta. Tá seans ann
go mbeidh ort costas na dtáillí
agus costas cothabhála a chur
san áireamh ag brath ar cé acu
atá ar intinn agat a dhéanamh,
cúrsa lánaimseartha nó cúrsa
páirtaimseartha. 

Ach má tá tú dífhostaithe nó
má fhaigheann tú Íocaíocht
Teaghlaigh Aontuismitheora
nó má tá míchumas ort,
b'fhéidir go mbeidh tú i dteide-
al cúrsaí dara nó tríú leibhéal a
dhéanamh tríd an “Liúntas
chun Filleadh ar an
Oideachas.” Faigheann ran-
npháirtithe sa scéim íocaíocht
ar ráta caighdeánach nach
bhfuil ag brath ar thástáil

acmhainne. Ách, má tá tuil-
leamh ag do chéile nó do
pháirtnéir, déanfar tástáil
mhaoine ar an “Méadú do
Dhuine Fásta Cáilithe” a
gheobhaidh tú. 

Má tá tú ag fágáil fostaíochta
le staidéar lánaimseartha a
dhéanamh, b’fhéidir go
mbeadh tú i dteideal deontas a
fháil. Mura bhfuil tú i dteideal
deontas a fháil agus má tá tú ag

iarraidh cúrsa fochéime a
dhéanamh b’fhéidir go mbei-
dh tú i dteideal táillí saor in
aisce. Má tá cúrsa fochéime
déanta agat cheana fhéin ní
bheidh tú i dteideal deontas ar
bith a fháil ná ní bheidh do
chuid táillí saor in aisce. Má
tharlaíonn sé go mbeidh ort
taillí a íoc, is féidir leat
faoiseamh cánach ag an ráta
caighdeánach a fháil. 

Tá scéimeanna ann a
chabhraíonn ó thaobh táillí
agus cothabhála de má
shásaíonn tú critéir áirithe
agus má dhéanann tú cúrsa atá
formheasta ag an Roinn
Oideachais agus Scileanna. Dá
bhrí sin tá sé de cheart agat
cabhair a fháil leis na táillí agus
leis an gcothabháil i rith
thréimhse an chúrsa. Tá scéim
nua fógartha do chúrsaí a
thosóidh i mí Mheán Fómhair
2011. Tá na scéimeanna
tacaíochta seo a leanas
comhcheangailte sa scéim nua

seo: 
• Scéim Dheontas

Ardoideachais 
• Scéim Scoláireachta an

Choiste Gairmoideachais 
Ó 2011 má fhaigheann

daoine fásta an deontas do
mhic léinn ní bheidh siad
incháilithe go huathoibríoch
chun an ráta deontais níos
airde neamh-chóngarach a
fháil. Má tá tú ag fáil íocaíocht
dífhostaíochta nó ag fáil
íocaíochta do theaghlach aon-
tuismitheora nó íocaíocht do
mhíchumas, tugann an “Liún-
tas chun Filleadh ar an
Oideachas” nó an BTEA deis
duit staidéar dara leibhéal nó
tríú leibhéal a dhéanamh gan
an deontas tacaíochta a chail-
leadh. Ní mór duit critéir
áirithe a shásamh le bheith i
dteideal an Liúntas chun Fil-
leadh ar an Oideachas a fháil.

Tá an chuid eile den phíosa
seo le léamh ar
www.gaelsceal.ie

Réiteach 
do Chorn
Rugbaí an
Domhain

CÚIG chluiche a bheas ag
Éirinn agus iad ag réiteach do
Chorn an Domhain agus beidh
an chéad cheann acu sin
amárach i Murrayfield.  Cúig
seachtainí ón Domhnach a
thabharfas siad aghaidh ar
Mheiriceá ina gcéad chluiche
sa Nua-Shéalainn agus an rud
is mó a bheas ag déanamh
imní do bhainistíocht na foirne
go dtí sin ná an méid gortuithe
a thiocfas chun cinn sna
cluichí dúshláin seo.  

Is cosúil go bhfuil deacrach-
taí ag Gordon D’Arcy agus
Stephen Ferris le gortuithe ach
tá Brian O’Driscoll beagnach ar
ais ach tá Jerry Flannery, Rob
Kearney agus Geordan Mur-
phy ar ais tar éis dóibh a bheith

amuigh le tamall fada.  Tá sé
ráite ag an bhainistíocht go
dteastaíonn uathu go n-
imreoidh na himreoirí uilig
dhá nó trí chluiche an duine
agus go mbeidh roinnt ag imirt
lena gcuid cúigí i gcluichí
dúshláin chun é sin a bhaint
amach.   

Dé Sathairn, 6 Lúnasa: v
Albain (Murrayfield) @ 2.15 –
BEO ar BBC2

Dé Sathairn, 13 Lúnasa: v An
Fhrainc (Bordeaux) @ 7.45

Déardaoin, 18 Lúnasa: v
Cúige Chonnacht (Domhnach
Broc), am le socrú fós

Dé Sathairn, 20 Lúnasa: v An
Fhrainc (Staid Aviva) @ 5.00

Dé Sathairn, 27 Lúnasa: v
Sasana (Staid Aviva) @ 2.30

Rob Kearney ar ais ó ghortú agus réidh le himirt 
[PIC : BRENDAN MORAN / SPORTSFILE]

Galf na mBan

TÁ cuid de na galfairí gairmiúla is fearr ón
Eoraip agus Meiriceá ag imirt i gComórtas
Oscailte na hÉireann inniu ag Caisleán an
Chillín i gCo. na Mí agus beidh na sluaite i
láthair chun iad a fheiceáil go dtí Dé
Domhnaigh.  Beidh sé ar cheann do na
comórtaisí is mó ar an Ilchomórtas Eor-
pach i mbliana mar go bhfuil leathshúil ag
na himreoirí is mó ar Chorn Solheim a
bheas ar siúl ar an chúrsa céanna an mhí

seo chugainn.  
Tá Corn Solheim ar nós Chorn Ryder,

ach in áit na bhfear is iad na mná a bhíonn
ag imirt, ach níl na foirne roghnaithe fós
agus beidh roinnt de na himreoirí ag díriú
ar áit a bhaint orthu.  I measc na n-imreoirí
Eorpacha a bheas le feiceáil beidh Laura
Davies as an Bhreatain atá sa chéad áit ar
liosta fiúntais na hEorpa, Diana Luna as an
Iodáil, agus Caroline Hedwall agus Maria

Hjorthas as an tSualainn.  Beidh Stacey
Lewis ag teacht as Meiriceá, chomh maith
le Angela Stanford a bhfuil an Solheim
buaite trí huaire aici, agus Christina Kim.
Beidh mná as an tír seo san iomaíocht
chomh maith, ina measc Rebecca Codd,
Marina Gillen, Danielle McVeigh agus an
cúpla as an Chabhán atá sé bliana déag,
Leona agus Lisa Maguire.  Tuilleadh eolais
ag www.ladiesirishopen.ie 

Lisa and Leona Maguire, imreoirí Gailf, ag Craobh 'Strokeplay' na hÉireann na mban faoi 18. [PIC : PAUL MOHAN / SPORTSFILE]

Seó Capall Bhaile Átha Cliath 2011
FIÚ muna bhfuil suim agat sna capaill,
tiocfaidh tú ar rud éigin gur féidir suim a
chur ann ag an 138ú Seó Capall atá á
reachtáil i mBaile Átha Cliath ag an RDS
agus a thiocfas chun críche Dé Domh-
naigh.  

Tá suas le 300 seastán le hearraí
éagsúla ar nós éadaí, fíona, beatha, cear-
daíochta agus tuilleadh eile nach iad, tá

an ‘Kid’s Zone’ do na gasúir agus ár
ndóigh tá na comórtaisí capall náisiúnta
agus idirnáisiúnta a mheallann na slu-
aite as an tír seo agus ó thar lear.  Is fiú
€43m an seó do gheilleagar na tíre agus
sa lá atá inniu ann is mór an cúnamh é
sin do gheilleagar na cathrach.

Den chéad uair i mbliana tá comórtas
speisialta ann do Chapaillíní Chonama-

ra, an Connemara Breeders’ Cup, agus
ceaptar go ndíolfar suas le 1,000 capall
ag seó na bliana seo.  Maidir leis na
comórtaisí idirnáisiúnta beidh Corn FEI
na Naisiún ar siúl ar an Aoine, an Land
Rover Puissance ar an Satharn agus an
Grand Prix Longines International ar an
Domhnach.  Is féidir tuilleadh eolais a
fháil ag www.dublinhorseshow.com

Ar an gclaí 
Dún na nGall chomh maith
le gach foireann eile fágtha 
John Allen

Agus ansin bhí ceathrar.
Ach cé a cheap, cúpla
seachtain ó shin, go
mbeadh iománaithe
Phort Láirge i measc an

cheathrair sin . Ach tá siad ann agus
caithfear ardmholadh a thabhairt
dóibh ach anois tá sliabh ollmhór le
dreapadh acu an Domhnach seo
nuair a théann siad go Páirc an Chró-
caigh chun aghaidh a thabhairt ar
Chill Chainnigh . 

Chonaiceamar cé chomh sásta is a
bhíodar ar an taobhlíne nuair a
séideadh an fheadóg dheireanach i
gcoinne na Gaillimhe coicís ó shin
agus a cheart san tuillte acu ach cad é
mar dhuais a bhuadar . 

Sea an duais ... cluiche i gcoinne
Chill Chainnigh, an fhoireann iomá-
naíochta is fearr sa tír le tamall anois
(dar ndóigh Tiobraid Árann in
éineacht leo anois). Níl fhios agam an
bhfuil áthas orm do Phort Láirge nó
trua. 

An bhfuil aon seans acu sa chluiche
seo? Ní dóigh liom go bhfuil . An bun-
táiste mór atá ag na Cait agus ag Tio-
braid Árann ná go bhfuil aonad
tosaithe (agus cúpla ionadaí) thar a
bheith cuimsitheach acu . Tá cúpla
tosaí an-mhaith ag gach foireann ag
an leibhéal seo ach tá, ar a laghad,
ocht dtosaí den scoth ag an “bheirt
mhór” .

I mo thuairim beidh ar na Déise
sweeper a imirt ón tosach an Domh-
nach seo. Tá fhios agam gur sort
comhartha é sin go bhfuil faitíos orthu
roimh thosaithe na gCat ach b’fhearr é
sin a dhéanamh ná bheith cúpla cúl
chun deiridh agus an cluiche
críochnaithe roimh leath ama .

Chonaiceamar neart na gCat go
soiléir arís i gcraobhchluiche
Laighean agus iad ag scóráil ceithre
chúl agus seacht gcúilín déag i
gcoinne Bhaile Átha Cliath. An bhfuil
aonad cúlaithe ag na Déise chun Shef-
flin, Power, Larkin, Reid, Hogan,
Brennan, Fogarty agus Fennelly a
choimeád ar feadh an chluiche go léir
. Tá ocht n-ainm luaite agam ansin
agus má ligeann Port Láirge don
seisear a thosnaíonn spás a chruthú
níl aon dabht ach go mbeidh an
cluiche thart ag leath ama.

I mo thuairim b’fhéidir go mbeidh
ar na Déise níos mó ná imreoir breise
amháin a chur ag cabhrú leis na
cúlaithe. Dá bhféadfaidís tosaithe na
gCat a choimeád ar bheagán scóranna
go dtí leath ama thabharfadh sé sin
muinín dóibh don dara leath .

Ní gá dúinn ach ar n-aigní a thab-

hairt ar ais go dtí craobh na hÉireann
trí bliana ó shin agus an tús spleo-
drach a bhí ag na Cait, agus gan frea-
gra ag na Déise go dtí go raibh sé ro-
dhéanach. 

Muna ndéanann cúlaithe na nDéise
(agus sin le duine nó beirt ar ais ós na
tosaithe ag cabhrú) iarracht fhiúntach
tosaithe na gCat a dhúnadh síos go
luath sa chluiche ní bheidh seans acu.
Ach má théann siad isteach ag leath
ama fós sa chluiche bhuel ní bheadh
fhios agat cad a tharlódh.

É sin go léir ráite bheadh ar na Cait
bheith i bhfad faoin chaighdeán ard a
bhíonn acu de ghnáth chun aon seans
réasúnta a bheith ag Port Láirge .

An t-aon mhíbhuntáiste a d’fhéad-
fadh cur isteach ar Chill Chainnigh ná
go bhfuil mí caite ó chraobhchluiche
Laighean ach ní dóigh liom go gcuir-

fidh sé sin isteach ró-mhór orthu.
Cad é mar bhua a bhí ag fir Dhún na

nGall tráthnóna Dé Sathairn seo caite
nuair a tháinig siad aniar aduaidh
orainn go léir chun áit a bhaint amach
dóibh féin i leathchraobh peile na
hÉireann . Caithfear ardmholadh a
thabhairt don fhoireann agus don
bhainistíocht as ucht an bhua ion-
taigh seo . 

D’imir na himreoirí go h-éachtach ó
thus deireadh agus cad é mar
dhifríocht a rinne na fir ionaid a thug
an bainisteoir Jim McGuinness
isteach . 

Thaispeáin sé an creideamh atá
aige ina chinntí féin gur thug sé
isteach beirt fhear ionaid (duine
amháin díobh a bhí leathghortaithe)
le chéile sa chéad leath agus ní raibh
Christy Toye ach díreach ar an bpáirc

sa dara leath nuair a scóráil sé cúl an-
tábhachtach.

Léirigh Kevin Cassidy an crei-
deamh céanna ann féin nuair a scóráil
sé an cúilín iontach a bhuaigh an
cluiche agus é, nóiméad nó dhó
roimhe sin, i ndiaidh ceann a chur ar
fóraoil ón áit chéanna .

Tríd is tríd an-bhua agus Dún na
Gall anois chomh maith le gach foire-
ann atá fágtha sa chomórtas.

Ar an Domhnach bhí bua gan
choinne na bliana ag Maigh Eo ar
Chorcaigh . Bhí na saineolaithe go léir
ag súil leis an leathchraobh idir Ciar-
raí agus Corcaigh ó deineadh na tar-
raingtí an Domhnach roimhe .

Ach níor léigh James Horan ná a
chuid imreoirí an script sin agus
thugadar an-taispéantas i gcoinne
sheaimpíní na hÉireann agus na

sraithe . Ar an lá bhíodar i bhfad níos
fearr .

Gan dabht bhí Corcaigh go mór faoi
mhíbhuntáiste agus triúr dá gcéad
rogha tosaithe gortaithe . Ag an leib-
héal seo níl aon fhoireann ábalta fei-
dhmiú gan imreoirí cósúil le Gould-
ing, Sheehan agus O’Neill agus cé go
raibh a lán cainte faoi láidreacht
phainéal Chorcaí, ní raibh na hion-
adaithe a d’imir in ionad na  bhfear
sin maith go leor le haghaidh a thab-
hairt ar spiorad, ar chomh-imirt agus
ar fhéinmhuinín Mhaigh Eo an
Domhnach seo caite.

Mar sin tá cúig fhoireann fágtha
agus Ciarraí arís mar rogha na
coitiantachta ach tá a lán peile fós le
n-imirt sula gcanann an spéirbhean
ramhar .

Beir Bua. 

Kevin Cassidy, Gaoth Dobhair
agus Dún na nGall ag ceiliúradh
ina dhiaidh dó an pointe buacach
a scóráil i gcoinne Chill Dara Dé
Sathairn seo chuaigh thart i bPáirc
an Chrócaigh. [PIC : DÁIRE BRENNAN / SPORTSFILE]



Gráinne McElwain

BA cheart go mbeadh an ceann
seo go maith.  Tá stair idir na
foirne agus na himreoirí seo
mar go bhfuil trí chluiche
ceathrú ceannais craoibhe
imeartha eatarthu ó 2005 gan
trácht ar an méid a tharla sna
cluichí sraithe, an cuimhin libh
Cath na hÓmaigh in 2006?  

San oíche Dé Sathairn tab-
harfaidh siad aghaidh ar a
chéile arís i gCluiche Ceathrú
Ceannais mar a rinne siad anu-
raidh.  Ní mórán a cheap go
mbeadh an bua ag na Dubs ar
churaidh na hÉireann, ach sin
é a tharla (1-15 v 0-13).  Cé go
raibh Tír Eoghain chun cinn ag
leath ama bhí siad ag cur an t-
uafás seansanna amú agus
nuair a scóráil Eoghan O’Gara
cúl agus gan ach cúig nóiméad
fágtha san imirt, chaill
buachaillí an tuaiscirt greim ar
an chluiche agus ba iad buíon
Phat Gilroy a thug a n-aghaidh
ar Chluiche Leathcheannais na

hÉireann.  17 liathróid a chur
Tír Eoghain ar strae agus d’íoc
siad as.

Cé chomh maith is atá Tír
Eoghain i mbliana?  Is deacair a
rá, ach is seafóideach an duine
a déarfadh go bhfuil siad
críochnaithe.  Chaill siad i
gCúige Ulaidh in aghaidh
Dhún na nGall ach tá athruithe
suntasacha tagtha ar an fhoire-
ann ó shin agus iad feabh-
saithe dá bharr leis an Long-
fort, Ard Mhacha agus Ros
Comáin curtha de dhroim seoil
acu.  

B’fhéidir gurb é seo an
cluiche a thabharfas ar ais iad.
Cuimhnigh go bhfuil trí bhonn
uile-Éireann ag go leor acu seo;
ní mar a chéile a bheith ag
imirt sa Longfort nó in aghaidh
Ros Comáin agus a bheith ag
imirt i bPáirc an Chrócaigh atá
lán, faoi shoilse, an gleo a
bhíonn ag na Dubs agus an
hype ar fad a bhíonn ag baint le
cluiche den chineál seo. 

Níl aon dabht faoi ach go

bhfuil níos mó muiníne ag
Mickey Harte sna leaids óga ar
nós Peter Harte, Kyle Cooney
agus Mark Donnelly agus
tosóidh siad in aghaidh Átha
Cliath.  Muna n-oibríonn siad
ar an oíche, féach ar an bhinse,
an binse is láidre sa tír.  In
aghaidh Ros Comáin tugadh
Justin McMahon, Brian
Dooher, Owen Mulligan, Davy
Harte agus Stephen O’Neill
isteach.  Cuimhnigh ar an tion-
char a bheadh aige sin ar an
fhoireann agus ar an fhreasúra
agus an dóigh a neartódh sé
glór lucht tacaíochta Thír
Eoghain.  

Cad faoi Bhaile Átha Cliath?
Laois, Cill Dara agus Loch Gar-
man atá buailte go dtí seo ag
Curaidh Chúige Laighean nár
imir le ceithre seachtaine.  Tír
Eoghain an cluiche is deacra a
bheas acu go dtí seo.  Tugann
na Dubs go leor imreoirí siar
chun an áit a dhúnadh agus
feicfear é sin arís in aghaidh
Thír Eoghain, a bhfuil 2-16 ar

an meán scóráilte acu sna trí
chluiche sna babhtaí cáilithe le
mí anuas.  An deacracht is mó
a bheas ag Baile Átha Cliath ná
na feallanna a dhéanann siad a

choinneáil faoi smacht mar bí
cinnte go mbeidh leithéidí
Seán Cavanagh ag rith isteach
díreach i dtreo an chúil ag iar-
raidh feallanna a mhealladh.

Agus más féidir le Tír Eoghain
Bernard Brogan a choinneáil
ciúin agus ar ndóigh a gcuid
seansanna féin a thógáil, beidh
an-deis acu.

Seo an cluiche le Tír Eoghain a spreagadh
Cluiche Ceathrú Ceannais Peile na hÉireann
Baile Átha Cliath v Tír Eoghain – Dé Sathairn @ 7.00
Páirc an Chrócaigh – Beo ar RTÉ2

Babhtaí Cáilithe – Peil na mBan

Gráinne McElwain

RINNEADH an tarraingt beo ar TG4
an Luan seo caite agus beidh ocht
bhfoireann ag imirt in aghaidh a
chéile i mbabhta a dó de na babhtaí
cáilithe amárach agus an seans deire-
anach ag na foirne seo fanacht i
gcomórtas na craoibhe i mbliana. 

Caithfidh Tiobraid Árann agus Tír
Eoghain bualadh lena chéile san
Iarmhí le Tanaistí na hÉireann ó anu-
raidh agus Tánaistí Uladh i mbliana
Tír Eoghain ag iarraidh iad féin a chur
ar ais ar an bhóthar ceart. Bhí bua
maith ag Tiobraid Árann ar an Chlár
ar an Luan, rud nach raibh mórán ag
súil leis, agus seasfaidh an cluiche sin
do na Tiobradaigh le leithéidí
Mhairéad Morrissey (2-2) agus Trisha
Hickey (1-8) ag imirt thar barr. Cluiche
deacair ag Tír Eoghain mar sin.

Bhí an-díomá ar an Mhí gur chaill
siad le cuilín amháin i gCluiche Cean-
nais Laighean in aghaidh Laoise agus
is i mBaile Uí Mhatháin a bheas siad
amárach ag tabhairt aghaidh ar

Shligeach. Chríochnaigh Sligeach ar
íochtar an tábla sa tsraith gan pointe
ar bith aimsithe acu agus chaill siad
go dona in aghaidh Mhaigh Eo i
gCluiche Leathcheannais Chonnacht
(6-17 le 0-7). Ní comhartha maith é sin
ach bhí bua maith acu coicís ó shin i
mbabtha a haon de na babhtaí
cáilithe ar Ard Mhacha (3-12 le 2-8)
ach seo scrúdú géar dóibh. Fuair an
Mhí an lámh in uachtar go furasta ar

Shligeach (3-24 le 3-7) nuair a chas
siad lena chéile sa tsraith agus seo
deis mhaith ag an Mhí den chéad uair
ó 2006.

Seasann an cluiche idir Baile Átha
Cliath agus Gaillimh amach mar bhí
an-chumas i mBaile Átha Cliath in
aghaidh Chill Dara an tseachtain seo
caite nuair a bhuaigh siad go furasta
4-15 le 0-5. Fuair ochtar imreoir
difriúil scór ar an lá, beirt sa chosaint

chomh maith agus beidh deacrachtaí
ag Gaillimh iad a stopadh amárach.
Bhí Gaillimh ag cuartú a dtríú Craobh
Chonnacht as a chéile a bhaint i
mbliana ach stop Maigh Eo iad le bua
maith, 5-11 le 2-15. Ní raibh cosaint na
Gaillimhe go maith ar an lá agus
caithfidh siad a bheith cúramach faoi
sin amárach mar ní bheidh aon trua
ag Sinéad Aherne, Amy Ring ná
Noelle Healy dóibh.

Bhí bliain thar barr ag Dún na nGall
anuraidh agus chuaigh Ciarraí chomh
fada le babhtaí leathcheannais na
hÉireann. Bhuaigh Dún an nGall
Craobh Idirmheánach na hÉireann.
Seo cluiche is féidir a bheith an-
chothrom amárach. Chaill Dún na
nGall in aghaidh Thír Eoghain i
gCluiche Leathcheannais Uladh 6-17
le 6-10 agus fuair Corcaigh an lámh in
uachtar ar Chiarraí i gCluiche Cean-
nais na Mumhan. Tar éis na bliana
móire a bhí acu anuraidh, ní bheidh
ceachtar foireann ag iarraidh an
comórtas craoibhe a fhágáil i mbliana
ag an staid seo.

Bernard Brogan, Baile Átha Cliath ar a bhealach amach ar an pháirc [PICTURE CREDIT: PAUL MOHAN / SPORTSFILE]

Babhta 2 – Babhtaí Cáilithe i
bPeil na mBan
Tiobraid Árann v Tír Eoghain
Downes, An Iarmhí @ 2.00in
An Mhí v Sligeach
Baile Uí Mhatháin @ 2.00in
Baile Átha Cliath v Gaillimh
Biorra @ 4.15in. Beo ar TG4
Ciarraí v Dún na nGall
Biorra @ 6.00in. Beo ar TG4

Noelle Healy, ar chlé agus Ailish McKenna , Baile Átha Cliath [PIC : STEPHEN MCCARTHY / SPORTSFILE]

Mairead Morrissey, Tiobraid Árainn.
[PIC : PAUL MOHAN / SPORTSFILE]

Cill Chainnigh ag fulaingt 
fós - fainic ar na Cait!
Gráinne McElwain

“Waterford will not keep it pucked out
to us so we can start preparing for
another final without delay” a scríobh
duine ar an suíomh idirlín
www.kilkennycats.com le déanaí.
Ach an bhfuil an ceart aige? Féach ar
na staitisticí seo:

1. Níl Cill Chainnigh buailte ag
Port Láirge sa chraobh ach aon uair
amháin agus tharla sé i gCluiche
Ceannais na hÉireann in 1959, sin 52
bliain ó shin agus b’shin athimirt.

2. As na hocht gcluiche a
d’imir na foirne in aghaidh a chéile sa
chraobh, tháinig Cill Chainnigh
amach in uachtar sé huaire.

3. Deirtear gurb í foireann
iomána Chill Chainnigh an fhoireann
is fearr a chuaigh amach ar pháirc na
himeartha riamh. Níl ach cluiche
amháin craoibhe caillte acu ó 2006
agus b’shin é Cluiche Ceannais na

hÉireann in aghaidh Thiobraid Árann
anuraidh. Bhuaigh siad cluiche is
fiche craoibhe as a chéile roimhe sin,
rud nach ndearna aon fhoireann eile
riamh.

Ní aon iontas é gurb iad Cill Chain-
nigh rogha na n-údar don chluiche
leathcheannais seo in aghaidh Phort
Láirge. Rinne na Cait slad ar na Déise
in 2008 nuair a bhuaigh siad le 23
cúilín i gCluiche Ceannais na hÉire-
ann. An bhliain dár gcionn ní raibh
ach cúig chúilín idir na foirne nuair a
chas siad ar a chéile i gCluiche
Leathcheannais na hÉireann. Céard
faoi 2011?  Bhuel cé go bhfuil 5-43
aimsithe ag Cill Chainnigh le dhá
chluiche anuas níl cuma dhochloíte
orthu, go háirithe gan imreoirí ar nós
Henry Shefflin agus Tommy Walsh; ar
lá maith tá foirne eile in ann iad a
bhualadh. Sin mar a rinne Baile Átha
Cliath i gCluiche Ceannais na Sraithe
agus i gCorn an Bhreathnaigh. Ach tá

Shefflin agus Walsh ar ais anois don
chraobh agus, i gcoinne Átha Cliath i
gCluiche Ceannais Laighean, d’aim-
sigh na Cait 4-15. D'aimsigh Shefflin 1-
9. Tá Colin Fennelly sna tosaithe agus
Paul Murphy sa chosaint, beirt leaids
óga i mbliana atá ag déanamh go
maith sa gheansaí. Ní dóigh liom go
bhfuil ré Chill Chainnigh thart go fóill.

Cé chomh maith is atá Port Láirge?
Deacair an cheist sin a fhreagairt.
Chaill siad go dona in aghaidh Thio-
braid Árann i gCluiche Ceannais na
Mumhan agus iad buailte le seacht
gcúl.  Shlánaigh siad iad féin in
aghaidh na Gaillimhe i gCluiche
Ceathrú Ceannais na hÉireann le
hard-taispeántas, ach cuimhnigh go
raibh Gaillimh uafásach agus gur
chuir na Déisigh 18 seans ar fóraoil.
Tá Cill Chainnigh i bhfad níos fearr ná
Gaillimh agus dá bharr sin ní bheidh
Port Láirge in ann é sin a dhéanamh
arís. Thosaigh Port Láirge ag

déanamh na bunrudaí i gceart arís
agus bhí an fhoireann roghnaithe mar
is ceart in aghaidh na Gaillimhe le
Seamus Prendergast ag déanamh
difir sna tosaithe agus Brick Walsh ina
mháistir i ngeansaí uimhir a sé. 

Thit an tóin as Port Láirge nuair a
ghéill siad na cúil sa chéad leath in
aghaidh Thiobraid Árann agus bí cin-
nte go mbeidh Cill Chainnigh ag iar-
raidh an rud céanna a dhéanamh.
Beidh cosaint Phort Láirge faoi bhrú
mar a bhí siad in aghaidh Thiobraid
Árann agus beidh jab mór le
déanamh ag Darragh Fives, Liam
Lawlor, Noel Connors, Tony Browne
agus Michael “Brick” Walsh chun
tosaithe Chill Chainnigh a choinneáil
ciúin agus amach ón chúl sin.

Ó Chluiche Leathcheannais na
hÉireann in 2009, níl mórán athraithe
ar an dá fhoireann. Aon imreoir déag
a thosaigh an lá sin do Phort Láirge
agus a thosaigh in aghaidh na Gail-

limhe agus tá gach seans ann nach
mbeidh mórán athraithe air sin.
Deichniúr a thosaigh i gCluiche Cean-
nais Laighean do Chill Chainnigh a
thosaigh sa chluiche sin in 2009. Tá
súil agam go ligfidh Davy dá fhoire-
ann imirt gan srian a chur orthu in áit
an mhodha cosanta a bhí aige in
aghaidh Thiobraid Árann. Níor oib-
righ na taicticí an lá sin agus ní
oibreoidh siad in aghaidh na gCat ach
oiread. Is maith le Port Láirge é a
bheith oscailte, saoirse acu agus dul
ar an ionsaí.  Sin an dóigh ar mhaith
liom féin an imirt a fheiceáil, ach gan
na cúil a ghéilleadh ár ndóigh. 

Mar sin féin, tá sé deacair gan Cill
Chainnigh agus Tiobraid Árann a fhe-
iceáil i gCluiche Ceannais na hÉire-
ann. Tá na Cait gortaithe ó anuraidh
agus tá fonn díoltais orthu. Ní dóigh
liom go ndéanfaidh siad slad ar Phort
Láirge ach beidh an bua acu i
ndeireadh thiar.

